
رب يسر ولا تعسر
Utangulizi wa Mfasiri
إنَّ الْحَمْدَ لِلهِ نَحْمَدُهُ وَنَسْتَعِينُهُ وَنَسْتَغْفِرُهُ، وَنَعُوذُ بِاللهِ مِنْ شُرُورِ أَنْفُسِنَا وَمِنْ سَيِّئَاتِ أَعْمَالِنَا، مَنْ يَهْدِهِ اللهُ فَلاَ مُضِلَّ لَهُ، وَمَنْ يُضْلِلْ فَلاَ هَادِىَ لَهُ، وَأَشْهَدُ أَنْ لاَ إِلَهَ إِلاَّ اللهُ وَحْدَهُ لاَ شَرِيكَ لَهُ، وَأَشْهَدُ أَنَّ مُحَمَّدًا عَبْدُهُ وَرَسُولُهُ.

Himda zote ni Zake Allah, tunamshukuru Yeye, na tunamtaka msaada, na tunamuomba Atuhidi, na tunatubia Kwake kwa dhambi na makosa yetu yote; na pia tunaomba hifadhi Kwake Allah kutokana na shari za (maovu ya) nafsi zetu, na ubaya wa amali zetu; yeyote yule ambae Allah Amemhidi, basi huwa hakuna wa kumpoteza, na yeyote yule aliyepotea, huwa hakuna wa kumhidi na wala hakuna uwezekano wa kumpatia msaidizi wa kumuongoza.

Nashuhudia kwamba hakuna Ilahi Apaswae kuabudiwa kwa haki isipokuwa Allah, Mmoja Pekee, Ambae Hakuzaa wala Hakuzaliwa, na wala Hana mshirika yoyote yule; na ninashuhudia kuwa (Nabii) Muhammad ﷺ ni Mja Wake na ni Rasuli Wake wa mwisho; Rehema na Amani za Allah zimshukie yeye na wake zake na dhuria wake na jamaa zake, na Swahaba zake (Allah Awe Radhi Nao Jamia), na kila anayewafuata kwa ihsani mpaka Siku ya Qiyamah
. Allah Anasema:
يَا أَيُّهَا الَّذِينَ آمَنُوا اتَّقُوا اللَّـهَ حَقَّ تُقَاتِهِ وَلَا تَمُوتُنَّ إِلَّا وَأَنتُم مُّسْلِمُونَ ﴿١٠٢﴾
“Enyi mlioamini! Muogopeni Allah vile Apasavyo kuogopwa; na wala msife isipokuwa na nyinyi ni Waislamu”
, pia Allah Anasema:
يَا أَيُّهَا النَّاسُ اتَّقُوا رَبَّكُمُ الَّذِي خَلَقَكُم مِّن نَّفْسٍ وَاحِدَةٍ وَخَلَقَ مِنْهَا زَوْجَهَا وَبَثَّ مِنْهُمَا رِجَالًا كَثِيرًا وَنِسَاءً ۚ وَاتَّقُوا اللَّـهَ الَّذِي تَسَاءَلُونَ بِهِ وَالْأَرْحَامَ ۚ إِنَّ اللَّـهَ كَانَ عَلَيْكُمْ رَقِيبًا ﴿١﴾
“Enyi watu! Mcheni Rabi wenu Ambae Amekuumbeni kutokana na nafsi moja (Adam) na Akaumba kutoka humo mke wake (Hawa) na Akaeneza kutoka wawili hao wanaume wengi na wanawake (wengi pia); na mcheni Allah Ambae Kwake mnaombana na jamaa; hakika Allah Amekuwa juu yenu Raqiba (Mwenye kuchunga)”
, pia Allah Anasema:
يَا أَيُّهَا الَّذِينَ آمَنُوا اتَّقُوا اللَّـهَ وَقُولُوا قَوْلًا سَدِيدًا ﴿٧٠﴾ يُصْلِحْ لَكُمْ أَعْمَالَكُمْ وَيَغْفِرْ لَكُمْ ذُنُوبَكُمْ ۗ وَمَن يُطِعِ اللَّـهَ وَرَسُولَهُ فَقَدْ فَازَ فَوْزًا عَظِيمًا ﴿٧١﴾
“Enyi mlioamini! Mcheni Allah, na semeni kauli ya kweli (ya sawasawa); Atakutengenezeeni amali zenu, na Atakughufurieni dhambi zenu; na yeyote yule anayemtii Allah na Rasuli Wake ﷺ, basi amekwishafanikiwa mafanikio adhimu”
.
أَمَّا بَعْدُ فَإِنَّ خَيْرَ الْحَدِيثِ كِتَابُ اللَّهِ وَخَيْرُ الْهُدَى هُدَى مُحَمَّدٍ وَشَرُّ الأُمُورِ مُحْدَثَاتُهَا وَكُلَّ مُحْدَثَةٍ بِدْعَةٌ وَكُلَّ بِدْعَةٍ ضَلاَلَةٌ ‏"‏ ‏.‏ 
Ama baada ya hayo! Kwa hakika, Hadithi iliyobora kabisa ni Kitabu cha Allah, na uongofu uliobora (na mzuri) kabisa ni uongofu wa Nabii Muhammad (ﷺ) na shari ya mambo (yote) ni yale mambo ya kuzushwa, na kila jambo la kuzushwa ni bidaa, na kila bidaa ni dhalala (upotevu)
.
Namshukuru Allah kwa kuniwafikisha kuweza kukamilisha kazi hii ya kufasiri kitabu hichi, kazi ninayoamini kuwa ni miongoni mwa juhudi zinazolengwa kuhudumia Uislamu, kazi ambayo ninaamini kuwa itawanufaisha Waislamu wenzangu wazungumzaji wa lugha ya Kiswahili (hasahasa ahali wa darsa na mihadhara) kwa kuwafikishwa kuweza kuelewa karibu yale yote yenye kuhusiana na itikadi
 ya Dini yao yenye ufafanuzi na maelezo wadhiha na wakutosheleza uliochotwa kutokana na kauli za Wanazuoni Rabbaniyyina
na ni Maimamu wenye kukubalika na kukubaliwa na Waumini kuwa ni watu wenye elimu sahihi na ufahamu uliosahihi kuhusu Allah, Rasuli Wake ﷺ na Dini Yake.

Kwa ujumla kazi hii inafungamana na itikadi anayotarajiwa kushikamana nayo kila Muislamu hususan wafuasi wa hawa maimamu; kazi hii ni juhudi moja ndogo kabisa miongoni mwa juhudi zinazojumuisha juhudi nyengine nyingi jabari ambazo hufanywa na wenye kujinasibisha na ahali wa Sunnah
 kwenye nyanja mbalimbali, ikiwemo ya itikadi, na firaq (makundi), na tarjama, na sira, na tarehe, na tafsiri, au Hadithi na kadhalika.

Kwa kweli kazi hii na nyengine nyingi mithili yake ni changamoto miongoni mwa changamoto zinazokabili umma kwa gharadhi ya kushajiisha wanaharakati na wenye kujinasibisha na ahali wa Sunnah hususan na wasomi wao kwa ujumla kutoa michango yao; iwe kwa kufasiri, au kuandika, au kudarasisha, au kuhadhiri na kadhalika; michango itayoweza kufikia kusahihisha, au kurekebisha, au kusawazisha pale panapoonekana kuwa panatakikana hayo katika jamii.

Kwa mintarafu hiyo basi, nimeona kuwa kuna haja na umuhimu wa kufasiri kitabu hichi –Itikadi ya Maimamu Wane  اعْتِقَادُ الأَئِمَةِ الأَرْبَعَةِ - chenye kauli za hao maimamu, kauli zilizochotwa kutokana na ufahamu waliourithi na kushikamana na ufahamu wa Salaf
 wa Qur aani na Sunnah sahihi.
Mwisho ni kuwa kazi yangu kubwa katika kitabu hichi ilikuwa kuweka au kupachika nyongeza zenye lengo la kufafanua, kuwadhihisha au kudalilisha pale nilipoona kuwa ni penye kuhitaji hilo, na kuziweka Hadithi kwa ukamilifu wake na kwa Takhrij
 zake na kila nilipofanya hilo husema: Mfasiri.

Ndugu yangu katika imani -Allah Akurehemu- tumia wakati wako adhimu upate kufaidika kusiko kadirika kwa kupata uhondo wa kuzisikia kauli za maimamu (Allah Awarehemu Jamia), kauli zenye kusisimuwa kwa mwenye kutaka kushikamana na kutafuta kufuata Swahaba (Allah Awe Radhi Nao Jamia) kwa ihsani jambo ambalo ni sharti katika kuweza kufikia kuridhiwa na Allah na kutunukiwa Jannah
; hivyo basi nisikukoseshe uhondo, tafadhali wasikilize maimamu kwa makini kupitia masikio yako na macho yako, na kwa moyo mkunjufu; Allah Yu pamoja na Muhsinina. 

Namuomba Allah Ajaaliye kazi hii iwe yenye ikhlasi yenye kutafuta Wajihi Wake; na Awalipe wale wote waliopelekea kukamilika kwa kazi hii (hususan wanadarsa katika mji wa Leicester, UK.) kila la heri duniani na huko Akhera.  Allahuma Aamin.    

Wakatabahu: Abu Fatmah Abdur Rauf A Abdul Kadir
Jumadal Ukh-ra 1438H - March 2017

Utangulizi wa Mwandishi

Hakuna shaka yoyote ile kwamba sifa njema zote zinamstahikia Allah Pekee; tunamhimidi (Yeye), na tunamtaka msaada, na tunamuomba Atuhidi na tunamuomba maghfira, na tunaomba hifadhi Kwake Allah kutokana na shari za nafsi zetu, na makosa ya amali zetu; yeyote yule ambaye Allah Amemuongoa, huwa hakuna wa kumpotosha, na yeyote yule anayepotea, basi huwa hakuna wa kumuongoa. 

Nashuhudia kwamba hakuna Ilahi Anapaswaye kuabudiwa kwa haki isipokuwa Allah, Mmoja Pekee Asiye na mshirika; na ninashuhudia kwamba Muhammad ﷺ ni Mja Wake na ni Rasuli Wake.
يَا أَيُّهَا الَّذِينَ آمَنُوا اتَّقُوا اللَّـهَ حَقَّ تُقَاتِهِ وَلَا تَمُوتُنَّ إِلَّا وَأَنتُم مُّسْلِمُونَ ﴿١٠٢﴾
“Enyi mlioamini! Muogopeni Allah vile apasavyo kuogopwa; na wala msife isipokuwa na nyinyi ni Waislamu”
, pia Allah Anasema:
يَا أَيُّهَا النَّاسُ اتَّقُوا رَبَّكُمُ الَّذِي خَلَقَكُم مِّن نَّفْسٍ وَاحِدَةٍ وَخَلَقَ مِنْهَا زَوْجَهَا وَبَثَّ مِنْهُمَا رِجَالًا كَثِيرًا وَنِسَاءً ۚ وَاتَّقُوا اللَّـهَ الَّذِي تَسَاءَلُونَ بِهِ وَالْأَرْحَامَ ۚ إِنَّ اللَّـهَ كَانَ عَلَيْكُمْ رَقِيبًا ﴿١﴾ 
“Enyi watu! Mcheni Rabi wenu Ambaye Amekuumbeni kutokana na nafsi moja (Adam) na Akaumba kutoka humo mke wake (Hawa) na Akaeneza kutoka wawili hao wanaume wengi na wanawake (wengi pia), na mcheni Allah Ambaye Kwake mnaombana na jamaa; hakika Allah Amekuwa juu yenu Raqiba (Mwenye kuchunga)”
; pia Allah Anasema:
يَا أَيُّهَا الَّذِينَ آمَنُوا اتَّقُوا اللَّـهَ وَقُولُوا قَوْلًا سَدِيدًا ﴿٧٠﴾ يُصْلِحْ لَكُمْ أَعْمَالَكُمْ وَيَغْفِرْ لَكُمْ ذُنُوبَكُمْ ۗ وَمَن يُطِعِ اللَّـهَ وَرَسُولَهُ فَقَدْ فَازَ فَوْزًا عَظِيمًا ﴿٧١﴾

“Enyi mlioamini! Mcheni Allah; na semeni kauli ya kweli (ya sawasawa); Atakutengenezeeni amali zenu, na Atakughufurieni dhambi zenu; na yeyote yule anayemtii Allah na Rasuli Wake, basi amekwishafanikiwa mafanikio adhimu”
.
Ama baada ya hayo! Nimefanya utafiti wa kina katika masomo yangu ya uzamili, utafiti ulionipelekea kufikia kutunukiwa shahada ya PhD katika misingi ya Dini kulingana na imamu Abu Hanifa (Allah Amrehemu).
Basi katika utanguliza wa risala yangu niliambatanisha maelezo kwa muhtasari kuhusiana na itikadi ya maimamu watatu: Imamu Malik, imamu Shafi na imamu Ahmad bin Hanbal (Allah Awarehemu Jamia); basi kutokana na kuweko kwa maelezo hayo, baadhi ya watu wenye fadhila walinipendekezea kuandaa kijitabu kitakachoipwekesha itikadi ya maimamu watatu kwa lengo la kukamilisha kutaja itikadi ya maimamu wane.

Hivyo basi nimeonelea ni vyema kuambatanisha pamoja na yale niliyoyataja kwenye utangulizi wa utafiti wangu muhtasari wa yale niliyoyaeleza kwa kina kuhusiana na itikadi ya imamu Abu Hanifa (Allah Amrehemu) katika Tawhidi, Qadar, Imani, Swahaba na msimamo wake dhidi ya ilmul kalaam (hoja za maneno matupu ya kiakili na falsafa).
Namuomba Allah Ajaaliye kazi hii iwe na ikhlasi kwa minajili ya kutafuta Wajihi Wake; na Atuwafikishe sote kwa pamoja kwenye uongofu wa Kitabu Chake na kushikamana na Sunnah za Rasuli Wake Muhammad ﷺ; na Allah Yu nyuma ya kusudio, Naye Anatutosheleza, Naye ni Mbora wa kutegemewa. Na wito wetu wa mwisho ni kusema: Alhamdulillahi Rabbil ‘alamina.
Muhammad bin Abdur Rahmaan Al Khamis

Sehemu ya Kwanza

Ubainifu kuwa itikadi ya maimamu wote wane (Allah Awarehemu Jamia) ni moja katika mambo yote ya msingi ya Dini isipokuwa katika suala la Imani
Itikadi ya maimamu wane ni itikadi ileile iliyotamkwa na Kitabu cha Allah na kuthibiti kwenye Sunnah sahihi za Nabii Muhammadﷺ, na ndio itikadi ileile waliyokuwa wameshikamana nayo Swahaba (Allah Awe Radhi Nao Jamia), na watu wa karne tatu bora na kila aliyewafikishwa kuwafuata kwa ihsani.  

Hakuna mzozo wowote ule baina ya maimamu wane (Allah Awarehemu Jamia) katika misingi ya Dini, bali wao wote ni wenye kukubaliana juu ya imani kuhusiana na Sifa za Rabi, na kwamba Qur aani ni Maneno ya Allah na wala si mahuluku, na kwamba imani haina budi ndani yake kuwepo kusadikisha kwa moyo na kubaini kwa ulimi.  

Maimamu wote wane (Allah Awarehemu Jamia) walikuwa wakiwapinga washabiki wa ilmul kalaam miongoni mwao Jahmiyyah
 na wengineo katika wale walioathirika na falsafa za Kiyunani na dhehebu la wanafalsafa. 
Shaikhul Islamu Ibn Taymiyyah (Allah Amrehemu) amesema: ‘Kutokana na Rehema za Allah kwa waja Wake kuwa walikuweko maimamu ambao wana lisani wenye kusema kweli katika umma; kama vile hawa maimamu wane (Allah Awarehemu Jamia) na wengineo ....., maimamu ambao walikuwa wakizipinga kauli za watu wa ilmul-kalaam miongoni mwao Jahmiyyah; walikuwa wakizipinga kauli zao zote za uzushi kuhusiana na Qur aani, na pia wakizipinga kauli zao kuhusu imani na kuhusu Sifa za Rabi. Na -hawa maimamu- walikuwa ni wenye kukubaliana juu ya yale waliyokuwa wameshikamana nayo Swahaba (Allah Awe Radhi Nao Jamia); kwamba Allah Ataonekana Akhera
, na kwamba Qur aani ni Maneno ya Allah na wala si mahuluku
, na kwamba imani bila shaka yoyote ile ni kusadikisha kwa moyo na kukiri kwa ulimi .....’

Pia Shaikhul Islaam Ibn Taymiyyah amesema kuwa: ‘Kwa hakika maimamu wote mashuhuri (Allah Awarehemu) wanamthibitishia Allah Sifa Anazostahiki, na wanasema kwamba: Qur aani ni Maneno ya Allah na wala si mahuluku; na wanasema kuwa: Allah Ataonekana Akhera; hilo ndio dhehebu la Swahaba (Allah Awe Radhi Nao Jamia), na (ndio dhehebu la) wale wote waliowafuata kwa ihsani, kuanzia ahali wa baiti ya Rasuli wa Allah ﷺ na wengineo, na ndio dhehebu la maimamu wenye kufuatwa, kama Malik ibn Anas, na Thawri, na Layth ibn Sa’d, na Awza’i, na Abu Hanifa, na Shafi, na Ahmad (Allah Awarehemu Jamia).”

Aliulizwa Shaikhul Islaam Ibn Taymiyyah kuhusiana na itikadi ya imamu Shafi (Allah Amrehemu), basi alijibu kwa kusema kuwa: ‘Itikadi ya imamu Shafi (Rahimahullahu) na itikadi ya Salaf wa umma huu kama Malik, na Thawri, na Awza’i, na Ibnul Mubarak, na Ahmad ibn Hanbal, na Ishaq ibn Rahawayh (Allah Awarehemu Jamia) ndio itikadi ileile ya wanazuoni wenye kufuatwa kama Fudhayl ibn Iyadh, na Abu Sulaiman Darani, na Sahl ibn Abdullah Tustari (Allah Awarehemu Jamia) na wengineo. Hapana mzozo wowote ule baina ya hawa maimamu na wale walio kama wao katika misingi ya Dini, na kadhalika Abu Hanifa (Rahimahullahu), kwani itikadi iliyothibiti kutokana na yeye katika Tawhidi
, na Qadar
 na mfano wa hayo ni yenye kuwafikiana na itikadi ya hawa; na itikadi ya hawa ndio itikadi ileile waliyokuwa wameshikamana nayo Swahaba (Allah Awe Radhi Nao Jamia) na wale waliowafuata kwa ihsani (Allah Awarehemu Jamia), na ndio itikadi ileile iliyotamkwa na Kitabu cha Allah na kuthibiti kwenye Sunnah za Rasuli wa Allah ﷺ’
.
Na haya ndiyo yale aliyoyahitari mwanachuoni Sadiq Hassan Khan (Allah Amrehemu) pale aliposema: ‘Dhehebu letu ndio dhehebu lile la Salaf, (ambalo ni) kuthibitisha (ithbaat: uthibitisho usiokuwa na ufananisho) bila ya tashbihi, na kuepusha (tanzih), na bila ya kukanusha, na kukataa (ta’twiyl); na ndio dhehebu la maimamu wa Kiislamu kama Malik, na Shafi, na Thawri, na Ibnul Mubarak, na Ahmad na wengineo (Allah Awarehemu Jamia); kwa uhakika hakuna mzozo wowote ule baina ya hawa maimamu katika misingi ya Dini; na kadhalika Abu Hanifa (Allah Amrehemu), kwani hakika itikadi iliyopokelewa kutokana nae ni itikadi ileile yenye kuwafikiana na itikadi ya hawa, na ndiyo ambayo imetamkwa na Kitabu cha Allah na Sunnah za Rasuli wa Allah ﷺ’
.

Hapa pana baadhi ya kauli za hawa maimamu wane: Abu Hanifa, Malik, Shafi na Ahmad (Allah Awarehemu Jamia) katika yale wanayoyaitakidi katika mambo ya msingi ya Dini pamoja na ubainifu wa misimamo yao dhidi ya ilmul-kalaam
.
Sehemu ya Pili

Itikadi ya imamu Abu Hanifa (Allah Amrehemu)
Kauli za imamu Abu Hanifa kuhusu Tawhidi.
Kwanza:  Itikadi ya imamu Abu Hanifa (Allah Amrehemu) kuhusiana na Tawhidullahi
 na ubainifu wa hukumu ya tawasali
 za kisharia na ubatilifu wa tawasali zilizozushwa.
1. Kuhusiana na Tawhidullahi imamu Abu Hanifa (Allah Amrehemu) amesema kuwa: Haijuzu kwa mmoja yeyote yule kumuomba Allah isipokuwa kwa kupitia Kwake
, na (kumuomba kwa kutumia) dua zilizoidhinishwa kama vile inavyofaidika kutokana na Kauli Yake Ta’alaa:

وَلِلَّـهِ الْأَسْمَاءُ الْحُسْنَىٰ فَادْعُوهُ بِهَا وَذَرُوا الَّذِينَ يُلْحِدُونَ فِي أَسْمَائِهِ 
“Na Allah Ana Majina Mazuri kabisa, basi muombeni kwayo; na waacheni wale wanaopotosha (kwa kuharibu utukufu, kukanusha, kugeuza maana) katika Majina Yake ………….”

2. Ama kuhusiana na tawasali imamu Abu Hanifa amesema: ‘Inachukiza kwa muombaji (dua) yeyote yule (kuomba) kwa kusema: Nakuomba kwa haki ya fulani au kwa haki ya Manabii Wako na Rasuli Zako ﷺ au kwa haki ya Baitil Haraam (Baiti Tukufu) na Mash’aril Haraam’ 
.
3. Pia Imamu Abu Hanifa (Allah Amrehemu) amesema: ‘Haitakikani kwa mmoja yeyote yule kumuomba Allah isipokuwa kwa kupitia Kwake, na (anasema) nachukia (kwa muombaji dua yeyote yule kuomba) kwa kusema: (Nakuomba) kwa hadhi ya utukufu wa matendegu ya Arshi Yako
 au kwa haki ya viumbe Vyako’
.
Pili:
Kauli yake katika kuthibitisha Sifa za Allah
na majibu yake dhidi ya Jahmiyyah.
4. Imamu Abu Hanifa (Allah Amrehemu) amesema: ‘Allah Hasifiwi kwa sifa za viumbe; hivyo basi Ghadhabu Zake, na Ridhaa Yake ni sifa mbili miongoni mwa Sifa Zake bila kusema: Zikoje? Na hiyo ndio kauli ya Ahali wa Sunnah.  Na Yeye Anaghadhibika na Anaridhia; na wala haisemwi kwamba: Ghadhabu Zake ni Ikabu Yake, na Ridhaa Yake ni Thawabu Zake. Na tunamsifu (Allah) namna vile Alivyojisifia Nafsi Yake Mwenyewe: kwamba ni Ahadun (Mmoja Pekee) Swamadu (Mwenye kukusudiwa kwa haja zote) Hakuzaa na wala Hakuzaliwa na wala haiwi Awe na yeyote anaefanana (au kulingana) Naye; Hayyun (Aliyehai daima) Qadirun (Muweza) Sami’un (Mwenye kusikia yote) Baswirun (Mwenye kuona yote) Alimun (Mjuzi wa yote); Mkono wa Allah Uko juu ya mikono yao; Mkono Wake si kama mikono ya viumbe Vyake, na Wajihi Wake si kama wajihi za viumbe Vyake’
. 
5. Na akasema kuwa
: ‘Allah Ana Mkono, na Uso na Nafsi, kama Alivyovitaja Allah ndani ya Qur aani; basi vile Alivyovitaja Allah kwenye Qur aani katika kutaja Uso, na Mkono na Nafsi, hizo ni Sifa Zake bila ya zikoje; na wala haisemwi kuwa Mkono Wake ni Uwezo Wake au ni Neema Zake, kwa kuwa kusema hivyo ni kubatilisha Sifa na hiyo ni kauli ya ahali wa Qadar
 na ahali wa ‘Itizaal’
.
6. Na amesema kuwa: ‘Haitakikani kwa mmoja yeyote yule kusema kitu chochote kile kuhusiana na Dhati ya Allah, bali anatakiwa amsifu (Allah) kwa yale Aliyojisifia kwayo Nafsi Yake; na wala asisema ndani yake kitu chochote kile kwa (kutumia) rai (akili) yake, Amebarikika Allah Rabi wa walimwengu’
. 
7. Na pale alipoulizwa kuhusiana na Ushukaji wa Kiungu. Alijibu kwa kusema: ‘(Allah) Hushuka bila ya kaifa (vipi)’
.

8. Imamu Abu Hanifa (Allah Amrehemu) amesema
: ‘Allah Huombwa kwa juu na wala sio kwa chini, hii ni kwa kuwa chini sio kitu chochote kile katika Sifa za Rububiyyah na wala Uluhiyyah’.

9. Imamu Abu Hanifa (Allah Amrehemu) amesema: ‘Naye (Allah) Anaghadhibika na Anaridhia na wala haisemwi kuwa Ghadhabu Zake ni Ikabu Yake na Ridhaa Yake ni Thawabu Zake
’.
10. Imamu Abu Hanifa (Allah Amrehemu) amesema: ‘Na wala Hashabihiani na kitu chochote kile katika vitu miongoni mwa viumbe Vyake; na wala Hashabihiani na kiumbe chochote kile katika viumbe Vyake
; daima abadi (Allah) Amekuwa na Ataendelea kusifika kwa Majina Yake Mazuri na Sifa Zake Tukufu’
.

11. Imamu Abu Hanifa (Allah Amrehemu) amesema: ‘Na Sifa Zake (Allah) ni tofauti kabisa na sifa za viumbe; Anajua sio kama tujuavo sisi; Anaweza sio kama tuwezavo sisi, Anaona sio kama tuonavo sisi, Anasikia sio kama tusikiavo sisi, Anasema sio kama tusemavo sisi’
.

12.  Imamu Abu Hanifa (Allah Amrehemu) amesema: ‘Allah Hasifiwi kwa sifa za viumbe’
.

13. Imamu Abu Hanifa (Allah Amrehemu) amesema: ‘Na yeyote yule atakayemsifu Allah kwa (kutumia) maana miongoni mwa maana (zinazotumiwa na) watu basi atakuwa amekufuru’
.
14. Imamu Abu Hanifa (Allah Amrehemu) amesema: ‘Na Sifa Zake ni za namna mbili: Sifa za kidhati na Sifa za kivitendo, ama zile za kidhati ni: Uhai, na Uwezo, na Ujuzi (Elimu), na Kusema, na Kusikia, na Kuona na Kutaka (Irada). Ama zile za kivitendo ni: Uumbaji, Utoaji wa riziki, Uanzilishaji, na Utengenezaji na zisizokuwa hizo miongoni mwa sifa za kivitendo; Allah Hatosita na Ataendelea kwa Majina Yake na kwa Sifa Zake’
.

15. Imamu Abu Hanifa (Allah Amrehemu) amesema: ‘Na Allah tokea azali Hakusita kuwa Mwenye kutenda kwa Utendaji Wake, na utendaji ni sifa katika azali, na Mtenda ni Yeye Subhaanah; na mtendwa ni mahuluku, na Utendaji wa Allah sio mahuluku’
.

16. Imamu Abu Hanifa (Allah Amrehemu) amesema: ‘Yeyote yule atayesema kuwa: Sielewi kama Rabi wangu Yuko juu mbinguni au ardhini, atakuwa ameshakufuru; kadhalika (ameshakufuru) yeyote yule atayesema kuwa: Yeye (Rabi) Yu juu ya Arshi
, lakini sielewi kama hiyo Arshi iko mbinguni au ardhini’
.

17. Imamu Abu Hanifa (Allah Amrehemu) amesema kumjibu mwanamke aliyemuuliza: ‘Yuko wapi Rabi wako unayemuabudu?’ Imamu Abu Hanifa akamjibu kwa kusema: ‘Hakika Allah (Ambae Ndie Rabi wangu ninayemuabudu) Yu juu mbinguni pasina ardhini’. Basi mtu akamwambia: Je, unasemaje kuhusiana na Kauli ya Allah:
وَهُوَ مَعَكُمْ ﴿٤﴾
“Naye (Allah) Yu Pamoja nanyi (kwa Ujuzi Wake) ....”
 Imamu Abu Hanifa (Allah Amrehemu) akajibu kwa kusema: ‘Hiyo ni kama unavyomuandikia mtu: Kuwa hakika mimi niko pamoja nawe na ilhali wewe uko ughaibuni.’

18. Na akasema hivyohivyo: ‘Mkono wa Allah Uko juu ya mikono yao, Mkono Wake si kama mikono ya viumbe Vyake’
.

19. Imamu Abu Hanifa (Allah Amrehemu) amesema: ‘Hakika Allah Yu juu mbinguni pasina ardhini’. Basi mtu akamwambia: Je, unasemaje kuhusiana na Kauli ya Allah:
وَهُوَ مَعَكُمْ ﴿٤﴾
“Naye (Allah) Yu Pamoja nanyi (kwa Ujuzi Wake)”
. Imamu Abu Hanifa (Allah Amrehemu) akajibu kwa kusema: ‘Hiyo ni kama unavyomuandikia mtu: Kuwa hakika mimi niko pamoja nawe na ilhali wewe uko ughaibuni’
.

20. Imamu Abu Hanifa (Allah Amrehemu) amesema kuwa: ‘(Allah) Alikwishakuwa Mwenye kusema
 (tokea azali) na wala Hakuwa hivyo (Mwenye kusema) kwa kumsemesha Musa ﷺ’ 
.

21. Imamu Abu Hanifa (Allah Amrehemu) amesema: ‘(Allah) ni Mwenye kusema kwa Maneno Yake na Maneno ni sifa tokea azali’ 
.

22. Imamu Abu Hanifa (Allah Amrehemu) amesema: ‘(Allah) Anasema (na huko kusema Kwake) sio kama tusemavo sisi’
.

23. Imamu Abu Hanifa (Allah Amrehemu) amesema: ‘Na Musa ﷺ alisikia Maneno ya Allah, kama Alivyosema Allah katika Qur aani:
وَكَلَّمَ اللَّـهُ مُوسَىٰ تَكْلِيمًا ﴿١٦٤﴾
“Na bila shaka Allah Alimsemesha Musa ﷺ maneno moja kwa moja”
. Na Allah Alikwishakuwa Mwenye kusema (tokea azali) na wala Hakuwa hivyo kwa kumsemesha Nabii Musa ﷺ’ 
.

24. Imamu Abu Hanifa (Allah Amrehemu) amesema kuwa: ‘Qur aani ni Maneno ya Allah ndani ya misahafu yameandikwa, na vifuani yamehifadhiwa, na kwenye ndimi husomwa, na juu ya Nabii Muhammad ﷺ yameteremshwa’ 
.
25. Imamu Abu Hanifa (Allah Amrehemu) amesema kuwa: ‘Na Qur aani (ni Maneno ya Allah) na si mahuluku’ 
.
Kauli za imamu Abu Hanifa kuhusu Qadar
1. Alikuja mtu kwa imamu Abu Hanifa (Allah Amrehemu) akimjadili kuhusu Qadar
, imamu Abu Hanifa akamwambia: ‘Je, kwani wewe bado hujaelewa kuwa mwenye kutazama kwenye Qadar ni sawasawa na yule mwenye kutazama kwenye jua kwa macho yake mawili, kila akizidi kutazama ndio huzidi kuchanganyikiwa’
.

2. Imamu Abu Hanifa (Allah Amrehemu) amesema kuwa
: ‘Allah Alikuwa Mjuzi kwa vitu (vyote) toka azali kabla ya hivyo vitu kuwa (kuumbwa) kwake’
.
3. Imamu Abu Hanifa (Allah Amrehemu) amesema kuwa: ‘Allah Anamjua asiyekuwepo katika hali ya kutokuwepo kwake huyo asiyekuwepo, na (Allah) Anajua hakika vipi atakuwa hapo Atakapomfanya kuwa, na Allah Anamjua aliyekuweko katika hali ya kuweko kwake huyo aliyekuweko, na Anajua vipi itakavyokuwa kutokuwapo kwake’
.

4. Imamu Abu Hanifa (Allah Amrehemu) amesema kuwa: ‘Qadar Yake (imeandikwa) kwenye Ubao uliohifadhiwa’ 
.

5. Imamu Abu Hanifa (Allah Amrehemu) amesema kuwa
: ‘Na tunakiri kuwa Allah Aliiamuru kalamu kuandika, kalamu ikasema: Niandike nini ewe Rabbi?! Allah Akasema: Andika yale yote yatakayokuwa mpaka Siku ya Qiyamah
, kwa Kauli Yake:

وَكُلُّ شَيْءٍ فَعَلُوهُ فِي الزُّبُرِ ﴿٥٢﴾ وَكُلُّ صَغِيرٍ وَكَبِيرٍ مُّسْتَطَرٌ ﴿٥٣﴾ 
“Na kila kitu wakifanyacho kimo katika maandiko (madaftari yanayorekodi amali). Na kila kidogo na kikubwa kimeandikwa”
.

6. Imamu Abu Hanifa (Allah Amrehemu) amesema
: ‘Na wala hakiwi kitu chochote kile duniani na wala Akhera isipokuwa kwa Matakwa Yake.’

7. Imamu Abu Hanifa (Allah Amrehemu) amesema kuwa: ‘Allah Ameumba vitu (vyote) si kutokana na kitu chochote kile’
.

8. Na akasema kuwa: ‘Allah Alikuwa Khaaliq (Muumba) kabla ya kuumba chochote.’ 

9. Imamu Abu Hanifa (Allah Amrehemu) amesema: ‘Tunakiri kwamba mja pamoja na amali zake (matendo yake) na ikirari (ukubalifu) yake na ujuzi wake ni mahuluku
, basi ilivyokuwa mtenda (mja) ni mahuluku, basi vitendo vyake vinahaki zaidi kuwa mahuluku’ 
.

10. Imamu Abu Hanifa (Allah Amrehemu) amesema: ‘Vitendo vyote vya waja; kuanzia harakati zao (kutikisika kwake) na kutotikisika kwake ni chumo lao (vinastahiki malipo) na Allah Ndiye Muumbaji Wake (hivyo vitendo vyote), na vyote hivyo ni kwa Matakwa Yake, na Elimu Yake, na Qadhaa Yake na Qadari Yake’ 
.
11. Imamu Abu Hanifyah (Allah Amrehemu) amesema kuwa: ‘Na vitendo vyote vya waja; kuanzia harakati zao na kutotikisika ni chumo lao kwa uhakika, na Allah Ameviumba, na vyote hivyo ni kwa Matakwa Yake, na Elimu Yake na Qadhaa Yake na Qadari Yake.  Na amali njema zote zimekuwa wajibu kwa Amri ya Allah, na kwa Mahaba Yake, na kwa Ridhaa Yake, na Elimu Yake na Matakwa Yake, na Qadhaa Yake, na Makadiro Yake; na maasi (vitendo vya kumuasi Allah) yote (hutokea) kwa Elimu Yake, na Qadhaa Yake, na Makadirio Yake na Matakwa Yake, na wala sio kwa Mahaba Yake, na wala sio kwa Ridhaa Yake na wala sio kwa Amri Yake’
.

12. Imamu Abu Hanifa (Allah Amrehemu) amesema: ‘Allah Ameumba viumbe hali ya kuwa ni wenye kusalimika na kufuru na imani
, kisha Akawahutubia na Akawaamrisha na Akawakataza; basi alikufuru yule aliyekufuru kwa kitendo chake cha kukataa na kukanusha kwake haki, kwa hivyo Allah Alimuachia (kupotoka kwa kuwa mwenyewe alitaka hivyo); na aliamini yule aliyeamini kwa kitendo chake cha ikirari na kusadikisha kwake na kwa Taufiki ya Allah na Nusra ya Allah kwake’
.

13. Imamu Abu Hanifa (Allah Amrehemu) amesema: ‘(Allah) Aliwatoa dhuria wa Adam kutoka kwenye mgongo wake (Adam) katika sura ya atomu, Akawajaalia wenye akili, kisha akawahutubia na Akawaamrisha imani na akawakataza ukafiri. Basi walikiri Uungu (Uola) Wake; hiyo ikawa kutoka kwao ndio imani, basi wao wanazaliwa juu ya fitwrah (umbile la kuelemea kwenye kumpwekesha Allah); na yeyote yule aliyekufuru amekufuru baada ya hayo, basi bila shaka huwa amegeuza na kubadilisha; na yeyote yule aliyeamini na akasadikisha, basi huwa amethibiti juu yake na amedumu nayo’ 
.

14. Imamu Abu Hanifa (Allah Amrehemu) amesema: ‘Na Yeye Ndiye Ambaye Amekadiria vitu (vyote) na Akavikidhia, na haliwi lolole lile duniani na wala katika Akhera isipokuwa kwa Matakwa Yake, na Elimu Yake, na Qadhaa Yake, na Qadari Yake, na (yote haya) Ameyaandika kwenye Ubao uliohifadhiwa’
. 

15. Imamu Abu Hanifa (Rahimahullahu) amesema: ‘Allah Hakumlazimisha mmoja yeyote yule katika viumbe Vyake kukufuru na wala kuamini, bali Aliwaumba kama ni watu, na imani na kufuru ni matendo ya waja. Na Allah Anamjua yule atayekufuru katika hali ya kukufuru kwake hali ya kuwa kafiri, na atakapokuja kuamini baada ya hapo na kuwa ni Muumini Atampenda bila ya kubadilika Elimu Yake’ 
.

Kauli za imamu Abu Hanifa Kuhusu Imani
1. Imamu Abu Hanifa (Rahimahullahu) amesema kuwa: ‘Imani ni ikirari na kusadikisha’ 
.

2. Imamu Abu Hanifa (Allah Amrehemu) amesema kuwa: ‘Imani ni ikirari kwa ulimi na kusadikisha kwa moyo, na ikirari peke yake haiwi imani”
. Ameinukuu Twahawi (Allah Amrehemu) kutoka kwa Abu Hanifa na sahiba zake wawili (Allah Awarehemu)’
.

3. Imamu Abu Hanifa (Allah Amrehemu) amesema: ‘Imani haizidi wala haipunguwi’
.  Nikasema (Mtungaji): Kauli yake (hii) katika kutozidi kwa imani na kutopungua kwake na kauli yake katika kile chenye kuitwa imani kuwa ni kusadikisha kwa moyo na ikirari kwa ulimi, na kwamba amali ziko nje na kile chenye kuitwa uhakika wa imani.  Kauli yake hii ndio yenye kudhihirisha tofauti baina ya itikadi yake [imamu Abu Hanifa Allah Amrehemu] katika imani na baina ya itikadi ya maimamu wengine wa Kiislamu: Malik, na Shafi, na Ahmad, na Ishaaq, na Bukhari, na wengineo; na haki iko pamoja na hawa maimamu (Allah Awarehemu Jamia); na Abu Hanifa (Allah Amrehemu) hakusibu, na yeye ni mwenye kupata ujira kwa hali mbili, na Ibn Abdul Barr na Ibn Abil Izzi wametaja yale yenye kuonyesha kuwa imamu Abu Hanifa (Allah Amrehemu) aliachana na kauli yake na Allah Anajua Zaidi 
.
Kauli yake kuhusu Swahaba
(Allah Awe Radhi Nao Jamia)

1. Imamu Abu Hanifa (Allah Amrehemu) amesema: ‘Na wala hatumdhukuru mmoja yeyote yule miongoni mwa Swahaba wa Rasuli wa Allah (Allah Awe Radhi Nao Jamia) isipokuwa kwa kheri’ 
.

2. Imamu Abu Hanifa (Allah Amrehemu) amesema: ‘Na wala hatumtengi (hatujiweki mbali na) mmoja yeyote yule miongoni mwa Swahaba (Allah Awe Radhi Nao Jamia) wa Rasuli wa Allah ﷺ na wala hatumfanyi mmoja yeyote yule miongoni mwao kuwa ni rafiki kipenzi pasina mmoja mwengine’
.

3. Imamu Abu Hanifa (Allah Amrehemu) amesema: ‘Ukaaji wa mmoja wao pamoja na Rasuli wa Allah ﷺ kwa saa moja tu ni bora kuliko amali za mmoja wetu umri wake wote na hata ukiwa mrefu vipi’ 
.

4. Imamu Abu Hanifa (Allah Amrehemu) amesema: ‘Na tunakiri kuwa mbora wa umma huu baada ya Nabii Muhammad ﷺ ni Abu Bakr (Allah Awe Radhi Nae), kisha Umar (Allah Awe Radhi Nae), kisha Uthman bin Affan (Allah Awe Radhi Nae), kisha Ali bin Abu Twalib (Allah Awe Radhi Nae)’
.

5. Imamu Abu Hanifa (Allah Amrehemu) amesema: ‘Aliyebora miongoni mwa watu baada ya Rasuli wa Allah ﷺ ni Abu Bakr Siddiq (Allah Awe Radhi Nae), kisha Umar bin Khatwab (Allah Awe Radhi Nae), kisha Uthman bin Affan (Allah Awe Radhi Nae), kisha Ali bin Abu Twalib (Allah Awe Radhi Nae), kisha (akaendelea kusema kuwa): Tunajizuilia (kuwataja) Swahaba (Allah Awe Radhi Nao Jamia) kwa jambo lolote lile lisilo laiki, bali tunawadhukuru kwa heri na kila zuri’ 
.
Msimamo wa imamu Abu Hanifa
Dhidi ya ilmul-kalaam na malumbano katika Dini

1. Imamu Abu Hanifa (Rahimahullahu) amesema: ‘Watu wa hawaa (matamanio) katika (mji wa) Basra ni wengi, na niliuingia (mji huo) zaidi ya mara ishirini, na huenda nilikaa humo mwaka au zaidi au chini yake nikidhania kwamba ilmul-kalaam ndio elimu bora’
. 
2. Imamu Abu Hanifa (Allah Amrehemu) amesema: ‘Nilikuwa nikiisoma ilmul-kalaam kwa mazingatio mpaka nikafikia daraja ya watu wakawa wakiniashiria kwa vidole, na tulikuwa tukikaa karibu na darsa ya Hammad ibn Abu Sulaiman (Rahimahullahu), basi (siku moja) nilijiwa na mwanamke akasema (kwa kuniuliza): Mtu ana mke, ambaye ni mjakazi sasa anataka kumtaliki kulingana na Sunnah, vipi itakuwa talaka yake? Mimi sikuwa na la kusema; hivyo nilimuamuru (yule mwanamke) aende kumuuliza Hammad (Rahimahullahu), na kisha arudi kwangu na kunieleza jibu atalolipata. Yule mwanamke akenda kumuuliza Hammad (Allah Amrehemu) na jibu lake lilikuwa: Atamtaliki hali akiwa mwenye kutwaharika kutokana na hedhi na kuingiliwa, kisha atamwacha mpaka apate mizunguko miwili ya hedhi, basi atakapojitwaharisha atakuwa halali kuolewa na mume (mwengine); basi yule mwanamke alirejea na kunieleza (yale aliyoyasema Hammad); nikasema: Sina haja tena kusoma ilmul-kalaam, na nikachukua viatu vyangu na kuanza kukaa kwenye darsa ya Hammad’ 
 .

3. Imamu Abu Hanifa (Rahimahullahu) amesema: ‘Allah Amlaani ‘Amru bin Ubayd
 kwani hakika yeye ndiye aliyewafungulia watu njia ya kuelekea kwenye ilmul-kalaam katika yale yasiyowanufaisha”
. Mtu alimuuliza kwa kusema: Unasemaje kuhusiana na yale waliyoyazusha watu katika ilmul-kalaam kuhusu dalili na vitu; basi alijibu kwa kusema: Hayo yote ni makala ya wanafalsafa; shikamana na Athar
, na (fuata) njia ya Swahaba (Allah Awe Radhi Nao Jamia), na tahadhari na mambo ya uzushi kwani hakika kila uzushi ni bidaa na kila bidaa ni dhalala” 
.

4. Hammad bin Abu Hanifa (Allah Amrehemu) amesema: ‘Siku moja baba yangu (Allah Amrehemu) alikuja kwangu na lilikuwa kwangu kundi katika watu wa ilmul-kalaam, nasi tulikuwa tukilumbana na kujadiliana kuhusiana na mlango (fulani katika milango ya ilmul-kalaam), sauti zetu zilihanikiza; basi nilipohisi kuwa (baba yangu) yu ndani ya nyumba nilikwenda kwake, akaniuliza kwa kusema: ‘Ewe Hammad! Nani yuko pamoja na wewe?’ Nikamjibu: Yuko fulani na fulani na fulani, nikawataja wale wote walioko pamoja nami; basi baba yangu akasema: ‘Katika nini mnajadiliana?’ Nikamjibu: Tunajadiliana kuhusu mlango kadha na kadha, akaniambia: ‘Ewe Hammad achana na ilmul-kalaam’! (Hammad akasema): Sikuwahi kumuona baba yangu kuwa ni mtu mwenye kuchanganyikiwa na wala kuwa miongoni mwa wale wenye kuamuru jambo kisha akalikataza. Basi nikamwambia: ‘Ewe baba yangu! Je, hukuwa wewe ukiniamrisha kwayo’, akasema: Ndio. Ewe mwanangu! Na leo mimi ninakukataza kwayo; nikasema: ‘Kwanini!’ Akasema: ‘Ewe mwanangu! Hakika hawa (ahali wa ilmul-kalaam) wamehitilafiana katika milango (mingi tu) miongoni mwa milango ya ilmul-kalaam ambao ni miongoni mwa wale unaowaona kuwa walikuwa juu ya kauli moja na Dini moja mpaka pale shetani alipochochea baina yao kwa kupandikiza chuki, uaduwi na kuhitilafiana, basi wakaangamia.’ 
.
5. Imamu Abu Hanifa (Rahimahullahu) amesema kumwambia Abu Yuusuf (Rahimahullahu): ‘Jihadhari na kuwasemesha watu wa kawaida (watu wasiokuwa na elimu ya Dini yao) kwa kutumia ilmul-kalaam katika misingi ya Dini, kwani wao ni watu wanaokufuata, (sasa utapoanza kuwasemesha kwa kutumia ilmul-kalaam katika misingi ya Dini yao) watajishughulisha kwayo’
.

Basi hizi ni baadhi ya kauli miongoni mwa kauli za imamu Abu Hanifa (Rahimahullahu)
 na yale anayoyaitakidi katika masuala ya misingi ya Dini na msimamo wake dhidi ya ilmul-kalaam na Mutakallimina (ahali wa ilmul-kalaam: wenye kujishughulisha na ilmul-kalaam kwa lengo la kutaka kuelezea yale yenye kufungamana na Allah na Dini Yake).
Sehemu ya Tatu:

Itikadi ya imamu Malik bin Anas 
(Rahimahullahu)
Kauli yake kuhusu Tawhidi
1. Amesimulia Harawiy kutokana na Shafi kuwa alisema: ‘Aliulizwa imamu Malik (Rahimahullahu) kuhusiana na ilmul-kalaam (falsafa) na Tawhidi, basi imamu Malik (Rahimahullahu)
alijibu kwa kusema: Ni jambo la muhali kufikiria kuwa Nabii Muhammad ﷺ aliufunza umma  wake adabu za kwenda haja, na akawa hakuufunza Tawhidi; Tawhidi ambayo Mtume Muhammad ﷺ amesema:
عَنِ ابْنِ عُمَرَ ـ رضى الله عنهما ـ أَنَّ رَسُولُ اللَّهِ ﷺ قَالَ "‏ أُمِرْتُ أَنْ أُقَاتِلَ النَّاسَ حَتَّى يَشْهَدُوا أَنْ لاَ إِلَهَ إِلاَّ اللَّهُ وَأَنَّ مُحَمَّدًا رَسُولُ اللَّهِ، وَيُقِيمُوا الصَّلاَةَ، وَيُؤْتُوا الزَّكَاةَ، فَإِذَا فَعَلُوا ذَلِكَ عَصَمُوا مِنِّي دِمَاءَهُمْ وَأَمْوَالَهُمْ إِلاَّ بِحَقِّ الإِسْلاَمِ، وَحِسَابُهُمْ عَلَى اللَّهِ ‏"‏‏.‏
Kutokana na Ibn Umar (Allah Awe Radhi Nao) kwamba Rasuli wa Allah ﷺ amesama: “Nimeamrishwa nipigane na watu mpaka washuhudie -na katika riwaya: waseme-: Laa Ilaha illallahu [kwamba hapana Ilahi Anayestahiki kuabudiwa kwa haki isipokuwa Allah], na kwamba Muhammad ni Rasuli wa Allah ﷺ, na wasimamishe Sala, na watoe Zaka; basi watakapofanya hivyo nafsi zao na mali zao zitalindwa kutoka kwangu, isipokuwa kwa haki za Uislamu, na hisabu yao iko kwa Allah.”
. Hivyo basi kile kinacholinda na kuhifadhi mali na damu ya mtu ndio uhakika wa Tawhidi ya kweli’
.

2. Amesimulia Daral Qutwni kutokana na Walid bin Muslim kuwa amesema: ‘Nilimuuliza imamu Malik na Thawri na Awza’i na Layth bin Sa’d kuhusiana na yale mapokezi yenye kutaja Sifa za Allah; basi wote (Rahimahullahu) jamia walisema kuwa: Yachukuweni (hayo mapokezi yote) kama yalivyokuja na kupokelewa’ 
.
3. Na amesema Ibnu Abdul Barr kuwa: Imamu Malik (Allah Amrehemu) aliulizwa: “Je, ataonekana Allah Siku ya Qiyamah? Malik (Allah Amrehemu) alijibu kwa kusema: Ndio
; Allah Anasema:
وُجُوهٌ يَوْمَئِذٍ نَّاضِرَةٌ ﴿٢٢﴾ إِلَىٰ رَبِّهَا نَاظِرَةٌ ﴿٢٣﴾

“(Baadhi ya) Nyuso siku hiyo zitanawiri. Zikimtazama Rabi wake”
; na Akasema kuwaambia wengine:
كَلَّا إِنَّهُمْ عَن رَّبِّهِمْ يَوْمَئِذٍ لَّمَحْجُوبُونَ ﴿١٥﴾
“Hapana! Hakika wao siku hiyo watawekewa kizuizi (wasimuone) Rabi wao.”

Na Qadhi Iyyadh (Allah Amrehemu) amesimulia katika Tartibul Madarik
 kutokana na Ibn Naafi’
 na Ashhab
 kuwa wote wawili (Allah Awarehemu) walisema: Ewe Abu Abdillahi! Allah Anasema:
وُجُوهٌ يَوْمَئِذٍ نَّاضِرَةٌ ﴿٢٢﴾ إِلَىٰ رَبِّهَا نَاظِرَةٌ ﴿٢٣﴾

“(Baadhi ya) Nyuso siku hiyo zitanawiri. Zikimtazama Rabi wake”
. Je, watamtazama Allah? Akajibu kwa kusema: ‘Ndio, kwa macho yao haya mawili’
; nikamwambia kuwa:
‘Kuna watu wanasema kuwa: Allah Hatoonekana, na kwamba neno: kumtazama lina maana kuwa: Zinangojea thawabu (malipo); (Imamu Malik Rahimahullahu) alisema: ‘Wamekadhibisha; bali Allah Ataonekana (Akhera); je, kwani hukuisikia kauli ya Nabii Musa ﷺ
رَبِّ أَرِنِي أَنظُرْ إِلَيْكَ ﴿١٤٣﴾

“(Musaﷺ) Alisema: Rabi wangu! Nifanye (nitengeneze) nikuone ili nikutazame”
. Je, unadhania kuwa Musa ﷺ alimuuliza Rabi wake jambo lililomuhali?! Allah Akamjibu kwa kusema:
لَن تَرَانِي ﴿١٤٣﴾
"Hutoniona!  (yaani: hapa duniani kwa kutokuwa na cha kuweza kuniona)”
. Kwa maana kuwa hapa duniani kwa kuwa ni pahala penye mwisho [pa kupita], na wala hatazamwi Mwenye kubakia kwa kitu chenye kuwa na mwisho, hivyo basi pale watakapokuwa kwenye nyumba yenye kubakia watamtazama Mwenye kubakia kwa yale yenye kubakia, na Allah Anasema:
كَلَّا إِنَّهُمْ عَن رَّبِّهِمْ يَوْمَئِذٍ لَّمَحْجُوبُونَ ﴿١٥﴾
"Hapana! Hakika wao siku hiyo watawekewa kizuizi (wasimuone) Rabi wao”
.

4. Na amesimulia Abu Naimu kutokana na Ja’far bin Abdillahi kuwa amesema: ‘Tulikuwa kwa Malik bin Anas, basi alimjia mtu akasema: ‘Ewe Abu Abdillahi! Allah Anasema:
الرَّحْمَـٰنُ عَلَى الْعَرْشِ اسْتَوَىٰ ﴿٥﴾
“Ar Rahmaan Yu juu ya Arshi Istawaa (Yuko juu kwa namna inayolingana na Utukufu Wake Subhaanah)”
. Je, vipi istiwaa (kukoje)? Basi imamu Malik (Allah Amrehemu) hakuwahi kughadhibika kutokana na kitu chochote kile kama alivyoghadhibika kutokana na swali hili, kisha [imamu Malik (Rahimahullahu) akatazama chini na huku akikwaruzakwaruza kwa kijiti kilichokuwa mkononi wake mpaka akachuruzika majasho, kisha akanyanyua kichwa chake na kukirembea kile kijiti na kusema: ‘Vipi (kaifa au kukoje) ni ghayr ma’quul (hakutambuliki), wal Istiwaa ghayr majhuul (na istiwaa si jambo lisilojulikana yaani kwenye lugha ya Kiarabu), wal Iymanu bihi waajib (na kuamini hilo ni Wajibu: lazima), was Suaali ‘anhu bida’ah (na kuuliza; kuhoji hilo ni bidaa); na ninayakini kuwa wewe ni mubtadi' (mzushi), akaamrisha mtu huyo atolewe (msikitini), basi akatolewa’
.

5. Na amesimulia Abu Naimu kutokana na Yahya binir Rabbi’ kuwa amesema: ‘Nilikuwa kwa Malik bin Anas (Allah Amrehemu), basi akajiwa na mtu akasema: Ewe Abu Abdillahi! Unasemaje kuhusiana na yule mwenye kusema kuwa Qur aani ni mahuluku? Imamu Malik (Rahimahullahu) alisema: Huyo ni mzandiki
 muueni; (yule mtu) Akasema: Ewe Abu Abdillahi! Hakika mimi nasimulia tu maneno niliyoyasikia, (imamu Malik) akasema: Sikuwahi kuyasikia haya kutoka kwa mmoja yeyote yule, lakini kwa hakika nimeyasikia (hivi sasa) kutoka kwako, kisha akamfafanulia ubaya wa kauli hiyo’
.

6. Na akasimulia Ibnu Abdul Barr kutokana na Abdillahi bin Naafi’ kuwa: ‘Alikuwa imamu Malik bin Anas (Allah Amrehemu) akisema: Mwenye kusema kuwa Qur aani ni mahuluku apigwe kipigo cha kumuumiza, na kisha awekwe mahabusu mpaka atubu’
.

7. Na akasimulia Abu Dawud kutokana na Abdillahi bin Naafi’ kuwa: 'Imamu Malik (Rahimahullahu) alisema: Allah Yu juu ya mbingu na Elimu Yake imeenea kila pahala’
.
Kauli yake kuhusu Qadar
1. Amesimulia Abu Naimu kutokana na Ibn Wahab
 kuwa amesema: ‘Nilimsikia Malik (Allah Amrehemu) akimwambia mtu uliniuliza jana kuhusu Qadar? (Yule mtu) Akasema: Ndio. Imamu Malik (Allah Amrehemu) akasema: Allah Anasema:
وَلَوْ شِئْنَا لَآتَيْنَا كُلَّ نَفْسٍ هُدَاهَا وَلَـٰكِنْ حَقَّ الْقَوْلُ مِنِّي لَأَمْلَأَنَّ جَهَنَّمَ مِنَ الْجِنَّةِ وَالنَّاسِ أَجْمَعِينَ ﴿١٣﴾ 
“Na lau Tungelitaka, (basi) Tungeliipa kila nafsi uongofu wake, lakini imethibiti Kauli kutoka Kwangu (kwamba); bila shaka Nitaujaza (Moto wa) Jahannam kwa majini na watu jamia”
. Hivyo hapana budi kutokea yale Aliyoyasema Allah”
.

2. Na amesimulia Qadhi Iyyadh kuwa: Aliulizwa imamu Malik kuhusu Qadariyyah; ni nani hao? (Imamu Malik) alijibu kwa kusema: ‘Ni kila mwenye kusema kuwa Allah Hakuumba dhambi. Na akaulizwa pia kuhusu Qadariyyah? (Imamu Malik) akajibu: Ni kila mwenye kusema kuwa: Uwezo ni wake; hivyo akitaka atatii na akitaka ataasi’
.

3. Na amesimulia Ibnu Abu Aswim kutokana na Said bin Abdul Jabbar kuwa amesema: ‘Nilimsikia imamu Malik bin Anas akisema: Rai yangu kuhusiana na wao [Qadariyyah] ni kuwa watakiwe kuomba tauba, wakitubia (basi waachiliwe na kama hawakukubali kutubia) basi wauawe’
.

4. Na amesema Ibnu Abdul Barr kuwa: Imamu Malik (Allah Amrehemu) amesema kuwa: ‘Sikuwahi kumuona mmoja yeyote yule miongoni mwa wenye kukanusha Qadar isipokuwa ni punguani, duni na ni kichwa ngumu’
.

5. Amesimulia Ibnu Abu Aswim kutokana na Marwan bin Muhammad Twatwari kuwa amesema
: ‘Nilimsikia imamu Malik (Rahimahullahu) akiulizwa kuhusu kumuozesha Qadariy?’
. (Imamu Malik) Akajibu kwa kuisoma Kauli ya Allah:
وَلَعَبْدٌ مُّؤْمِنٌ خَيْرٌ مِّن مُّشْرِكٍ وَلَوْ أَعْجَبَكُمْ ﴿٢٢١﴾
“Na mtumwa Muumini ni bora kuliko mshirikina japo akikupendezeni”
.

6. Amesema Qadhi Iyyadh kuwa: Imamu Malik (Rahimahullahu) alisema kuwa: ‘Haijuzu kukubali shahada ya Qadariy yeyote yule ambaye analingania kwenye bidaa yake
; na wala (shahada ya) khaarijiy
  yeyote yulena wala (shahada ya) raafidhiy
 yeyote yule’.
7. Na amesema Qadhi Iyyadh kuwa: ‘Imamu Malik aliulizwa kuhusu ahali wa Qadariyyah; je, tusizungumze nao? Imamu Malik (Allah Amrehemu) alijibu kwa kusema: Ndio, ikiwa ni mwenye kuelewa yale anayoyasema; na katika mapokezi mengine: haijuzu kuswali nyuma yao na wala haijuzu kupokea Hadithi kutokana nao, na mtapowakuta kwenye kitongoji kilicho karibu na ardhi ya Waislamu, basi watimuweni kutoka sehemu hizo’
.
Kauli yake kuhusu Imani
1. Amesimulia Ibnu Abdul Barr kutokana na Abdur Razzaq bin Hummam kuwa amesema: ‘Niliwasikia (kina) Ibn Juraij
 na Sufyanith Thawri na Ma’mar bin Rashid na Sufyan bin Uyaynah na Malik bin Anas (Allah Awarehemu Jamia) wakisema kuwa: ‘Imani ni kauli na amali huzidi na hupungua’ 
.
2. Amesimulia Abu Naimu kutokana na Abdullahi bin Naafi’ kuwa amesema: ‘Alikuwa imamu Malik bin Anas akisema kuwa: Imani ni kauli na amali’
.

3. Amesimulia Ibnu Abdul Barr kutokana na Ashhab bin Abdul Aziz kuwa: ‘Imamu Malik amesema: Watu walikuwa wakisali huku wakielekea upande wa Baytil Maqdis (Jerusalemu) muda wa miezi kumi na sita (16), kisha wakaamuriwa kuelekea Baytil Haraam (Al Ka’bah: Makkah); Allah Akasema:
وَمَا كَانَ اللَّـهُ لِيُضِيعَ إِيمَانَكُمْ إِنَّ اللَّـهَ بِالنَّاسِ لَرَءُوفٌ رَّحِيمٌ ﴿١٤٣﴾
“Na Allah Hakuwa Mwenye kupoteza imani [Sala] yenu, hakika Allah kwa watu ni Raufu Rahimu”
. Neno: ‘imani zenu’ hapa lina maana kuwa zile ‘Sala zenu’ mlizokuwa mkisali kwa kuelekea Baytil Maqdis; imamu Malik akasema: Kwa hii basi ninayakanusha na kuyarudi madai ya Mur-jiah
 yenye kudai kuwa Sala si katika imani’
.
Kauli yake kuhusu Swahaba
(Allah Awe Radhi Nao Jamia)
1. Amesimulia Abu Naimu kutokana na Abdullahi Anbari
 kuwa: ‘Imamu Malik bin Anas amesema: ‘Mwenye kumdhalilisha mmoja yeyote yule miongoni mwa Swahaba (Allah Awe Radhi Nao Jamia) wa Rasuli wa Allah ﷺ, au kukawa ndani ya moyo wake ghaidha (chuki, uadui, uhasidi) dhidi ya Swahaba (Allah Awe Radhi Nao Jamia) wa Rasuli wa Allah ﷺ, basi hana haki katika ngawira za Waislamu, kisha akaisoma Kauli ya Allah:
وَالَّذِينَ جَاءُوا مِن بَعْدِهِمْ يَقُولُونَ رَبَّنَا اغْفِرْ لَنَا وَلِإِخْوَانِنَا الَّذِينَ سَبَقُونَا بِالْإِيمَانِ وَلَا تَجْعَلْ فِي قُلُوبِنَا غِلًّا…  ﴿١٠﴾
“Na wale waliokuja baada yao (wenye) kusema: “Ewe Rabi wetu! Tughufurie na ndugu zetu ambao wametusabiki kwa imani na wala Usijaalie katika nyoyo zetu mafundo”
. Hivyo basi mwenye kuwadharau Swahaba wa Rasuli wa Allah ﷺ Rasuli wa Allah, au akawa ndani ya moyo wake ana ghaidha au fundo dhidi yao huwa hana haki katika ngawira’
.

2.  Amesimulia Abu Naimu kutokana na mtu miongoni mwa waladi wa Zubair
 kuwa amesema: ‘Tulikuwa kwa imamu Malik basi akajiwa na mtu aliyekuwa akidhalilisha Swahaba wa Rasuli wa Allah ﷺ; basi imamu Malik alisoma Aayah hii:
مُّحَمَّدٌ رَّسُولُ اللَّـهِ ۚ وَالَّذِينَ مَعَهُ أَشِدَّاءُ عَلَى الْكُفَّارِ رُحَمَاءُ بَيْنَهُمْ ۖ تَرَاهُمْ رُكَّعًا سُجَّدًا يَبْتَغُونَ فَضْلًا مِّنَ اللَّـهِ وَرِضْوَانًا ۖ سِيمَاهُمْ فِي وُجُوهِهِم مِّنْ أَثَرِ السُّجُودِ ۚ ذَٰلِكَ مَثَلُهُمْ فِي التَّوْرَاةِ ۚ وَمَثَلُهُمْ فِي الْإِنجِيلِ كَزَرْعٍ أَخْرَجَ شَطْأَهُ فَآزَرَهُ فَاسْتَغْلَظَ فَاسْتَوَىٰ عَلَىٰ سُوقِهِ يُعْجِبُ الزُّرَّاعَ لِيَغِيظَ بِهِمُ الْكُفَّارَ﴿٢٩﴾
“Muhammad ﷺ ni Rasuli wa Allah; na wale waliokuwa pamoja naye ni shadidi zaidi dhidi ya makafiri; wanahurumiana baina yao, utawaona wakirukuu, (na) wakisujudu wakitafuta fadhila na radhi kutoka kwa Allah; alama zao zi katika nyuso zao kutokana na athari za sujudu; huo ndio mfano wao katika Taurati, na mfano wao katika Injili kama mmea umetoa chipukizi lake, likautia nguvu likawa nene, kisha likasimama sawasawa juu ya shina lake, liwapendezeshe wakulima (na) ili liwaghadhibishe makafiri”
. Imamu Malik (Allah Amrehemu) akasema: ‘Yeyote yule atakaepambaukiwa na ghaidha kwenye moyo wake dhidi ya mmoja yeyote yule miongoni mwa Swahaba (Allah Awe Radhi Nao Jamia) wa Rasuli wa Allah ﷺ, basi aelewe kuwa Aayah hii imekwishamsibu’
.

3.  Amesimulia Qadhi Iyyadh kutokana na Ashhab bin Abdul Aziz kuwa amesema: ‘Tulikuwa kwa imamu Malik basi alisimama rajuli miongoni mwa Alawiyyina
 na walikuwa wakihudhuria majilisi zake, (basi yule Alawi) alimwita: Ewe Abu Abdillahi! Imamu Malik akamkaribia, na hakuwa akimkaribia mmoja yeyote yule anayemwita isipokuwa humuitika kwa kichwa chake (kwa kukielekeza upande aliopo huyo muitaji), basi yule Alawi akasema: Hakiki mimi nataka kukufanya wewe kuwa ndio hoja baina yangu na baina ya Allah, pale nitakaposimamishwa mbele Yake na Kuniuliza, nitamjibu kwa kusema kuwa: Malik ndiye aliyeniambia (hivyo). (Imamu Malik Allah Amrehemu) akamwambia: Sema (kile utakacho); (basi yule Alawi) Akauliza kwa kusema: Ni nani mbora wa watu baada ya Rasuli wa Allah ﷺ? (Imamu Malik Allah Amrehemu) akamjibu kwa kusema: Abu Bakr (Allah Awe Radhi Nae), yule Alawi akauliza tena kwa kusema: Kisha nani? (Imamu Malik Allah Amrehemu) akamjibu kwa kusema: Kisha Umar (Allah Awe Radhi Nae), Alawi akauliza tena kwa kusema: Kisha nani? (Imamu Malik Allah Amrehemu) akamjibu kwa kusema: Kisha halifa aliyeuliwa hali ya kuwa ni mwenye kudhulumiwa Uthman bin Affan (Allah Awe Radhi Nae); yule Alawi akasema: Naapa kwa Jina la Allah kuwa sitokaa nawe tena abadani. Imamu Malik (Allah Amrehemu) akamwambia: Chaguo ni lako’
.
Msimamo wake dhidi ya Ilmul-kalaam na malumbano (mabishano) katika Dini.
1. Amesimulia Ibnu Abdul Barr kutokana na Mus ‘ab bin Abdullah Zubair
 kuwa: Alikuwa imamu Malik bin Anas akisema: Nachukia ilmul-kalaam katika Dini, na wanazuoni wa mji wetu (Madina)  hawakuacha kuichukia na kuikataza; mfano wa maelezo yanayopatikana katika fikra na mawazo ya Jahm yenye lengo la kuikanusha Qadar na kila maelezo yenye kupatikana katika fikra au mawazo mithili ya hayo. Na wala haipendezi ilmul-kalaam isipokuwa pale itapohimiza utendaji; ama kuzungumza kwa kutumia ilmul-kalaam kwenye Dini ya Allah au kwenye yale yenye kuhusiana na Allah, basi kunyamaza kimya ni kipenzi zaidi kwangu, kwani nimewaona (wanazuoni) wa mji wetu wanakataza utumiaji wa ilmul-kalaam kwenye Dini isipokuwa pale itapohimiza utendaji’
.

2. Amesimulia Abu Naimu kutokana na Abdullahi bin Naafi’ kuwa amesema: ‘Nilimsikia imamu Malik (Allah Amrehemu) akisema kuwa: Lau kama mtu atatenda dhambi kubwa yoyote ile isipokuwa shirk; kisha akaachana (akajitenga) na hizi hawaa na mazushi –akataja ilmul-kalaam- basi ataingia Jannah’
.

3. Amesimulia Harawi kutokana na Ishaaq bin Isa
 kwamba amesema kuwa: ‘Imamu Malik (Allah Amrehemu) amesema: Mwenye kuitafuta Dini kwa kutumia ilmul-kalaam atakuwa mzandiki, na mwenye kutafuta mali [utajiri] kwa kutumia Kemia atafilisika, na mwenye kutafuta gharibul Hadith
 atakuwa muongo’
.
4. Amesimulia Khatwib kutokana na Ishaaq bin Isa kuwa amesema kwamba: ‘Nilimsikia imamu Malik bin Anas akikaripia mabishano (malumbano) kwenye Dini na akisema: Kila wakati hutujia mtu mwenye uwezo zaidi wa kujadili kuliko mwengine, ambae hututaka tuachane na kuyarudisha (kwa kuyatupia mbali) yale aliyokuja nayo Jibril (‘Alayhis Salaam) kwa Nabii Muhammad ﷺ’
.
5. Amesimulia Harawi kutokana na Abdur Rahmaan bin Mahdi kuwa amesema: ‘Niliingia kwa imamu Malik na nikamkuta mtu anamuuliza; basi Malik akamwambia: Huenda wewe ukawa ni miongoni mwa watu wa Amr bin Ubayd; Allah Amlaani Amr bin Ubayd kwa kuwa yeye ndiye aliyezusha huu uzushi wa ilmul-kalaam, na lau kama ilmul-kalaam ni elimu basi Swahaba (Allah Awe Radhi Nao Jamia) na Tabiina (Allah Awarehemu Jamia) wangeliieleza kama walivyoeleza katika hukumu za Sharia’
.
6. Amesimulia Harawi kutokana na Ashhab bin Abdul Aziz kuwa amesema: ‘Nilimsikia imamu Malik akisema: Jihadharini na bidaa; pakasemwa: Ewe Abu Abdullah: Ni nini bidaa?  (Imamu Malik) akasema: Watu wa bidaa ni wale ambao wanatumbukia kwenye porojo na gumzo lenye kudadisi kuhusu Majina ya Allah na katika Sifa Zake na katika Maneno Yake na katika Elimu Yake na katika Uwezo Wake na wala hawanyamazi kwa yale waliyonyamaza kwayo Swahaba (Allah Awe Radhi Nao Jamia) na Tabiina (Allah Awarehemu Jamia) na waliowafuata kwa ihsani’
.
7. Amesimulia Abu Naimu kutokana na Shafi kuwa amesema: ‘Alikuwa imamu Malik bin Anas (Allah Amrehemu) pale wanapomjia baadhi ya watu wa hawaa alikuwa akisema: Ama hakika mimi ni kwamba niko juu ya hoja zilizobayana zitokazo kwa Rabi wangu na Dini yangu; ama wewe ni mwenye shaka na wasiwasi, basi nenda kwa mwenye shaka na wasiwasi mithili ya wewe (mwenzako) ukahasimiane (ukalumbane) nae’
.

8. Amepokea Ibnu Abdul Barr kutoka kwa Muhammad bin Ahmad bin Khuwayz Mindaad Maswri Maliki kuwa amesema katika mlango wa Ijarat (kukodisha) katika kitabu chake cha Khilaf; kuwa: ‘Amesema imamu Malik (Allah Amrehemu) kuwa: Haijuzu kukodi chochote kile katika vitabu vya watu wa hawaa na bidaa na wanajimu, na akataja vitabu fulani, kisha akasema: Na vitabu vya watu wa hawaa na uzushi kulingana na sahiba zetu (wanazuoni) ni jumla ya vitabu vya ahali wa ilmul-kalaam miongoni mwao ni Mu’tazila na wengineo, na mkataba huvunjwa katika hilo”
.
Basi hizo zilikuwa kauli za imamu Malik (Rahimahullahu) katika Tawhidi, Imani, Qadar na Swahaba (Allah Awe Radhi Nao Jamia) na msimamo wake dhidi ya ilmul-kalaam na ahali wake
.
Sehemu ya Nne:

Itikadi ya imamu Shafi 
(Rahimahullahu)

Kauli yake kuhusu Tawhidi
1. Amesimulia Bayhaqi kutokana na Rabi’ bin Sulaiman kwamba amesema kuwa: Imamu Shafi (Rahimahullahu) amesema: Mwenye kuapa kwa [Jina la] Allah au kwa jina lolote lile katika Majina Yake, kisha akavunja kiapo chake, basi itamlazimu kafara; na mwenye kuapa kwa chochote kile kisichokuwa Allah mfano mtu akisema: Naapa kwa Ka’bah au Safa au Marwa na kadhalika huwa hakuna kafara juu yake
.  Na mfano wa hilo ni mtu kusema naapa kwa uhai wangu (au umri wangu) au siku zangu: Hakuna kafara juu yake na kuapa kwa [kutaja] asiyekuwa Allah ni jambo linalochukiza na limekatazwa kutokana na kauli ya Rasuli wa Allah ﷺ: 

عَنْ عَبْدِ اللَّهِ بْنِ عُمَرَ ـ رضى الله عنهما ـ أَنَّ رَسُولَ اللَّهِ ﷺ أَدْرَكَ عُمَرَ بْنَ الْخَطَّابِ وَهْوَ يَسِيرُ فِي رَكْبٍ يَحْلِفُ بِأَبِيهِ فَقَالَ ‏ "‏ أَلاَ إِنَّ اللَّهَ يَنْهَاكُمْ أَنْ تَحْلِفُوا بِآبَائِكُمْ، مَنْ كَانَ حَالِفًا فَلْيَحْلِفْ بِاللَّهِ، أَوْ لِيَصْمُتْ ‏"‏‏.‏
Kutokana na Abdillah bin Umar (Allah Awe Radhi Nao) kwamba Rasuli wa Allah ﷺ alimdiriki Umar binil Khattab (Allah Awe Radhi Nae) alipokuwa akienda na kundi la wasafiri, (huku) akiapa kwa (kumtaja) baba yake, basi Rasuli wa Allah ﷺ akasema. "Tanabahi! Hakika Allah Anakukatazeni kuapa kwa [kutaja] baba zenu, hivyo basi mwenye kutaka kuapa na aape kwa (kutaja jina la) Allah au ajinyamazie kimya"
.  Imamu Shafi amesema kuwa: Majina ya Allah si mahuluku, hivyo atayeapa kwa (kutaja) Jina la Allah, kisha akavunja kiapo chake ni juu yake kafara”
.
2. Amesimulia Ibnul Qayyim katika Ijtima’ul Juyush kutokana na imamu Shafi (Rahimahullahu) kwamba amesema: ‘Kauli katika Sunnah ambayo mimi ndio ninashikamana nayo na nimewakuta juu yake sahiba zetu ahali wa Hadithi ambao nimewaona na kuchukuwa (kupokea) kutoka kwao kama Sufyan, na Malik, na wasiokuwa hao wawili ni: Ikirari kuwa hakuna Ilahi Anayestahiki kuabudiwa kwa haki isipokuwa Allah, na kwamba Muhammad ﷺ ni Rasuli wa Allah, na kwamba Allah Yu juu ya Arshi Yake, juu ya mbingu Zake, Huwakurubia viumbe Vyake Atakavo na kwamba Allah Hushuka kwenye wingu wa dunia Atakavo”
.

3. Amesimulia Dhahabi kutokana na Mazani kuwa amesema: [nilisema] ‘Ninaelewa kuwa kama kuna mtu yeyote yule anayeweza kuniondolea tatizo nililonalo kuhusiana na masuala ya Tawhidi, basi mtu huyo hatokuwa mwengine isipokuwa ni imamu Shafi (Rahimahullahu), basi nikamuendea wakati akiwa msikitini (Misri), nilipopiga goti na kukaa mbele yake, nilisema: Ninatatizika na masuala maalumu kuhusiana na Tawhidi, na nina yakini  kuwa hakuna yeyote yule mwenye elimu kama elimu yako, basi wasemaje kuhusu hili tatizo langu? Basi (imamu Shafi) alighadhibika, kisha akasema: Unaelewa uko wapi wewe? Nikajibu: Ndio. Akasema: Hapa ndio pale pahala ambapo Allah Alimgharikisha Firauni, je, imekufikia kuwa Rasuli wa Allah ﷺ aliamuriwa kuuliza kuhusu hilo? Nikajibu: Hapana. Akasema: Je, Swahaba (Allah Awe Radhi nao) walizungumza kuhusu hilo? Nikajibu: Hapana. Akasema: Je, unaelewa kuna nyota ngapi kwenye mbingu? Nikajibu: Hapana [sielewi]. Akasema: Basi [huelewi] hata sayari [moja] miongoni mwao, namna ilivyo na inavyochomoza na kupotea kwake au imeumbwa kutokana na nini? Nikajibu: Hapana. Akasema: Basi kitu unakiona mubashara kwa macho yako mawili miongoni mwa viumbe lakini huelewi chochote kile kuhusiana nacho, na bado [unataka] kuzungumzia kuhusu Elimu ya Muumba wake? Kisha akaniuliza kuhusu suala moja katika masuali ya udhu, basi nikakosa; akalichambua na kulieleza katika sehemu nne [kisha akaniuliza] na sikusibu chochote katika hilo; akasema: Unaachana na (kujishughulisha) na elimu (ya kitu) inayokulazimu kuwa nayo kwa kuwa unaihitaji kila siku mara tano (udhu) na unajikalifisha nafsi yako kuhusu Elimu ya Muumba; hivyo basi itakapokutokea hali kama hiyo (ya kutatizwa na suala lolote lile katika sayansi ya Tawhidi), kumbuka Kauli ya Allah:
وَإِلَـٰهُكُمْ إِلَـٰهٌ وَاحِدٌ لَّا إِلَـٰهَ إِلَّا هُوَ الرَّحْمَـٰنُ الرَّحِيمُ ﴿١٦٣﴾ إِنَّ فِي خَلْقِ السَّمَاوَاتِ وَالْأَرْضِ وَاخْتِلَافِ اللَّيْلِ وَالنَّهَارِ وَالْفُلْكِ الَّتِي تَجْرِي فِي الْبَحْرِ بِمَا يَنفَعُ النَّاسَ وَمَا أَنزَلَ اللَّـهُ مِنَ السَّمَاءِ مِن مَّاءٍ فَأَحْيَا بِهِ الْأَرْضَ بَعْدَ مَوْتِهَا وَبَثَّ فِيهَا مِن كُلِّ دَابَّةٍ وَتَصْرِيفِ الرِّيَاحِ وَالسَّحَابِ الْمُسَخَّرِ بَيْنَ السَّمَاءِ وَالْأَرْضِ لَآيَاتٍ لِّقَوْمٍ يَعْقِلُونَ ﴿١٦٤﴾
“Na Ilahi wenu (Anaestahiki kuabudiwa kwa haki) ni Ilahi Mmoja, hakuna Ilahi Anayestahiki kuabudiwa kwa haki isipokuwa Yeye Ar Rahmanur Rahimu. Hakika katika kuumbwa mbingu na ardhi na mabadiliko ya usiku na mchana na merikebu zipitazo baharini kwa yale yenye kunufaisha watu na yale Aliyoyateremsha Allah kutoka mbinguni katika maji Akahuisha kwayo ardhi baada ya kufa kwake, na Akaeneza humo kila aina ya wanyama na mgeuko wa pepo na mawingu yanayotiishwa baina ya mbingu na ardhi ni Ayaat kwa watu wenye akili”
.  
Basi tumia viumbe kama ndio dalili katika (kuthibitisha kuweko kwa) Muumba (wao) na wala  usijikalifishe na yale yasiyoweza kufikiwa na (yaliyo nje ya) akili yako’
.

4. Amesimulia Ibnu Abdul Barr kutokana na Yunus bin Abdul A’laa
 kuwa amesema: ‘Nilimsikia imamu Shafi (Rahimahullahu) akisema: Ukimsikia mtu anasema kuwa: Jina ni zaidi ya kile kinachoitiwa chenyewe hasa, au kitu sio kitu chenyewe hasa, basi shuhudia kuwa huyo ni mzandiki’
.

5. Imamu Shafi (Rahimahullahu) amesema katika kitabu chake cha Risaalah: ‘Shukurani zote ni Zake Allah ...... Ambaye Yeye ni kama Alivyojisifu Yeye Mwenyewe, na ni Mwenye kutakasika na yale yote yanayoelezwa na viumbe Vyake’
.

6. Amesimulia Dhahabi kwenye Siyar kutokana na Shafi (Rahimahullahu) kuwa amesema
: ‘Tunathibitisha Sifa [zote] ambazo Qur aani imezitaja, na (pia) zile [sifa zote] zilizotajwa kwenye Sunnah (sahihi), na tunakanusha kumshabihisha Allah kama Alivyoikanushia Nafsi Yake kwa kusema:
لَيْسَ كَمِثْلِهِ شَيْءٌ ۖ وَهُوَ السَّمِيعُ الْبَصِيرُ ﴿١١﴾
“Hakuna chochote kinachofanana Naye, Naye ni Samiy’ul Baswiyr (Mwenye kusikia yote Mwenye kuona yote)”
 . 
7. Amesimulia Ibnu Abdul Barr kutokana na Rabi’ bin Sulaiman kuwa amesema: ‘Nilimsikia imamu Shafi (Rahimahullahu) akisema kuhusiana na Kauli ya Allah:
كَلَّا إِنَّهُمْ عَن رَّبِّهِمْ يَوْمَئِذٍ لَّمَحْجُوبُونَ ﴿١٥﴾
"Hapana!  Hakika wao Siku hiyo watawekewa kizuizi (wasimuone) Rabi wao”
.  (Kwa kupitia Aayah hii Allah) Ametujulisha kwamba kutakuwepo watu ambao hawatowekewa kizuizi wanamuangalia (Rabi wao) hawatosongamana katika kumuona’
.

8. Na amesimulia Laalikaai kutokana na Rabi’ bin Sulaiman kuwa amesema: ‘Nilikuwa pamoja na Muhammad bin Idris Shafi (Rahimahullahu) pale ulipomjia waraka kutoka katika jimbo miongoni mwa majimbo ya Misri ndani yake kuna haya: Unasemaje kuhusiana na Kauli ya Allah:
كَلَّا إِنَّهُمْ عَن رَّبِّهِمْ يَوْمَئِذٍ لَّمَحْجُوبُونَ ﴿١٥﴾
"Hapana! Hakika wao Siku hiyo watawekewa kizuizi (wasimuone) Rabi wao”
. 
Imamu Shafi (Rahimahullahu) alisema: Kwa kuwa hawa watawekewa kizuizi kama ni katika hali ya hasira, hii ni dalili tosha kuwa wengine watamuona katika hali ya ridhaa.  Rabi’ akasema: nilisema: Ewe Abu Abdillah! Huu ndio msimamo wako? Imamu Shafi (Rahimahullahu) akasema: Ndio. Hii ndio itikadi yangu mbele ya Allah’
.

9. Amesimulia Ibnu Abdul Barr kutokana na Jarudi
 kuwa amesema: ‘Ibrahimu bin Ismail bin Aliyyah
 alitajwa mbele ya imamu Shafi, basi imamu Shafi (Rahimahullahu) alisema: ‘Mimi ni hasimu wake katika kila kitu, na hata katika tamshi la Tawhidi; mimi sisemi kama asemavo yeye; bali mimi nasema kuwa: Hakuna Ilahi Anayestahiki kuabudiwa kwa haki isipokuwa Allah Pekee Ambaye Alimsemesha Musa ﷺ maneno (moja kwa moja) kutoka nyuma ya pazia; na yeye (Ibrahimu bin Ismail) anasema: Hakuna Ilahi isipokuwa Allah Ambaye Ameumba maneno Aliyomsikilizisha Musa ﷺ nyuma ya pazia’
.

10. Na amesimulia Laalikaai kutokana na Rabi’ bin Sulaiman kuwa imamu Shafi (Rahimahullahu) amesema: ‘Mwenye kusema kuwa Qur aani ni mahuluku basi huyo ni kafiri’
.

11. Na amesimulia Bayhaqi kutokana na Abu Muhammad Zubair kuwa amesema: ‘Mtu alisema kumwambia imamu Shafi (Rahimahullahu): Nipashe habari kuhusu Qur aani; je, ni Muumba? Imamu Shafi (Rahimahullahu) akasema: Kwa Jina la Allah (Qur aani) si Muumba.  (Yule mtu) akasema: Basi je, ni mahuluku? Imamu Shafi (Rahimahullahu) akasema: Kwa Jina la Allah Qur aani si mahuluku. (Yule mtu) akasema: Basi sio mahuluku? Imamu Shafi (Rahimahullahu) akasema: Kwa Jina la Allah ndio (Qur aani si mahuluku) 
. (Yule mtu) akasema: Ni dalili gani yenye kuthibitisha kuwa (Qur aani) si mahuluku? Imamu Shafi (Rahimahullahu) akanyanyua kicha chake na kusema: Unakiri kuwa Qur aani ni Maneno ya Allah. (Yule mtu) akasema: Ndio. Imamu Shafi (Rahimahullahu) akasema: Umekwishatanguliwa katika neno lako hilo kwa Kauli ya Allah:
وَإِنْ أَحَدٌ مِّنَ الْمُشْرِكِينَ اسْتَجَارَكَ فَأَجِرْهُ حَتَّىٰ يَسْمَعَ كَلَامَ اللَّـهِ ثُمَّ أَبْلِغْهُ مَأْمَنَهُ  ﴿٦﴾
"Na ikiwa mmoja wa washirikina akikuomba umlinde, basi mlinde mpaka asikie Maneno ya Allah (yaani: Qur aani), kisha mfikishe mahali pake pa amani.”
; pia kwa Kauli ya Allah:
وَكَلَّمَ اللَّـهُ مُوسَىٰ تَكْلِيمًا ﴿١٦٤﴾
“Na bila shaka Allah Alimsemesha Musa ﷺ maneno (moja kwa moja)”
. 
Imamu Shafi (Rahimahullahu) akasema: Basi unakiri kuwa Allah Alikuwepo na Maneno Yake (pia) yalikuwepo? Au Alikuwepo Allah na hakukuweko Maneno Yake?  (Yule mtu) akasema: ‘Bali Allah Alikuwepo na Maneno Yake (pia) yalikuweko.’  Basi imamu Shafi (Rahimahullahu) alitabasamu na kusema: Enyi watu wa Kufah! Hakika nyinyi mumeniletea kauli nzito mno, ikiwa mnakiri kwamba Allah Alikuwepo kabla ya kukuwepo kwa kila kitu na kwamba Maneno Yake (pia) yalikuweko; basi kutoka wapi mumepata hili (gumzo na porojo ya) falsafa ya kudai kuwa: Maneno ndio Allah, au sio Allah, au (kitu chengine) kisichokuwa Allah au kitu duni ya Allah? Akasema kuwa: Yule mtu alibakia kimnya na kujiondokea’
.

12. Na katika sehemu ya (kitabu cha) itikadi kilichonasibishwa na imamu Shafi (Rahimahullahu) –kutokana na riwayah ya Abu Twalib Ishari
-  aliyesema kuwa
: Aliulizwa (imamu Shafi) kuhusu Sifa za Allah; basi (imamu Shafi Rahimahullahu) alijibu kwa kusema: ‘Allah Ana Majina na Sifa ambazo zimekuja kwenye kitabu Chake na Rasuli Wake ﷺ ameusimulia Umma wake kwazo; hivyo basi haijuzu kwa mmoja yeyote yule miongoni mwa Waumini baada ya kufikiwa na hoja kuwa Qur aani imeshuka nayo, na kuwa kauli ya Nabii ﷺ imekwishathibiti kwake kuwa ni sahihi (basi haitojuzu kwake) kwenda kinyume na kile kilichothibiti; na atakapokwenda kinyume na hayo baada ya kumthibitikia hoja, basi huyo ni mwenye kumkanusha Allah; ama ikiwa kabla ya kumthibitikia hoja kwa njia ya mapokezi, basi atakuwa ni maadhura kwa ujahili kwa kuwa elimu ya hayo haiwezi kufikiwa kwa akili na wala kwa rai na wala kwa mawazo [fikra] na mfano wa hayo.  Allah Ametueleza kwamba: Yeye ni Samiy’un (Mwenye kusikia yote) na kwamba Ana Mikono (miwili) kwa Kauli Yake:
بَلْ يَدَاهُ مَبْسُوطَتَانِ ﴿٦٤﴾
“Bali Mikono Yake (Allah) imefumbuliwa”
. Na kwamba Ana Mkono wa kuume kwa Kauli Yake:
وَالسَّمَاوَاتُ مَطْوِيَّاتٌ بِيَمِينِهِ ﴿٦٧﴾
“Na mbingu zitakunjwa kwa (Mkono Wake) wa kulia”
. Na kwamba Ana Wajihi kwa Kauli Yake:
كُلُّ شَيْءٍ هَالِكٌ إِلَّا وَجْهَهُ ﴿٨٨﴾
“Kila kitu ni chenye kuhiliki isipokuwa Wajihi Wake”
. Na Kauli Yake:
وَيَبْقَىٰ وَجْهُ رَبِّكَ ذُو الْجَلَالِ وَالْإِكْرَامِ ﴿٢٧﴾
“Na utabakia Wajihi wa Rabi wako Dhul Jalaali wal Ikraam (Mwenye Utukufu na Ukarimu)”
. Na kwamba Ana Mguu kwa kauli ya Rasuli Wake ﷺ :
عَنْ أَبِي هُرَيْرَةَ ـ رضى الله عنه عَنِ النَّبِيِّ ﷺ قَالَ "‏ اخْتَصَمَتِ الْجَنَّةُ وَالنَّارُ إِلَى رَبِّهِمَا فَقَالَتِ الْجَنَّةُ يَا رَبِّ مَا لَهَا لاَ يَدْخُلُهَا إِلاَّ ضُعَفَاءُ النَّاسِ وَسَقَطُهُمْ‏.‏ وَقَالَتِ النَّارُ ـ يَعْنِي ـ أُوثِرْتُ بِالْمُتَكَبِّرِينَ‏.‏ فَقَالَ اللَّهُ تَعَالَى لِلْجَنَّةِ أَنْتِ رَحْمَتِي‏.‏ وَقَالَ لِلنَّارِ أَنْتِ عَذَابِي أُصِيبُ بِكِ مَنْ أَشَاءُ، وَلِكُلِّ وَاحِدَةٍ مِنْكُمَا مِلْؤُهَا ـ قَالَ ـ فَأَمَّا الْجَنَّةُ فَإِنَّ اللَّهَ لاَ يَظْلِمُ مِنْ خَلْقِهِ أَحَدًا، وَإِنَّهُ يُنْشِئُ لِلنَّارِ مَنْ يَشَاءُ فَيُلْقَوْنَ فِيهَا فَتَقُولُ هَلْ مِنْ مَزِيدٍ‏.‏ ثَلاَثًا، حَتَّى يَضَعَ فِيهَا قَدَمَهُ فَتَمْتَلِئُ وَيُرَدُّ بَعْضُهَا إِلَى بَعْضٍ وَتَقُولُ قَطْ قَطْ قَطْ ‏"‏‏.‏‏
Kutokana na Abu Hurayrah (Allah Awe Radhi Nae) kutokana na Nabii ﷺ amesema: "Jannah na Moto (Jahannamu) zilihasimiana mbele ya Rabi wao, Jannah ilisema: Ewe Rabi! Kuna nini (kwenye Jannah hata ikiwa) hawataingia isipokuwa wanyonge na watu wanyenyekevu pekee? Moto ukasema: Mimi nimefadhilishwa na (wataniingia) wenye kiburi. Basi Allah Akaiambia Jannah: Wewe ni Rehema Yangu. Na Akauambia Moto: Wewe ni Adhabu Yangu Ninayomsibu kwayo Nimtakae, na kwa kila mmoja wenu ana mjazo wake. Nabii ﷺ akasema: Ama Jannah (itajaa watu wema) kwa sababu Allah Hamdhulumu yeyote yule katika viumbe Vyake, na kwamba Yeye Anamuumbia Moto Amtakae, basi watatupwa humo; Jahannamu itasema mara tatu: Je, kuna ziyada [ya watu kuniingia]? Mpaka pale Allah Atakapoweka ndani yake [Jahannamu] Mguu Wake basi utajaa, basi zitakutanishwa sehemu zake zenyewe kwa zenyewe, na (Jahannamu) itasema mara tatu: Inatosha, inatosha inatosha.”"
. Na kwamba Anacheka kama ilivyothibiti kwenye kauli ya Rasuli Wake ﷺ kuhusiana na mtu aliyeuliwa kwenye Sabili ya Allah kwamba:

عَنْ أَبِي هُرَيْرَةَ رضى الله عنه أَنَّ رَسُولَ اللَّهِ ﷺ قَالَ"‏ يَضْحَكُ اللَّهُ إِلَى رَجُلَيْنِ يَقْتُلُ أَحَدُهُمَا الآخَرَ يَدْخُلاَنِ الْجَنَّةَ، يُقَاتِلُ هَذَا فِي سَبِيلِ اللَّهِ فَيُقْتَلُ، ثُمَّ يَتُوبُ اللَّهُ عَلَى الْقَاتِلِ فَيُسْتَشْهَدُ ‏"‏‏.‏ 
Kutokana na Abu Hurayrah (Allah Awe Radhi Nae) kwamba Rasuli wa Allah ﷺ amesema:"Allah Anawacheka watu wawili; mmoja wao amemuua mwenzake (wote wawili) wanaingia Jannah, huyu amepigana katika Sabili ya Allah basi anauliwa, kisha Allah Anapokea tauba ya muuaji, kisha nae pia anauawa shahidi."
.  Na kwamba Anashuka kila usiku katika wingu wa dunia kama ilivyothibiti kwenye kauli ya Rasuli Wake ﷺ kuhusiana na huko kushuka Kwake:
عَنْ أَبِي هُرَيْرَةَ ـ رضى الله عنه ـ أَنَّ رَسُولَ اللَّهِ ﷺ قَالَ"‏ يَنْزِلُ رَبُّنَا تَبَارَكَ وَتَعَالَى كُلَّ لَيْلَةٍ إِلَى السَّمَاءِ الدُّنْيَا حِينَ يَبْقَى ثُلُثُ اللَّيْلِ الآخِرُ يَقُولُ مَنْ يَدْعُونِي فَأَسْتَجِيبَ لَهُ مَنْ يَسْأَلُنِي فَأُعْطِيَهُ مَنْ يَسْتَغْفِرُنِي فَأَغْفِرَ لَهُ ‏"‏‏.‏
Kutokana na Abu Hurayrah (Allah Awe Radhi Nae) kwamba Rasuli wa Allah ﷺ amesema: “Rabi wetu Tabaraka wa Ta’alaa Anashuka (kwa namna inayolingana na Utukufu Wake) kila usiku katika mbingu ya dunia inapobakia thuluthi ya mwisho ya usiku; Husema: Nani ananiomba Nimuitike? Nani Ananiuliza Nimpe? Nani ananiomba maghfirah Nimghufurie?"
. Na kwamba Allah si chongo kama ilivyothibiti kwenye kauli ya Rasuli Wake ﷺ pale alipomtaja Dajjaal; Rasuli wa Allah ﷺ  alisema:
عَنْ أَنَس ـ رضى الله عنه ـ عَنِ النَّبِيِّ ﷺ قَالَ‏ "‏ مَا بَعَثَ اللَّهُ مِنْ نَبِيٍّ إِلاَّ أَنْذَرَ قَوْمَهُ الأَعْوَرَ الْكَذَّابَ، إِنَّهُ أَعْوَرُ، وَإِنَّ رَبَّكُمْ لَيْسَ بِأَعْوَرَ، مَكْتُوبٌ بَيْنَ عَيْنَيْهِ كَافِرٌ ‏"‏‏.‏
Kutokana na Anas (Allah Awe Radhi Nae) kutokana na Nabii ﷺ amesema kuwa: "Allah Hakumtuma Nabii yeyote yule isipokuwa aliitahadharisha kaumu yake na chongo (mwenye jicho moja) kadhabu (muongo), hakika yeye [Dajjaal] ni chongo na hakika Rabbi wenu si Chongo, imeandikwa baina ya macho yake kafiri”
. Na kwamba Waumini watamuona Rabi wao Siku ya Qiyamah kwa macho yao kama vile wanavyouona mwezi mpevu katika usiku wake, kama ilivyothibiti kwenye kauli ya Rasuli Wake ﷺ :
عَنْ جَرِيرٍ ـ رضى الله عنه ـ قَالَ كُنَّا جُلُوسًا عِنْدَ النَّبِيِّ ﷺ إِذْ نَظَرَ إِلَى الْقَمَرِ لَيْلَةَ الْبَدْرِ قَالَ ‏ "‏ إِنَّكُمْ سَتَرَوْنَ رَبَّكُمْ كَمَا تَرَوْنَ هَذَا الْقَمَرَ لاَ تُضَامُّونَ فِي رُؤْيَتِهِ، فَإِنِ اسْتَطَعْتُمْ أَنْ لاَ تُغْلَبُوا عَلَى صَلاَةٍ قَبْلَ طُلُوعِ الشَّمْسِ وَصَلاَةٍ قَبْلَ غُرُوبِ الشَّمْسِ، فَافْعَلُوا ‏"‏‏.‏
Kutokana na Jariri (Allah Awe Radhi Nae) amesema kuwa: ‘Tulikuwa tumekaa na Nabii ﷺ akautazama mwezi katika usiku wa mwezi mpevu na akasema: “Kwa hakika mtamuona Rabi wenu kama mnavyouona huu mwezi hamtosongamana katika kumuona, hivyo basi kama mtaweza kutoghilibiwa (kwa kulala, kucheza mpira na shughuli nyengine zitazopelekea kupitwa na) Sala ya kabla ya kuchomoza jua (Alfajiri) na Sala ya kabla ya kuzama kwa jua (Alasiri), basi fanyeni hivyo.”
. Na kwamba Ana Vidole kama ilivyothibiti kwenye kauli ya Rasuli Wake ﷺ :
عَنْ عَبْد اللَّهِ بْن عَمْرِو بْنِ الْعَاصِ ـ رضى الله عنه ـ يَقُولُ أَنَّهُ سَمِعَ رَسُولَ اللَّهِ ﷺ يَقُولُ ‏"‏ إِنَّ قُلُوبَ بَنِي آدَمَ كُلَّهَا بَيْنَ إِصْبَعَيْنِ مِنْ أَصَابِعِ الرَّحْمَنِ كَقَلْبٍ وَاحِدٍ يُصَرِّفُهُ حَيْثُ يَشَاءُ ‏"‏ ‏.‏ ثُمَّ قَالَ رَسُولُ اللَّهِ ﷺ ‏"‏ اللَّهُمَّ مُصَرِّفَ الْقُلُوبِ صَرِّفْ قُلُوبَنَا عَلَى طَاعَتِكَ ‏"‏  
Kutokana na Abdillah bin Amru binl Asw (Allah Awe Radhi Nao) amesema kuwa: ‘Nilimsikia Rasuli wa Allah ﷺ akisema: “Hakika nyoyo zote za wanadamu (ziko) baina ya Vidole viwili katika Vidole Vya Ar Rahmani kama ni moyo mmoja Huugeuza Atakavyo. Kisha Rasuli wa Allah ﷺ akasema:“ Allahuma! Mwenye kuzigeuza nyoyo, Zigeuze nyoyo zetu ziwe juu ya Utiifu Wako”
. Na kwamba haya [yote] ambayo Allah Amejisifia kwayo Nafsi Yake na [pia yale yote] aliyomsifia kwayo Rasuli Wake ﷺ hakuna uwezekano wa kufikia kuelewa uhakika [wala uhalisia] wake, si kwa akili na wala si kwa rai na wala si kwa mawazo [fikra] na mfano wake. Na wala hakufurishwi mmoja yeyote yule kwa kutoyaelewa [ujahili] isipokuwa baada ya kufikiwa na mapokezi; hivyo wakati huo hizo nususi huwa ni zenye kulazimu kuchukuliwa kwa kuwa ni Dini ya mtu, na hutakikana kuchukuliwa kama zilivyopokelewa. Hivyo basi hiyo Nasi huwa iko dhidi yake kwa daraja kama kwamba ameiona [ameishuhudia] na kusikia moja kwa moja kutokana na Rasuli wa Allah ﷺ. Hivyo basi [sisi] tunazithibitisha sifa zote hizi kama Alivyojisifia Allah kwazo Nafsi Yake na tunakanusha tashbihi kama Alivyojikanushia Nafsi Yake kwa kusema: 
لَيْسَ كَمِثْلِهِ شَيْءٌ ۖ وَهُوَ السَّمِيعُ الْبَصِيرُ ﴿١١﴾
“Hakuna chochote kinachofanana Naye, Naye ni As Sami’ul Baswir (Mwenye kusikia yote Mwenye kuona yote)”
 . 

Kauli yake kuhuu Qadar
1. Amesimulia Bayhaqi kutokana na Rabi’ bin Sulaiman kuwa amesema: ‘Aliulizwa imamu Shafi kuhusu Qadar, hivyo basi alisema: 
ما شئت كان وإن لم أشأ
	Chochote [kile] Ukitakacho hutokea na hata kama sitaki


	

	         وما شئت إن لم تشأ لم يكن



Na chochote [kile] nikitakacho hakiwezi kutokea kama [Wewe Allah] Hukutaka [kitokea]

خلقت العباد لما قد علمت
Umewaumba waja kwa Elimu Yako

ففي العلم يجري الفتى والمسن
Hivyo dhahiri kuhusu hiyo Elimu kuna kijana na mkongwe
فمنهم شقي ومنهم سعيد
Miongoni mwao yuko shaqiyu [mwenye mashaka] na miongoni mwao yuko sa’id [mwenye furaha]

	

	

	ومنهم قبيح ومنهم حسن



Na miongoni mwao yuko qabihu [mbaya] na miongoni mwao yuko hassan [mzuri].

على ذا مننت، وهذا خذلت
	Huyu Umemfadhili na huyu Hukumfadhilisha.


	

	وذلك أعنت وذا لم تعن
Huyu Umemsaidia na huyu Hukumsaidia



2. Amesimulia Bayhaqi kwenye Manaqibush Shafi kwamba imamu Shafi (Allah Amrehemu) alisema kuwa: ‘Matakwa ya waja yako chini ya Matakwa ya Allah. Na kwamba [waja] hawaweza kutaka au kufanya (kitu chochote kile katika ulimwengu huu au huko Akhera kitokee) isipokuwa (kitu hicho kitatokea) pale tu Atapotaka Allah Rabi wa walimwengu kitokee, basi kitu hicho kitatokea; kwa kuwa watu hawana uwezo wa kuumba matendo yao, bali matendo yao ni miongoni mwa yale yaliyoumbwa na Allah; na kwamba Qadar kheri yake na shari yake yote yanatokana na Allah
, na kwamba adhabu ya kaburi ni haki
, na maswali ya kaburini ni haki
; na kufufuliwa ni haki; na kuhesabiwa ni haki, na Jannah na Jahannam ni haki, na yasiyokuwa hayo katika yale yote yaliyokuja kwenye Sunnah sahihi za Rasuli wa Allah ﷺ’.

3. Na amesimulia Laalikaai kutokana na Muzani kuwa alisema: ‘Imamu Shafi (Rahimahullahu) alisema: Je, unamjua ni nani Qadariy? Qadariy ni yule ambaye anasema kuwa hakika Allah Hakuumba tendo lolote lile mpaka pale litapotendwa’
.

4. Amesimulia Bayhaqi kutokana na Rabi’ bin Sulaiman kutokana na imamu Shafi (Rahimahullahu) kuwa alikuwa akikirihi Sala nyuma ya Qadariy
.
Kauli yake kuhusu Imani
1. Amesimulia Ibnu Abdul Barr kutokana na Rabi’ kuwa amesema: ‘Nilimsikia Shafi (Rahimahullahu) akisema kuwa: imani ni kauli [matamshi] na amali [matendo] na kuitakidi kwa moyo; je kwani hujaiona Kauli ya Allah isemayo:

وَمَا كَانَ اللَّـهُ لِيُضِيعَ إِيمَانَكُمْ ﴿١٤٣﴾
“Na Allah Hakuwa Mwenye kupoteza imani zenu”
.  Neno imani zenu hapa lina maana kuwa zile Sala zenu mlizokuwa mkiziswali kwa kuelekea Baytil Maqdis (Jerusalemu; Pelastina), basi ameiita Sala kuwa ni imani nayo ni kauli na amali na itikadi”
.

2. Amesimulia Bayhaqi kutokana na Rabi’ bin Sulaiman kuwa amesema: ‘Nilimsikia imamu Shafi (Rahimahullahu) akisema
: imani ni kauli na amali huzidi na hupungua
’.

3. Amesimulia Bayhaqi kutokana na Abu Muhammad Zubair kuwa amesema: ‘Mtu alimuuliza imamu Shafi (Rahimahullahu): Ni amali gani ndio bora mbele ya Allah? Imamu Shafi (Rahimahullahu) alijibu kwa kusema: Ni ile ambayo amali yoyote ile haikubaliwi isipokuwa kwayo. (Yule mtu) Akasema: Ni ipi hiyo?  (Imamu Shafi Rahimahullahu) akamwambia ni: Kuamini Allah Ambaye hakuna Ilahi Anayestahiki kuabudiwa kwa haki isipokuwa Yeye, na ndio amali yenye daraja ya juu kabisa, na ni yenye utukufu wa hali ya juu kabisa, na ni yenye hadhi ya aina yake pekee. (Yule mtu) Akasema: Basi niambie ni nini hiyo imani: je, ni kauli (pamoja) na amali, au ni kauli (pekee) bila ya amali? (Imamu Shafi) akamjibu kwa kusema: Imani ni (utekelezaji wa) amali kwa ajili ya Allah, na kauli ni baadhi ya hizo amali. (Yule mtu) Akasema: Nieleze nipate kuweza kufikia kufahamu, (imamu Shafi) akamwambia: Imani ina hali nyingi na daraja nyingi na tabaka nyingi; miongoni mwake kuna kamilifu timilifu, na miongoni mwake kuna pungufu upungufu ulio wazi kabisa, na nyengine ni yenye nguvu na bado inazidi. (Yule mtu) Akasema: Hivyo imani (yaweza kuwa) kamilifu na (ikawa ni yenye) kupungua na kuzidi?! (Imamu Shafi) akamjibu kwa kusema: Ndio. (Yule mtu) Akasema: Nini dalili yako kwa hayo? (Imamu Shafi) akasema kuwa: Allah Amefaradhisha imani juu ya viungo vya mwanadamu; Akaigawanya ndani yake na Kuisambaza baina yake, hivyo basi kila kiungo miongoni mwa viungo vya mwanadamu kina jukumu lake la sehemu fulani ya imani, jukumu lisilopewa kiungo chengine kutokana na kile Alichokifaradhisha Allah. Miongoni mwake ni moyo wake ambao anautumia kuweza kufikia kufahamu, kujifunza na kuelewa jambo, nao (huo moyo) ndio amiri wa mwili wake kwa kuwa kiungo chochote kile miongoni mwa viungo vya mwili hakijitengi au hakijishughulishi na tendo lolote lile isipokuwa huwa kimepata muwafaka (ridhaa) kutoka kwake (huo moyo). Na miongoni mwake ni macho yake mawili anayoyatumia kwa kuonea, na masikio yake mawili anayoyatumia kwa kusikilizia, na mikono yake miwili ambayo huitumia kwa kushikia na kupigia, na miguu yake miwili ambayo huitumia kwa kusimamia na kuendea, na sehemu yake ya siri ambayo huitumia kwa kujamii, na lisani wake ambao huutumia kwa kusemea, na kichwa chake ambacho ndani yake ndio uko uso wake. Kilichofaradhishiwa moyo sio kile kilichofaradhishiwa lisani, na kilichofaradhishiwa masikio sio kile kilichofaradhishwa juu ya macho mawili, na kilichofaradhishwa juu ya mikono miwili sio kile kilichofaradhishwa juu ya miguu miwili, na kilichofaradhishwa juu ya sehemu ya siri sio kile kilichofaradhishwa juu ya uso. Basi Alichokifaradhisha Allah juu ya moyo katika imani ni: Ikirari na kutambua (ujuzi) na kufungamana na kuridhia na kujisalimisha kwamba hakuna Ilahi Anayestahiki kuabudiwa kwa haki isipokuwa Allah Pekee, Hana mshirika, Hakujichukulia swahibah (mke) na wala [Hakujichukulia] waladi, na kwamba Muhammad ﷺ ni Mja Wake na ni Rasuli Wake; na ikirari kwa yale yote yaliyokuja kutokana na Allah iwe Nabii au Kitabu, hayo ndio yale Aliyoyafaradhisha Allah juu ya moyo na ndio amali zake (huo moyo); Allah Anasema:
إِلَّا مَنْ أُكْرِهَ وَقَلْبُهُ مُطْمَئِنٌّ بِالْإِيمَانِ وَلَـٰكِن مَّن شَرَحَ بِالْكُفْرِ صَدْرًا﴿١٠٦﴾
“Isipokuwa yule aliyekirihishwa (kukanusha Dini) na huku moyo wake umetua juu ya imani; lakini yule aliyekifungulia ukafiri kifua chake.”
.  Na Allah Anasema:
أَلَا بِذِكْرِ اللَّـهِ تَطْمَئِنُّ الْقُلُوبُ ﴿٢٨﴾
“Tanabahi!  Kwa dhikri ya Allah nyoyo hutulia!”
.  Na Allah Anasema:
مِنَ الَّذِينَ قَالُوا آمَنَّا بِأَفْوَاهِهِمْ وَلَمْ تُؤْمِن قُلُوبُهُمْ ﴿٤١﴾
“Miongoni mwa waliosema kwa midomo yao: Tumeamini, na hali nyoyo zao hazikuamini”
.  Na Allah Anasema:
وَإِن تُبْدُوا مَا فِي أَنفُسِكُمْ أَوْ تُخْفُوهُ يُحَاسِبْكُم بِهِ اللَّـهُ ﴿٢٨٤﴾
“Na mkidhihirisha yale yaliyomo ndani ya nafsi zenu au mkiyaficha; basi Allah Atakuhesabuni kwayo”
 . Hayo basi ndiyo yale Aliyoyafaradhisha Allah juu ya moyo katika imani na ndio amali yake na ndio kichwa cha hiyo imani.  Na Allah Amefaradhisha juu ya lisani: kauli [matashi] na kueleza kuhusu yale yote yanayofungamana na kukiriwa na moyo; Allah Amesema:
قُولُوا آمَنَّا بِاللَّـهِ ﴿١٣٦﴾
“Semeni (Enyi Waumini kuwa): Tumemwamini Allah”
.  Na Allah Anasema:
وَقُولُوا لِلنَّاسِ حُسْنًا ﴿٨٣﴾
“Na semeni na watu kwa uzuri”
.  Hayo basi ndiyo katika yale Aliyoyafaradhisha Allah juu ya lisani katika kauli na kueleza kuhusu moyo, na ndio amali yake na ndio imani iliyofaradhishwa juu yake. Na Allah Amefaradhisha juu ya masikio: kutosikiliza yale yote Aliyoyaharamisha na kujiepusha na yale yote Aliyoyakataza; Allah Amesema:
وَقَدْ نَزَّلَ عَلَيْكُمْ فِي الْكِتَابِ أَنْ إِذَا سَمِعْتُمْ آيَاتِ اللَّـهِ يُكْفَرُ بِهَا وَيُسْتَهْزَأُ بِهَا فَلَا تَقْعُدُوا مَعَهُمْ حَتَّىٰ يَخُوضُوا فِي حَدِيثٍ غَيْرِهِ إِنَّكُمْ إِذًا مِّثْلُهُمْ﴿١٤﴾ 
“Na imekwishateremshwa juu yenu katika Kitabu kwamba mnaposikia Aayaat za Allah zinakanushwa na zinafanyiwa istihzai, basi msikae pamoja nao mpaka waingie katika mazungumzo mengineyo; au sivyo mtakuwa kama wao”
. Na Allah Amesema:
وَإِمَّا يُنسِيَنَّكَ الشَّيْطَانُ فَلَا تَقْعُدْ بَعْدَ الذِّكْرَىٰ مَعَ الْقَوْمِ الظَّالِمِينَ ﴿٦٨﴾
“Na kama shetani atakusahaulisha (ukakaa pamoja nao), basi baada ya kukumbuka, usikae pamoja na watu madhalimu.”
.  Na Allah Amesema:
وَالَّذِينَ اجْتَنَبُوا الطَّاغُوتَ أَن يَعْبُدُوهَا وَأَنَابُوا إِلَى اللَّـهِ لَهُمُ الْبُشْرَىٰ ۚ فَبَشِّرْ عِبَادِ ﴿١٧﴾ الَّذِينَ يَسْتَمِعُونَ الْقَوْلَ فَيَتَّبِعُونَ أَحْسَنَهُ ۚ أُولَـٰئِكَ الَّذِينَ هَدَاهُمُ اللَّـهُ ۖ وَأُولَـٰئِكَ هُمْ أُولُو الْأَلْبَابِ ﴿١٨﴾
“Na wale waliojitenga (kuabudu) twaghut
na wakarejea (kwa kutubia) kwa Allah, watapata bishara njema; basi wabashirie waja Wangu. Ambao wanasikiliza kwa makini kauli, kisha wanafuata yaliyo mazuri yake zaidi, hao ndio wale Aliowaongoa Allah, na hao ndio wenye akili”
.  Na Allah Anasema:
قَدْ أَفْلَحَ الْمُؤْمِنُونَ ﴿١﴾ الَّذِينَ هُمْ فِي صَلَاتِهِمْ خَاشِعُونَ ﴿٢﴾ وَالَّذِينَ هُمْ عَنِ اللَّغْوِ مُعْرِضُونَ ﴿٣﴾ وَالَّذِينَ هُمْ لِلزَّكَاةِ فَاعِلُونَ ﴿٤﴾
“Kwa yakini wamefaulu Waumini. Ambao katika Sala zao huwa wananyenyekea. Na ambao wanajiepusha na (mambo, au maneno au vitendo vya) upuuzi. Na ambao wanatoa Zaka”
.  Na Allah Anasema:
وَإِذَا سَمِعُوا اللَّغْوَ أَعْرَضُوا عَنْهُ ﴿٥٥﴾
“Na wanaposikia maneno ya upuuzi hujitenga nayo”
. Na Allah Anasema:
وَإِذَا مَرُّوا بِاللَّغْوِ مَرُّوا كِرَامًا ﴿٧٢﴾
“Na wanapopita kwenye upuuzi hupita kwa heshima”
.  Hayo basi ndiyo katika yale Aliyoyafaradhisha Allah juu ya masikio katika kujiepusha na kujitenga na kila lisilo halali kwake, na ndio amali yake na ni katika imani. Na Allah Amefaradhisha juu ya macho: kutotazama yale yote Aliyoyaharamisha, na kuyainamisha katika yale yote Aliyoyakataza, Allah Amesema:
قُل لِّلْمُؤْمِنِينَ يَغُضُّوا مِنْ أَبْصَارِهِمْ وَيَحْفَظُوا فُرُوجَهُمْ ذَٰلِكَ أَزْكَىٰ لَهُمْ  إِنَّ اللَّـهَ خَبِيرٌ بِمَا يَصْنَعُونَ ﴿٣٠﴾ وَقُل لِّلْمُؤْمِنَاتِ يَغْضُضْنَ مِنْ أَبْصَارِهِنَّ وَيَحْفَظْنَ فُرُوجَهُنَّ وَلَا يُبْدِينَ زِينَتَهُنَّ إِلَّا مَا ظَهَرَ مِنْهَا وَلْيَضْرِبْنَ بِخُمُرِهِنَّ عَلَىٰ جُيُوبِهِنَّ وَلَا يُبْدِينَ زِينَتَهُنَّ إِلَّا لِبُعُولَتِهِنَّ أَوْ آبَائِهِنَّ أَوْ آبَاءِ بُعُولَتِهِنَّ أَوْ أَبْنَائِهِنَّ أَوْ أَبْنَاءِ بُعُولَتِهِنَّ أَوْ إِخْوَانِهِنَّ أَوْ بَنِي إِخْوَانِهِنَّ أَوْ بَنِي أَخَوَاتِهِنَّ أَوْ نِسَائِهِنَّ أَوْ مَا مَلَكَتْ أَيْمَانُهُنَّ أَوِ التَّابِعِينَ غَيْرِ أُولِي الْإِرْبَةِ مِنَ الرِّجَالِ أَوِ الطِّفْلِ الَّذِينَ لَمْ يَظْهَرُوا عَلَىٰ عَوْرَاتِ النِّسَاءِ وَلَا يَضْرِبْنَ بِأَرْجُلِهِنَّ لِيُعْلَمَ مَا يُخْفِينَ مِن زِينَتِهِنَّ وَتُوبُوا إِلَى اللَّـهِ جَمِيعًا أَيُّهَ الْمُؤْمِنُونَ لَعَلَّكُمْ تُفْلِحُونَ ﴿٣١﴾
“Waambie Waumini wa kiume wainamishe macho yao (wasitazame yale yaliyoharamishwa kwao), na wahifadhi tupu zao; hivyo ni utakaso zaidi kwao; hakika Allah ni Khabir (Mjuzi wa vilivyodhahiri na vilivyofichikana) kwa yale yote wayatendayo. Na waambie Waumini wa kike (kuwa na wao pia wanatakiwa) wainamishe macho yao, na wahifadhi tupu zao, na wala wasidhihirishe mapambo”
. Hii inajumuisha katazo la kutazama sehemu za siri za mtu mwengine, na ulazima wa mtu kuhifadhi sehemu zake za siri ili zisije kuonekana na mwengine. Imamu Shafi (Rahimahullahu) akasema: Kila pale palipotajwa kuhifadhi sehemu za siri ndani ya Kitabu cha Allah huwa na maana kuwa ni katika zinaa isipokuwa kwenye Aayah mbili hizi ina maana ya kuwa ni katika kutazama pekee. Hayo basi ndiyo katika yale Aliyoyafaradhisha Allah juu ya macho mawili katika kuyainamisha kwa kutotazama au kutokodolea kila kisicho halali kwake, na ndio amali yake na ni katika imani. Kisha Akatueleza kuhusu yale Aliyoyafaradhisha juu ya moyo, na masikio na macho ndani ya Aayah moja; Allah Anasema:
وَلَا تَقْفُ مَا لَيْسَ لَكَ بِهِ عِلْمٌ ۚ إِنَّ السَّمْعَ وَالْبَصَرَ وَالْفُؤَادَ كُلُّ أُولَـٰئِكَ كَانَ عَنْهُ مَسْئُولًا ﴿٣٦﴾
“Na wala usiyafuate (kwa kusema au kufanya) yale usiyokuwa nayo elimu; hakika masikio na macho na moyo; vyote hivyo daima vitaulizwa”
. Na Akafaradhisha juu ya sehemu za siri kuwa zisitumike kwa yale yote Aliyoyaharamisha; Allah Amesema:
وَالَّذِينَ هُمْ لِفُرُوجِهِمْ حَافِظُونَ ﴿٥﴾
“Na ambao wanazihifadhi tupu zao”
. Na Allah Anasema:
ومَا كُنتُمْ تَسْتَتِرُونَ أَن يَشْهَدَ عَلَيْكُمْ سَمْعُكُمْ وَلَا أَبْصَارُكُمْ وَلَا جُلُودُكُمْ 
“Na hamkuwa mkijisitiri (duniani) hata yasishuhudie masikio yenu, na wala macho yenu, na wala ngozi zenu”
.  Maana ya ngozi kwenye Aayah ni sehemu za siri na mapaja. Na hayo basi ndiyo katika yale Aliyoyafaradhisha Allah juu ya sehemu za siri na mapaja kuwa yahifadhiwe kutokana na yale yasiyokuwa halali kwao, na ndio amali yake. Na Allah Amefaradhisha juu ya mikono miwili: kutonyooshwa kwenye yale yote Aliyoyaharamisha, na kwamba inyooshwe kwenye yale Aliyoyaamuru; kama vile kutoa Sadaka na kuunga udugu, na kupigana Jihadi katika Sabili ya Allah, na kujitoharisha kwa ajili ya Sala; Allah Anasema:
يَا أَيُّهَا الَّذِينَ آمَنُوا إِذَا قُمْتُمْ إِلَى الصَّلَاةِ فَاغْسِلُوا وُجُوهَكُمْ وَأَيْدِيَكُمْ إِلَى الْمَرَافِقِ وَامْسَحُوا بِرُءُوسِكُمْ وَأَرْجُلَكُمْ إِلَى الْكَعْبَيْنِ ۚ وَإِن كُنتُمْ جُنُبًا فَاطَّهَّرُوا ۚ وَإِن كُنتُم مَّرْضَىٰ أَوْ عَلَىٰ سَفَرٍ أَوْ جَاءَ أَحَدٌ مِّنكُم مِّنَ الْغَائِطِ أَوْ لَامَسْتُمُ النِّسَاءَ فَلَمْ تَجِدُوا مَاءً فَتَيَمَّمُوا صَعِيدًا طَيِّبًا فَامْسَحُوا بِوُجُوهِكُمْ وَأَيْدِيكُم مِّنْهُ ۚ مَا يُرِيدُ اللَّـهُ لِيَجْعَلَ عَلَيْكُم مِّنْ حَرَجٍ وَلَـٰكِن يُرِيدُ لِيُطَهِّرَكُمْ وَلِيُتِمَّ نِعْمَتَهُ عَلَيْكُمْ لَعَلَّكُمْ تَشْكُرُونَ ﴿٦﴾
“Enyi mlioamini!  Mnaposimama kwa ajili ya Sala; basi osheni nyuso zenu na mikono yenu mpaka kwenye visugudi, na panguseni kwa (kupaka maji) vichwa vyenu na (osheni) miguu yenu hadi vifundoni; na mkiwa na janaba basi jitwaharisheni, na mkiwa wagonjwa (maji yanawadhuru) au mko safarini au mmoja wenu akitoka msalani, au mmewagusa (kwa matamanio au mmejamiiana na) wanawake (zenu), kisha hamkupata maji; basi mtayammamu (ikusudieni ardhi), panguseni kwayo nyuso zenu na mikono yenu; Allah Hataki kukufanyieni magumu, lakini Anataka kukutwaharisheni na Akutimizieni Neema Yake juu yenu ili mpate kushukuru”
.  Na Allah Anasema:
فَإِذَا لَقِيتُمُ الَّذِينَ كَفَرُوا فَضَرْبَ الرِّقَابِ حَتَّىٰ إِذَا أَثْخَنتُمُوهُمْ فَشُدُّوا الْوَثَاقَ فَإِمَّا مَنًّا بَعْدُ وَإِمَّا فِدَاءً ﴿٤﴾
“Basi mtakapokutana [vitani] na wale waliokufuru wapigeni (wakateni) shingo, mpaka muwashinde kwa kuwajeruhi na kuwaua; basi wafungeni pingu (wawe mateka); kisha baada ya hapo ima wafanyieni ihsani (kuwaacha huru), au wajifidie (wajikomboe)”
.  Kwa kuwa ukatili na vita vinaharibu na kukata udugu; hivyo basi kutoa Sadaka ni katika njia ya kutibu na kuyarekebisha hayo. Na Allah Amefaradhisha juu ya miguu miwili: kutoendewa kwenye yale yote Aliyoyaharamisha; Allah Anasema:
وَلَا تَمْشِ فِي الْأَرْضِ مَرَحًا إِنَّكَ لَن تَخْرِقَ الْأَرْضَ وَلَن تَبْلُغَ الْجِبَالَ طُولًا ﴿٣٧﴾
“Na wala usitembee katika ardhi kwa majivuno, hakika wewe huwezi kupasua ardhi, na wala huwezi kufikia urefu wa majabali”
. Na Allah Amefaradhisha juu ya uso: kusujudu kwa ajili ya Allah Pekee usiku na mchana na katika nyakati za Sala; Allah Anasema:
يَا أَيُّهَا الَّذِينَ آمَنُوا ارْكَعُوا وَاسْجُدُوا وَاعْبُدُوا رَبَّكُمْ وَافْعَلُوا الْخَيْرَ لَعَلَّكُمْ تُفْلِحُون ﴿٧٧﴾
“Enyi mlioamini! Rukuuni, na sujuduni na mwabuduni Rabi wenu, na fanyeni (ya) kheri ili mpata kufaulu”
. Na Allah Anasema:
وَأَنَّ الْمَسَاجِدَ لِلَّـهِ فَلَا تَدْعُوا مَعَ اللَّـهِ أَحَدًا ﴿١٨﴾
“Na kwamba Misikiti (ni) ya Allah, basi msiombe yeyote yule pamoja na Allah”
. Neno: Masajidi (Misikiti): ni kila anachosujudia mwanadamu kwenye Sala zake. Basi hayo ndiyo katika yale yote Aliyoyafaradhisha Allah juu ya hivi viungo. Na Allah Ameita kujitwaharisha na Sala kuwa ni imani kwenye Kitabu Chake pale Alipomtaka Rasuli Wake ﷺ kuugeuza uso wake ﷺ kwenye Sala kutoka Baytil Maqdis na Akamuamuru kuuelekeza Ka’bah (Makkah). Na Waislamu walikuwa wamekwishasali kuelekea Baytil Maqdis miezi kumi na sita (16); basi wakasema: Ewe Rasuli wa Allah ﷺ! Vipi kuhusu zile Sala zetu tulizokuwa tukisali kwa kuelekea Baytil Maqdis?  Basi Allah Akateremsha:
وَمَا كَانَ اللَّـهُ لِيُضِيعَ إِيمَانَكُمْ ﴿١٤٣﴾
“Na Allah Hakuwa Mwenye kupoteza imani yenu”
.  Ameiita Sala kuwa ni imani; hivyo basi yeyote yule atayekutana na Allah hali ya kuwa ni mwenye kuhifadhi Sala zake, mwenye kuhifadhi na kulinda viungo vyake, mwenye kutekeleza kile Alichokiamuru Allah na Alichokifaradhisha juu ya kila kiungo chake, basi atakutana na Allah hali ya kuwa ni mwenye imani kamilifu timilifu na atakuwa miongoni wa watu wa Jannah. Na yeyote yule atayekuwa ni mwenye kuacha kwa makusudi (amedharau) chochote kile katika yale yote Aliyoyaamuru Allah, basi atakutana na Allah hali ya kuwa ni mpungufu wa imani. (Yule muulizaji) Akasema: Kwa hakika nimekwishaelewa na fahamu kupungua kwake (Imani) na kutimia kwake; basi ni kutoka wapi imekuja kuongezeka kwake (nini ushahidi wako wa kwamba imani inaongezeka)? (Imamu Shafi) Akamjibu kwa kusema kuwa: Allah Amesema:
وَإِذَا مَا أُنزِلَتْ سُورَةٌ فَمِنْهُم مَّن يَقُولُ أَيُّكُمْ زَادَتْهُ هَـٰذِهِ إِيمَانًا ۚ فَأَمَّا الَّذِينَ آمَنُوا فَزَادَتْهُمْ إِيمَانًا وَهُمْ يَسْتَبْشِرُونَ ﴿١٢٤﴾ وَأَمَّا الَّذِينَ فِي قُلُوبِهِم مَّرَضٌ فَزَادَتْهُمْ رِجْسًا إِلَىٰ رِجْسِهِمْ وَمَاتُوا وَهُمْ كَافِرُونَ ﴿١٢٥﴾ 

“Na inapoteremshwa Surah, basi miongoni mwao (wanafiki) wako wanaosema: “Nani kati yenu (Surah) hii imemzidishia imani?” Ama wale walioamini huwazidishia imani nao wanafurahia. Ama wale ambao katika nyoyo zao mna maradhi, basi huwazidishia rijs (unafiki, shaka) juu ya rijs yao, na wakafa hali ya kuwa wao ni makafiri”
.  Na Allah Akasema:
إِنَّهُمْ فِتْيَةٌ آمَنُوا بِرَبِّهِمْ وَزِدْنَاهُمْ هُدًى ﴿١٣﴾
“Hakika wao ni vijana waliomuamini Rabi wao; na Tukawazidishia mwongozo”
.  

Imamu Shafi kasema: Lau ingelikuwa hii imani yote ni kitu kimoja haipunguwi na wala haizidi, basi asingelikuwa yeyote yule bora (mwenye fadhila) zaidi ya mwengine, na watu wote wangelikuwa sawa na ubora wowote ule wa mmoja yeyote yule juu ya mwengine ungebatilika; lakini kwa utimilifu wa imani ndio Waumini watatunukiwa Jannah; na kwa sababu ya kuongezeka kwa hiyo imani ndio Waumini wamekuwa na daraja tofauti mbele ya Allah (kwenye Jannah), na kwa sababu ya upungufu wa hiyo imani ndio wazembe watauingia Moto. (Imamu Shafi) Akasema: Allah Amewataka waja Wake wawe wenye kushindana baina yao, kama vile wanavyoshindana farasi kwenye mashindano; kisha wao kwa daraja zao (katika hayo mashindano) watalipwa (kila mmoja) kulingana na kile alichokichuma tena bila ya kunyimwa (kunyang’anywa) haki yake yoyote ile, na bila ya kutangulizwa wa nyuma mbele ya aliyemsabiki, na bila ya kutangulizwa asiyebora mbele ya aliyebora. Na hivyo ndivyo Alivyowafadhilisha wa mwanzo wa huu umma  mbele ya wa mwisho wake, na lau kama ingekuwa hakuna ubora wa yule aliyesabiki kwenye imani kwa aliyechelewa, basi wa mwisho wa umma  wangeliwadirika wa mwanzo wake’
.

Kauli yake kuhusu Swahaba
(Allah Awe Radhi Nao Jamia)
1. Amesimulia Bayhaqi kutokana na imamu Shafi (Rahimahullahu) kuwa alisema: ‘Allah Amewasifu Swahaba (Allah Awe Radhi Nao Jamia) wa Rasuli Wake ﷺ ndani ya Qur aani na [ndani ya] Taurati na [ndani ya] Injili; na kumekwishasabiki kwa kupitia lisani ya Rasuli wa Allah ﷺ kuwa wao wana fadhila asizoweza kuzifikia wala kizidiriki mmoja mwengine yeyote yule miongoni mwa wataokuja baada yao. Allah Amewarehemu na Aliwapongeza kwa kuwapa bishara kwa yale Aliyowapa yaliyopelekea kufanikiwa na kuweza kufikia daraja za juu kabisa za Swidiqina na Shuhadaa na watu wema; wao ndio waliozifikisha kwetu Sunnah za Rasuli wa Allah ﷺ, wamemshuhudia wakati Wahyi ukimteremkia. Hivyo basi waliweza kufikia kuelewa sawasawa kile alichotaka Rasuli wa Allah ﷺ; waliweza kufikia kuelewa [ni kauli gani] ilikuwa ya jumlajamala, na ipi kusudio lake ni mahususi; [ni amri gani] ilikuwa ya lazima na ipi ilikuwa ya hiari (si ya lazima) bali ni ya kuelekeza; na waliweza kufikia kuzielewa Sunnah zake ﷺ zote tuzielewazo na tusizozielewa; na wao (Allah Awe Radhi Nao Jamia) wako juu yetu katika kila aina ya elimu na ijitihadi na uchajimungu, na ni wenye akili zenye kuelewa na kufahamu na kuweza kufikia kutoa (hukumu) kutokana na hizo Sunnah kama zilivyofasiriwa. Na wao ukiwalinganisha na sisi walikuwa na rai, maoni na mawazo yenye thamani na kushukuriwa na ni yenye kutangulizwa mbele ya rai, maoni au mawazo yetu, na Allah Anajua zaidi’
.

2. Amesimulia Bayhaqi kutokana na Rabi’ bin Sulaiman kuwa amesema: ‘Nilimsikia imamu Shafi (Rahimahullahu) akisema kuhusiana na nani bora zaidi [nani wa kutangulizwa], akasema: Abu Bakr (Allah Awe Radhi Nae), kisha Umar (Allah Awe Radhi Nae), kisha Uthman (Allah Awe Radhi Nae), kisha Ali (Allah Awe Radhi Nae)’
.

3. Amesimulia Bayhaqi kutokana na Muhammad bin Abdillahi bin Abdul Hakam
 kuwa amesema: ‘Nilimsikia imamu Shafi (Rahimahullahu) akisema kuwa: Mtu aliyebora kabisa baada ya Rasuli wa Allah ﷺ ni Abu Bakr (Allah Awe Radhi Nae), kisha Umar (Allah Awe Radhi Nae), kisha Uthman (Allah Awe Radhi Nae), kisha Ali (Allah Awe Radhi Nae)’
.

4. Amesimulia Harawi kutokana na Yusuf bin Yahya Buwayti kuwa amesema: ‘Nilimuuliza Shafi: Je, naweza kuswali nyuma ya Rafidhiy? Imamu Shafi (Rahimahullahu) akanijibu kwa kusema: Usiswali nyuma ya Rafidhiy wala nyuma ya Qadariy na wala nyuma ya Mur-jiy. Nikasema: Nipe wasifu wao [nielezee ni nani hao]? Imamu Shafi (Rahimahullahu) akanijibu kwa kusema: Kila mwenye kudai kuwa: imani ni kauli pekee, basi huyo ni Mur-ji, na kila mwenye kudai kuwa Abu Bakr na Umar (Allah Awe Radhi Nao) sio wenye kustahiki uimamu [uhalifa], basi huyo ni Raafidhi, na kila mwenye kudai kuwa matakwa yake (yako) kwenye nafsi yake [kuwa yuko huru kufanya alitakalo kwa lengo la kuikana Qadar], basi huyo ni Qadari’
.
Msimamo wake dhidi ya Ilmul-kalaam
na malumbano (mabishano) katika Dini

1. Amesimulia Harawi kutokana na Rabi’ bin Sulaiman kuwa amesema: ‘Nilimsikia imamu Shafi (Rahimahullahu) akisema: Lau kama  mtu atausia kuwa atapokufa vitabu vyake vya elimu apewe mtu fulani na miongoni mwa hivyo vitabu vyake viko vitabu vya ilmul- kalaam [falsafa], basi hivyo [vitabu vya ilmul-kalaam] havitaingia kwenye huo wasia kwa kuwa si miongoni mwa [vitabu vya] elimu’
.

2. Amesimulia Harawi kutokana na Hassan Za’farani kuwa amesema: ‘Nilimsikia imamu Shafi (Rahimahullahu) akisema: Sikuwahi (katika maisha yangu) kujadiliana na mmoja yeyote yule kuhusu ilmul-kalaam isipokuwa mara moja tu; na [kwa tukio hilo la mara moja pekee katika uhai wangu wote] namuomba Allah maghfirah kwa hilo’
.
3. Amesimulia Harawi kutokana na Rabi’ bin Sulaiman kuwa amesema kuwa: ‘Imamu Shafi (Rahimahullahu) alisema: Lau ningelitaka, basi ningeliandika kitabu kikubwa dhidi ya kila mpinzani wangu; hata hivyo ilmul-kalaam sio miongoni mwa yale ninayojishughulisha nayo; na wala sipendi kunasibishwa nami kitu chochote kile [miongoni mwa yale yenye kueleweka kuwa ni katika ilmul-kalaam’
.

4. Amesimulia Ibnu Batwtwah kutokana na Abu Thawr kuwa amesema: ‘Imamu Shafi (Rahimahullahu) alimwambia kuwa: Sikumuona mmoja yeyote yule aliyejikita kwenye aina yoyote ile ya ilmul-kalaam kisha akafaulu’
.

5. Amesimulia Harawi kutokana na Yunus Miswri amesema kuwa: ‘Imamu Shafi (Rahimahullahu) alisema: Kama mja atajaribiwa [atafitinishwa] na Allah kwa yale Aliyomkataza nayo isipokuwa shirk, basi ni kheri kwake kuliko kumfitinisha kwa kumtumbikiza kwenye ‘ilmul-kalaam’
.
Basi hizi ni baadhi ya kauli miongoni mwa kauli za imamu Shafi (Rahimahullahu)
 na yale anayoyaitakidi katika masuala ya misingi ya Dini na msimamo wake dhidi ya ilmul-kalaam na Mutakallimina.

Sehemu ya Tano:

Itikadi ya imamu Ahmad bin Hanbal  
(Rahimahullahu)
Kauli yake kuhusu Tawhidi
1. Imekuja kwenye Twabaqaatil Hanaabilah kuwa: ‘Imamu Ahmad (Rahimahullahu) aliulizwa kuhusu kutawakali, basi alijibu kwa kusema: Kutawakali [kwa mmoja yeyote yule] ni kukatilia mbali matumaini yoyote yale ya kupata kitu chochote kile kutoka kwa viumbe’
.

2. Na imekuja kwenye kitabu cha Mihnah cha Hanbal
 kuwa imamu Ahmad (Rahimahullahu) alisema: ‘Allah ni Mwenye kusema tokea azali, na Qur aani ni Maneno Yake na wala si mahuluku; na kwa hali yoyote ile Allah Hasifiwi kwa kitu chochote kile kuliko kile Alichojisifia kwacho Nafsi Yake’
.  

3. Amesimulia Ibn Abu Ya’laa kutokana na Abu Bakr Marwazi kuwa amesema: ‘Nilimuuliza imamu Ahmad (Rahimahullahu) kuhusiana na zile Hadithi ambazo Jahmiyyah wanazikataa kuhusiana na Sifa za Allah na kuonekana kwa Allah na Israa (safari ya Mtume ﷺ  katika sehemu ya usiku kuanzia Masjidil Haraam Makkah kumalizikia mbinguni kwa kupitia Masjidil Aqswa Jerusalemu Palestina na kurudi Makkah usiku huohuo) na kisa cha Arshi; basi imamu Ahmad (Rahimahullahu) alithibitisha kuwa (Hadithi zote hizo) ni sahihi  na akasema: Umma  (Swahaba wa Rasuli wa Allah ﷺ na waliowafuta kwa ihsani) umezipokea kwa kuzikubali na kwamba zinatakiwa kupokelewa na kuwafikishia wajao kama zilivyokuja’
.

4. Amesema Abdullah bin Ahmad kwenye kitabu cha Sunnah kuwa imamu Ahmad (Rahimahullahu) alisema: ‘Mwenye kudai kuwa Allah Hasemi, basi huyo ni kafiri; na kwamba sisi tunasimulia Hadithi hizi kama zilivyokuja’
.

5. Amesimulia Laalikaai kutokana na Hanbal kuwa alimuuliza imamu Ahmad (Rahimahullahu) kuhusiana na kuonekana Allah, basi alinijibu kwa kusema: ‘Hadithi zote zile [zilizothibitisha hilo] ni sahihi na tunaziamini kwazo na tunazithibitisha; na kila kilichopokelewa kutokana na Rasuli wa Allah ﷺ kwa mlolongo mzuri basi tunakiamini kwacho na tunakithibitisha’
.

6. Amesimulia Ibnul Jawziy kwenye Manaaqib kuhusiana na kitabu (barua) aliyoiandika imamu Ahmad bin Hanbal (Rahimahullahu) kumpelekea Musaddad
 kuwa ndani yake aliandika hivi: ‘Msifuni Allah kama vile Alivyojisifia kwavyo Nafsi Yake Mwenyewe, na mkanushieni yale yote Aliyojikanushia kwayo Nafsi Yake Mwenyewe’
.

7. Imekuja kwenye kitabu cha Radd ‘alal Jahmiyyah cha imamu Ahmad (Rahimahullahu) kuwa amesema: ‘Na Jahm bin Swafwan amedai kuwa: Yeyote yule mwenye kumsifu Allah kwa chochote kile katika yale Aliyojisifia kwayo Nafsi Yake katika Kitabu Chake au chochote kile katika yale yaliyopokelewa kutokana na Rasuli Wake ﷺ atakuwa kafiri, na pia atakuwa miongoni mwa wenye kumshabihisha na kumfananisha Allah na viumbe Vyake’
.

8. Amesimulia Ibn Taymiyyah kwenye Dar ut Ta’arudhul ‘Aql wan Naql kauli ya imamu Ahmad (Rahimahullahu) kuwa amesema: ‘Sisi tunaamini kwamba Allah Yuko juu ya Arshi vile Atakavo Yeye Mwenyewe na kwa namna Atakavo [namna inayolingana na Utukufu Wake], bila ya namna yoyote ile au maelezo ambayo mtu ataweza kufikia kuelewa au kuelezea. Na ujuzi wa Sifa za Allah umekuja kutoka Kwake na Sifa ni Zake kama zilivyothibiti; na Yeye Yuko kama vile Alivyojisifia Nafsi Yake kwamba Macho hayamzunguki’
.

9. Amesimulia Ibnu Abu Ya’ala (Allah Amrehemu) kutokana na imamu Ahmad (Allah Amrehemu) kuwa amesema: ‘Mtu yeyote yule mwenye kudai kuwa Allah Hatoonekana Akhera basi huyo ni kafiri mwenye kukadhibisha Qur aani’
.

10. Amesimulia Ibnu Abu Ya’ala kutokana na Abdullah bin Ahmad kuwa amesema: ‘Nilimuuliza baba yangu (imamu Ahmad) kuhusiana na watu wenye kusema kuwa: Pale Allah Alipomsemesha Musa ﷺ Hakusema kwa sauti
. Basi baba yangu alinijibu kwa kusema kuwa: Allah Alisema kwa sauti na hizi Hadithi (zinazothibitisha hilo) tunazisimulia kama zilivyopokelewa’
.
11. Amesimulia Laalikaai kutokana na Abdus bin Malik Atw Twar kuwa alisema: ‘Nilimsikia Abu Abdullah Ahmad bin Hanbal (Rahimahullahu) akisema kuwa: Qur aani ni Maneno ya Allah na wala si mahuluku; na wala usiwe legevu (dhaifu) kusema kuwa si mahuluku, kwa kuwa Maneno ya Allah hayatengani Naye, na wala hakuna chochote kile (katika hayo Maneno Yake) ambacho ni mahuluku’
.
Kauli yake kuhusu Qadar
1. Amesimulia Ibnul Jawziy kwenye Manaaqib kuhusiana na kitabu alichoandika Ahmad bin Hanbal kumpelekea Musaddad kuwa ndani yake aliandika hivi: ‘Na kuamini Qadar kheri yake na shari yake, tamu yake na chungu yake yote ni kutoka kwa Allah’
.

2. Amesimulia Khallaal kutokana na Abu Bakr Marwazi kuwa amesema: ‘Aliulizwa Abu Abdullahi (Rahimahullahu) kuhusu Qadar; basi akajibu kwa kusema: Kheri na shari zote ni zenye kukadiriwa kwa waja. Hivyo basi pakasemwa kuambiwa yeye: Allah Ameumba kheri na shari? Akasema: Ndio! Allah Amekwishayakadiria hayo’
.

3. Na imekuja kwenye kitabu cha Sunnah cha imamu Ahmad (Rahimahullahu) kuwa amesema: ‘Na Qadar kheri yake na shari yake, kalili yake na wingi wake, dhahiri yake na batini yake, tamu yake na chungu yake, chenye kupendeza chake na chenye kuchukiza chake, kizuri chake na kibaya chake, mwanzo wake na mwisho wake, vyote ni kutoka kwa Allah kuwa ni Qadhaa [Amekwishayapitisha] na kwa waja Wake ni Qadar [Amekwishayakadiria]. Na hakuna mja yeyote yule katika waja Wake atayeweza kwenda kinyume na Matakwa ya Allah au Qadar Yake’ 
.

4. Amesimulia Khallaal kutokana na Muhammad bin Abu Harun kutokana na Abul Harith kuwa amesema: ‘Nilimsikia Abu Abdullahi (Rahimahullahu) akisema kuhusu Qadar kuwa Allah Amekadiria utiifu na maasi, na Amekadiria kheri na shari; na yeyote yule aliyeandikwa kuwa ni sa’id (mzuri mwenye furaha), basi huyo ni sa’id, na yeyote yule aliyeandikwa kuwa ni shaqiyu (mwenye mashaka), basi huyo ni shaqiyu’
.
5. Amesema Abdullah bin Ahmad kuwa: ‘Nilimsikia baba yangu (Rahimahullahu) pale alipoulizwa na Ali bin Jahm kuhusiana na yule mwenye kuikana Qadar, je, ni kafiri? Alijibu kwa kusema: Ikiwa anakanusha Ujuzi (wa Allah) kwa kusema kuwa Allah Hakuwa Anajua (kitu) mpaka Alipokiumba (hicho kitu) na kisha ndio Akajua, basi atakuwa amekana Ujuzi wa Allah, hivyo basi atakuwa kafiri’
.
6. Amesema Abdullah bin Ahmad kuwa: ‘Nilimuuliza baba yangu mara nyengine unnkuhusu [kuswali] Sala nyuma ya Qadari. Basi alinijibu kwa kusema kuwa: Ikiwa [huyo Qadari] ni mwenye kuikaidi [Qadar] kwa mabishano na malumbano na pia ni mwenye kulingania kwa hilo, basi usiswali nyuma yake’
.
Kauli yake kuhusu Imani
1. Amesimulia Ibnu Abu Ya’alaa kutokana na Ahmad (Rahimahullahu) kuwa alisema
: ‘Jambo lililo bora zaidi katika mambo ya imani ni: Kupenda kwa ajili ya Allah na kuchukia kwa ajili Allah
’.

2. Amesimulia Ibnul Jawziy kutokana na Ahmad (Rahimahullahu) kuwa alisema
: ‘Imani huzidi na hupungua kama ilivyothibiti kwenye Hadithi kuwa:
عَنْ أَبِي هُرَيْرَةَ ـ رضى الله عنه ـ قَالَ قَالَ رَسُولُ اللَّهِ ﷺ "‏ أَكْمَلُ الْمُؤْمِنِينَ إِيمَانًا أَحْسَنُهُمْ خُلُقًا ‏"‏ ‏‏.‏
Kutokana na Abu Hurayrah (Allah Awe Radhi Nae) amesema kuwa: ‘Rasuli wa Allah ﷺ amesema: “Waumini wakamilifu katika imani [zao] ni wale wenye tabia njema”
.
3. Amesimulia Khallaal kutokana na Sulaiman bin Ash’ath
 amesema kuwa: ‘Abu Abdullahi (Rahimahullahu) amesema kuwa: Sala na Zaka na Hija na Birr [kufanya wema] ni katika imani; na kwamba maasi yanapunguza imani’
.
4. Amesema Abdullah bin Ahmad kuwa
: ‘Nilimuuliza baba yangu (Rahimahullahu) kuhusiana na yule mwenye kusema kuwa: Imani ni matamshi na matendo huzidi na hupungua, lakini hasemi inshallah anapojieleza kuwa yeye ni Muumini; je, huyu ni Mur-ji? Alinijibu kwa kusema: Natarajia kuwa si Mur-ji.  Pia nikamsikia baba yangu akisema: Dalili dhidi ya yule aliyejiepusha kusema: inshallah pale anapojieleza kuwa kama ni Muumini ni kauli ya Rasuli wa Allah ﷺ kwa wakaazi wa makaburini: 
عَنْ عَائِشَةَ رضى الله عنها أَنَّهَا قَالَتْ كَانَ رَسُولُ اللَّهِ ﷺ كُلَّمَا كَانَ لَيْلَتُهَا مِنْ رَسُولِ اللَّهِ ﷺ يَخْرُجُ مِنْ آخِرِ اللَّيْلِ إِلَى الْبَقِيعِ فَيَقُولُ ‏"‏ السَّلاَمُ عَلَيْكُمْ دَارَ قَوْمٍ مُؤْمِنِينَ وَأَتَاكُمْ مَا تُوعَدُونَ غَدًا مُؤَجَّلُونَ وَإِنَّا إِنْ شَاءَ اللَّهُ بِكُمْ لاَحِقُونَ اللَّهُمَّ اغْفِرْ لأَهْلِ بَقِيعِ الْغَرْقَدِ ‏"‏ ‏.‏
Kutokana na Aishah (Allah Awe Radhi Nae) kwamba amesema: ‘Alikuwa Rasuli wa Allah ﷺ kila ilipofika zamu ya kulala naye) alikuwa akitoka mwisho wa usiku kwenda (kufanya ziara) Al Baqi' (eneo la makabu Madina) na kusema: “Assalamu ‘alaykum makaazi ya Waumini na mlichoahidiwa kwacho kitakujieni kesho, mtakipokea baada ya kuchelewa, na kwa hakika sisi inshallah ni wenye kuwafuata (tutajiunga nanyi). Allahumma! Waghufurie wakaazi wa Baqi'l Gharqad”
.

5. Na amesema Abdullah bin Ahmad kuwa: ‘Nilimsikia baba yangu -Allah Amrehemu- pale alipoulizwa kuhusu ir-jaa; akajibu kwa kusema: Sisi tunasema kuwa: Imani ni matamshi na matendo huzidi na hupungua
, (hivyo basi mtu) atakapozini au kunywa ulevi imani yake hupungua’
.

Kauli yake kuhusu Swahaba
(Allah Awe Radhi Nao Jamia)
1. Imekuja kwenye kitabu cha Sunnah cha imamu Ahmad (Rahimahullahu) yafuatayo: ‘Na katika Sunnah ni kutaja mema ya Swahaba (Allah Awe Radhi Nao Jamia) wa Rasuli wa Allah ﷺ wote bila ya kuwatofautisha, na kujizuia na kutaja maovu yao na hilafu iliyotokea baina ya baadhi yao. Hivyo basi yeyote yule atayewasubu au wakashifu Swahaba (Allah Awe Radhi Nao Jamia) wa Rasuli wa Allah ﷺ wote au mmoja yeyote yule miongoni mwao, basi huyo ni mzushi, Raafidhi habithi muflisi; Allah Hatomkubalia amali yake yoyote ile; bali kuwapenda [Swahaba Allah Awe Radhi Nao Jamia wa Rasuli wa Allah ﷺ wote] ni Sunnah, kuwaombea dua ni katika amali njema yenye kumkurubisha mja kwa Allah; kufuata na kuiga mifano yao ni sababu ya kufaulu, kuchukuwa na kushikamana na man-haj yao kwa moyo mkunjufu ni wema’.  Kisha akasema kuwa: ‘Swahaba (Allah Awe Radhi Nao Jamia) wote -baada ya Mahalifa wanne- ni wabora wa watu wote, na haijuzu kwa mmoja yeyote yule kutaja kitu chochote kile katika maovu yao na haijuzu kumkashifu au kumtukana mmoja yeyote yule miongoni mwao au kumlaumu kwa nakisi yake au kwa upungufu wake. Atayefanya hayo [au moja lolote lile katika hayo] itakuwa ni wajibu juu ya kiongozi kumtia adabu na kumuakibu na kumuadhibu na wala hana haki ya kumsamehu’
.
2. Amesimulia Ibnul Jawziy kuhusiana na barua aliyoiandika imamu Ahmad bin Hanbal (Rahimahullahu) kumpelekea Musaddad kuwa ndani yake aliandika hivi: ‘Na katika itikadi sahihi ni kushuhudia kwamba Swahaba kumi waliobashiriwa Jannah
  kuwa ni watu wa Jannah: Abu Bakr, Umar, Uthman bin Affaan, Ali, Twalhah bin Ubaydillah, Zubair binil Awwam, Sa’d bin Abu Waqqasw, Sa’id bin Zaid, Abdur Rahmaan bin Uwf na Abu Ubaydah binil Jarraah (Allah Awe Radhi Nao Jamia); na kila aliyemshuhudia Nabii ﷺ kuwa ni mtu wa Jannah, basi nasi pia tunashuhudia kwamba huyo ni mtu wa Jannah’
.

3. Amesema Abdullah bin Ahmad kuwa: ‘Nilimuuliza baba yangu (Rahimahullahu) kuhusu maimamu (mahalifa), basi alinijibu kwa kusema: Abu Bakr, kisha Umar, kisha Uthman, kisha Ali (Allah Awe Radhi Nao Jamia)’
.

4. Na amesema Abdullah bin Ahmad kuwa: ‘Nilimuuliza baba yangu (Rahimahullahu) kuhusu watu wenye kudai kuwa: Ali (Allah Awe Radhi Nae) si halifa; basi alinijibu kwa kusema: Hii ni kauli chafu na ni ya kukirihisha kabisa’
.

5. Amesimulia Ibnul Jawziy kutokana na Ahmad bin Hanbal (Rahimahullahu) kuwa amesema: ‘Yeyote yule asiyeutambua uhalifa wa Ali (Allah Awe Radhi Nae), basi ni mpotofu kuliko punda wa familia yake’
.

6. Amesimulia Ibnu Abu Ya’alaa kutokana na Ahmad (Rahimahullahu) kuwa amesema: ‘Yeyote yule asiyemtambuwa Ali bin Abu Twaalib (Allah Awe Radhi Nae) kuwa ni halifa wa nne, basi msimsemeshe [mgomeeni] na wala msimuozeshe’
.

Msimamo wake dhidi 
ya ilmul-kalaam na malumbano katika Dini

1. Amesimulia Ibnu Batwtwah kutokana na Abu Bakr Marwazi kuwa amesema: ‘Nilimsikia Abu Abdullahi (Rahimahullahu) akisema: Yeyote yule atakayependelea aina yoyote ile ya ilmul-kaalam katika kuelezea yale yenye kumhusu Allah na Dini Yake, basi hatofaulu; na yeyote yule atakayependelea aina yoyote ile ya ilmul-kalaam, basi hatoweza kujiweka mbali na Jahmiyyah’
.

2. Amepokea Ibnu Abdul Barr kwenye Jamii’ Bayanil ilmi wa fadhluh kutokana na imamu Ahmad (Rahimahullahu) kuwa amesema: ‘Kwa hakika hawezi kufaulu sahibu kalaam yeyote yule abadan; na hutomuona mtu yeyote yule anajishughulisha (kwa kusoma na kupekuwapekuwa) na ilmul-kalaam isipokuwa ndani ya moyo wake kuna upotofu’
.
3. Amesimulia Harawi kutokana na Abdullahi bin Ahmad bin Hanbal kuwa amesema: ‘Baba yangu alimuandikia Ubaidullahi bin Yahya bin Khaqan
 kuwa: Mimi si sahibu kalaam, na wala siamini kuwa ilmul-kaalam inaweza kunikinaisha na kunipa utulivu kwa mada husuka, (bali naamini na nina yakini kuwa kitachoweza kuniletea utulivu na uyakini si chengine chochote kile isipokuwa) yale yaliyomo kwenye Kitabu cha Allah au kwenye Hadithi za Rasuli wa Allah ﷺ; ama yasiyokuwa haya, basi kuzungumza kuhusu hayo si jambo la kushukuriwa’
.
4. Amesimulia Ibnul Jawziy kutokana na Musa bin Abdullahi Twarsusi kuwa amesema: ‘Nilimsikia Ahmad bin Hanbal (Rahimahullahu) akisema: Msikae na watu wa ilmul-kalaam hata kama watatetea Sunnah’ 
.

5. Amesimulia Ibnu Batwtwah kutokana na Abul Harith Swayigh kuwa: imamu Ahmad (Rahimahullahu) amesema: ‘Mwenye kuipenda ilmul-kalaam, basi (ni vyema aelewe kuwa) haitong’oka kamwe kwenye moyo wake, na kwamba hutomuona sahibu ilmul-kalaam yeyote yule akafaulu’
.

6. Amesimulia Ibin Batwtwah kutokana na Abdullahi bin Hanbal kuwa amesema: ‘Alinihadithia baba yangu kwa kusema: Nilimsikia Abu Abdullahi (Rahimahullahu) akisema: Shikamaneni na Sunnah na Mapokezi, Allah Atakunufaisheni nayo, na jihadharini na kutumbukia kwenye mabishano (malumbano), mijadala, mivutano na magomvi; kwani hakika hawezi kufaulu yeyote yule mwenye kuipenda ilmul-kalaam. Na kila aliyezusha (lolote lile katika yale yenye kuhusiana na Allah kwa kutumia) akili basi hauwi mwisho wake isipokuwa (kuelekea kwenye) bidaa; yote kwa kuwa ilmul-kalaam hailinganii (haielekezi) kwenye kheri. Na mimi siipendi ilmul-kalaam wala sipendi kujitumbukiza kwenye mabishano (malumbano), na wala mijadala, na wala mivutano na wala magomvi; shikamaneni na Sunnah na Athaar (Hadithi na Mapokezi) na Fiqh ambayo mtanufaika nayo, na achilieni mbali mijadala na maneno ya watu wa dhalala na mabishano; sisi tulikutana na watu ambao hawakuwa wakielewa wala kufahamu wala kutumia [ilmul-kalaam] na walikuwa wakijitenga na kujiweka mbali na ahali wa ilmul-kaalam, na mwisho wa ilmul-kalaam daima si mzuri.  Namuomba Allah Atukinge sisi na nyinyi kutokana na fitina na Atusalimishe sisi na nyinyi kutokana na kila chenye kuhilikisha’
.

7. Amesimulia Ibnu Batwtwah kwenye Ibanah kutokana na Ahmad (Rahimahullahu) kuwa amesema: ‘Utakapomuona mtu yeyote yule anaipenda ilmul-kalaam, basi jihadhari naye’
.

Basi hizi ni baadhi ya kauli miongoni mwa kauli zake imamu Abu Abdullahi Ahmad bin Hanbal (Allah Amrehemu) na yale anayoyaitakidi katika masuala ya misingi ya Dini na huu ndio msimamo wake dhidi ya ilmul-kalaam na Mutakallimina.
Hitimisho

Imedhiri kwetu kutokana na yaliyotangulia kuwa kauli za maimamu wote wane (Rahimahumullahu) ziko thabiti na ni zenye kufanana na kuwafikiana na kukubaliana, yote hayo kwa kuwa itikadi yao ni moja, ukilitoa suala la imani ambalo imamu Abu Hanifa (Rahimahullahu) pekee alitofautiana na waliobakia na hata hivyo inasemekana kuwa aliirudi kauli yake kwa kuachana nayo na kutubia.

Hii ndio itikadi pekee yenye kustahiki kuitakidiwa na kila Muislamu na ndio itikadi ya pekee yenye uwezo wa kuwaunganisha Waislamu wote (baada ya Allah) na kuwa kitu kimoja, wenye kauli moja, juu ya neno lililo sawa, na kuwalinda na kufarikiana, kulumbana na mgawanyiko kwenye Dini; yote kwa kuwa ndio itikadi pekee iliyochotwa na kuchukuliwa kutokana na Kitabu cha Allah na Sunnah sahihi za Rasuli Wake ﷺ; na ni watu wachache sana kwa Taufiki yake Rabi wameweza kufikia kuielewa na kuifahamu itikadi ya maimamu hawa (Rahimahumullahu) kwa kuielewa vile inavyotakiwa ieleweke na ifahamike vile inavyotakiwa kufahamika, kisha kuifuata kwa kuitakidi na kushikamana nayo
.

Imekwishaenea na kuzagaa kwa kupitia propanda za ahali wa bidaa kwamba hawa maimamu (Rahimahumullahu) ni miongoni mwa wale watu wenye kueleweka kuwa hawakuweza kufikia kuelewa wala kufahamu mradi wa Kauli za Allah na wala muradi wa Hadithi Rasuli Wake ﷺ, kubwa walilowafikishwa kulifikia ni kule kunukuu kwao hizo Kauli za Allah na hizo Hadithi Rasuli Wake ﷺ walakini hawakuweza kufikia kuzifahamu; hivyo basi (kulingana na hawa ahali wa bidaa) hawa maimamu wane (Rahimahumullahu) na kila mwenye kushikamana na yale wanayoyaitakidi ni wenye kufawidhi
 kwamba hawaelewi wala hawafahamu kitu chochote kile kutoka kwenye nasi (andiko) waliyoinukuu isipokuwa [wanachokielewa wao kwenye hiyo nasi waliyoinukuu ni] kule kuisoma pekee; ni kama kwamba Allah Hakuteremsha Wahyi isipokuwa kucheza  [ni mchezo]; na Allah Amekwishasema:
كِتَابٌ أَنزَلْنَاهُ إِلَيْكَ مُبَارَكٌ لِّيَدَّبَّرُوا آيَاتِهِ وَلِيَتَذَكَّرَ أُولُو الْأَلْبَابِ ﴿٢٩﴾
“Kitabu Tumekiteremsha kwako chenye baraka, ili wapate kuzitafakari (kuzizingatia kwa makini) Aayaat zake, na ili wapate kukumbuka (kuwaidhika nazo) wenye akili”
, na Allah Anasema:
وَإِنَّهُ لَتَنزِيلُ رَبِّ الْعَالَمِينَ ﴿١٩٢﴾ نَزَلَ بِهِ الرُّوحُ الْأَمِينُ ﴿١٩٣﴾ عَلَىٰ قَلْبِكَ لِتَكُونَ مِنَ الْمُنذِرِينَ ﴿١٩٤﴾ بِلِسَانٍ عَرَبِيٍّ مُّبِينٍ ﴿١٩٥﴾
“Na hakika hiyo (Qur aani) ni Uteremsho wa Rabi wa walimwengu. Ameiteremsha kwayo Ruwh mwaminifu (Jibriyl). Juu ya moyo wako (Muhammad ﷺ) ili uwe miongoni mwa waonyaji. Kwa lisani ya Kiarabu bayana”
; na Allah Anasema: 

إِنَّا أَنزَلْنَاهُ قُرْآنًا عَرَبِيًّا لَّعَلَّكُمْ تَعْقِلُونَ ﴿٢﴾

“Hakika Sisi Tumeiteremsha Qur aani kwa (lugha ya) Kiarabu ili mpate kutia akilini (muifahamu vyema)”
.

Allah Ameteremsha Kitabu (Qur aani) ili zitafakariwe na zizingatiwe Aayaat zake, na Akatupasha habari kuwa Amekiteremsha kwa lisani ya Kiarabu bayana ili watu wapate kuelewa maana yake na kuifahamu, basi itapokuwa Allah Amekiteremsha ili zitafakariwe na zizingatiwe Aayaat zake kwa lisani ya Kiarabu bayana, basi inalazimu maana yake kuwa nyepesi kueleweka kwa walioteremshiwa kulingana na hiyo lisani; sasa basi ikiwa kueleweka maana yake na kufahamu ni jambo lisilowezekana; basi kuteremshwa kwake kutakuwa ni mchezo: ni kupoteza wakati; kwa kuwa hakuna faida ya maneno yenye kuteremshwa kwa watu ambayo kwao ni kama herufi tu za a, b, c, d,e,f g ....... ambazo hazina maana yoyote ile.

Madai kama haya ni uhalifu dhidi ya itikadi ya Swahaba (Allah Awe Radhi Nao Jamia) na Tabiina na maimamu waliokuja baada yao (Allah Awarehemu Jamia), na ni kuwavurumishia na kuwazulia yale ambayo wao wako mbali nayo; kwani wao ni wenye kuelewa maana za nususi za Wahyi na wanazifahamu vyema kutokana na ule ukaribu wao na zama ya Utume; bali wao ni wenye haki zaidi [ya kuweza kuzielewa na kuzifahamu nususi] ukiwalinganisha na watu wengine wowote wale hususan waliokuja baada yao, kwa kuwa wao walijibidiisha kwenye ibada walizozielewa na kuzifahamu kutokana na yale yaliyodalilishwa na Kitabu na Sunnah, na waliziitakidi kwamba ni kweli [haki] na ni Sharia zitokazo kwa Allah.  
Sasa basi ikiwa wao waliweza kufikia kuelewa na kufahamu njia yenye kuwasilisha kwa Muabudiwa wao wa haki Pekee, basi vipi watakuwa hawakuweza kumuelewi Muabudiwa wao wa haki kwa Sifa Zake kamilifu ambazo Amejisifu kwazo ndani ya Kitabu Chake na pia amemsifiya kwazo Rasuli Wake ﷺ kwenye Sunnah sahiha, itakuwaje kuwa hawakuwa wakizielewi Nususi zenye kutaja sifa za Muabudiwa wao wa haki (Nususi) ambazo kwazo Allah Amewaeleza  kuhusiana na Nafsi Yake Mwenyewe
? 

Kilichohakika na kweli ni kwamba itikadi ya hawa maimamu wane (Allah Awarehemu Jamia) ndio itikadi ileile ya Swahaba (Allah Awe Radhi Nao Jamia) itikadi ambayo imekuja kwenye Kitabu na Sunnah (iliyochukuliwa) kutoka kwenye chanzo safi, kisichokubali dhalala wa aina yoyote ile uwe wa ta-awil au ta’twil au tashbihi au tamthil au tahrif au takyyif.

Basi wale wenye kuzikanusha Sifa za Allah na pia wale wenye kumshabihisha Allah na viumbe Vyake kwa kudai kuwa Sifa za Allah ni sawa na zile za viumbe Vyake wamekwenda kombo na kupotea kwa kule kuelewa na kufahamu kwao kuwa sifa hustahiki pekee kusifiwa kwazo viumbe; na fikra au mawazo haya ni kinyume na ule ufahamu ambao Allah Ameuumbia kwao viumbe kwamba: Hakuna chochote kile chenye kufanana Naye si katika Dhati Yake wala si katika Sifa Zake na wala si katika Matendo Yake
.

Na Allah Pekee namuomba Ajaaliye kitabu hichi kiwe chenye faida na kuwanufaisha Waislamu, na kupelekea kuweza kuwaunganisha kwenye itikadi moja na njia moja, itikadi ya Kitabu na Sunnah, na uongofu wa Mtume Muhammad ﷺ na Sunnah zake; na Allah Pekee Anajua kusudio na lengo letu Naye Anatutosheleza na ni Mzuri Alioje Mtegemewa wa kuendesha mambo.

Na wito wetu wa mwisho ni kusema: Sifa njema zote ni za Allah Pekee, Rabbi wa walimwengu wote. Na Sala na Salamu za Allah zimshukie Mtume wetu Muhammad ﷺna ahli zake jamia.

� Qiyamah (Kiyama): Siku ya kufufuliwa viumbe vyote na kusimama mbele ya Rabi wa walimwengu wote, Siku ambayo amali zao zitahudhurishwa na kuhesabiwa na kulipwa heri au shari; hii ni kusema kuwa hakuna siku wala hali yoyote ile katika masiku yetu na hali zetu za hapa duniani zenye kufanana au kuweza kuchukua wasifu wowote ule miongoni mwa wasifu wa Siku hii; hii ni Siku pekee ambayo tumetahadharishwa nayo, na kutakiwa tujiandae kwayo; na kubwa la hayo yote tunatakiwa tuiogope kwa yale yatakayotokea na kuwemo ndani yake; hivyo basi kwa Muumini ni vyema kutolitumia hili neno –Qiyamah/Kiyama- isipokuwa kwa matumizi yaliyotumiliwa na Dini yake. 


� Aal Imraan 3:102. 


� An Nisaa 4:1.


� Al Ahzaab 33: 70-71.


� Hii ni sehemu ya hutuba aliyokuwa akiitoa Rasuli wa Allah ﷺ kila anapohutubia kama ilivyothibiti katika Hadithi iliyopokelewa na maimamu wa Hadithi akiwemo Bukhari na Muslim; Bukhari katika Kitabu cha Kushikamana na Kitabu na Sunnah, mlango wa Kufuata Sunnah za Rasuli wa Allah ﷺ Hadithi namba (382); na Muslim, katika kitabu cha Ijumaa, mlango wa kuhafifisha Sala na Hutuba. Hadithi namba (1885). Hili ni lafdhi la Muslim. Kuna nyongeza isemayo: 'na kila dhalala –inapelekea kuingia- Motoni' ambayo iko kwa Nasaai, katika kitabu cha Sala za Idi mbili, mlango wa vipi kutolewa hutuba. Hadithi namba (1579).


� Ni vyema ieleweke kuwa itikadi (aqida) ya Kiislamu ni Tawqifiyyah -kusudio lake ni kuwa: Kuthibiti kwake huwa kunategemea Wahyi pekee; yote kwa kuwa itikadi ni mambo lenye kufungamana na mambo ya ghaibu, na hakuna uwezekano wa kuweza kufikia kuelewa na kulifahamu jambo lolote lile miongoni mwa mambo ya ghaibu kwa kutumia akili au rai au ilmul kalaam (falsafa) na wala jitihada; ndio ikiwa manhaj ya Swahaba na kila mwenye kuwafikishwa kuwafuata kwa ihsani mpaka Siku ya Qiyamah katika sayansi ya itikadi imefungika na vyanzo viwili pekee; haitoki nje ya kilichokuja kwenye Kitabu cha Allah na Sunnah sahihi za Rasuli Wake ﷺ, ambapo viwili hivi vyote ni Wahyi. 


� Allah Anasema:





وَلَـٰكِن كُونُوا رَبَّانِيِّينَ بِمَا كُنتُمْ تُعَلِّمُونَ الْكِتَابَ وَبِمَا كُنتُمْ تَدْرُسُونَ ﴿٧٩﴾


“Bali: Kuweni wanazuoni Rabbaniyyiyna kwa yale mliyokuwa mkiyafundisha ya Kitabu na kwa yale mliyokuwa mkiyadurusu.” Aal Imraan 3:79. Kusudio la wanazuoni Rabbaniyyiyna ni wale watekezaji kulingana na elimu yao waliyotunukia na Allah, au wanazuoni wenye kuwalea na kuwafundisha watu yale waliyoyasoma na kudurusu kutoka kwenye Kitabu ya kumpwekesha Allah katika kila chenye kumhusu Yeye (Subhaanah), au mwanazuoni mwenye kufundisha watu hatua kwa hatua; kwa kuanza cha kwanza na kidogokidogo mpaka kufikia kiwango cha juu.


� Ahali wa Sunnah na Jamaa (Ahlus Sunnah wal Jama’ah) ni: Istilahi inayotumiwa na wengi wetu pale tunapotaka kuthibitisha kuwa si katika ahali wa bidaa, bali ni miongoni mwa wenye kushikamana na Sunnah na Jamaa ya Waislamu. Hata hivyo, istilahi hii huwa inawalenga wale pekee wenye kufuata Sunnah –njia ya Rasuli wa Allah ﷺ kwa kushikamana na yale yote yaliyothibiti kutokana na Rasuli wa Allah ﷺ- na Jamaa’ah ni Swahaba (Allah Awe Radhi Nao Jamia), na kila anayewafuata kwa ihsani katika itikadi, kauli, muamala, akhlaq, amali, na mengineo mpaka Siku ya Qiyaamah. Kwa ufupi mtu kuweza kufikia kubaini kama yeye kweli ni miongoni mwa ahali wa Sunnah au ni katika ahali wa bidaa; kuna mambo matatu ambayo ni miongoni mwa mambo ya itikadi ambayo kuna mzozo, na mvutano, malumbano na mabishano baina ya Ahali wa Sunnah na wale wenye kwenda kinyume nao; hivyo basi mtu hutakiwa kuyachukuwa mambo hayo matatu kama ndio kipimo au alama yake ya kujipima itayomsaidia kuweza kujigundua ni miongoni mwa kundi lipi: la kwanza ni: Suala la Kuonekana Allah Akhera (Jannah); la pili ni: Suala la Kuzungumza kwa Allah, na tatu ni: Suala ya Allah kuwepo juu mbinguni na juu ya Arshi; kama alivyosema Sheikh Abdul Aziz Ar Rajhi (Allah Amhifadhi): 'Yule mwenye kuthibitisha kuwa Allah Ataonekana Akhera, na akathibitisha Maneno ya Allah, na kwamba Allah Anazungumza kwa herufi na sauti, na kwamba Maneno ya Allah yako kwa matamshi na maana na wala si mahuluku, na kwamba Allah Yuko juu Amelingana juu ya Arshi (kunakolingana na Utukufu Wake) Ametengana na viumbe Vyake, basi huyo ni miongoni mwa Ahali wa Sunnah na Jamaa, na yule mwenye kupinga mambo haya matatu, basi elewa kuwa huyo ni katika ahali wa bidaa.' Hidaayatur Rabbaaniyyah fiy Sharhil ´Aqiydati Twahaawiyyah 1:217.





� Salaf: Tamshi hili hutumika kwa kuzingatia mambo mawili: 


Jambo la kwanza kwa: Kuzingatia wakati (zama)


Jambo la pili kwa: Kuzingatia kile chenye kuitakidiwa.


 Hivyo basi likitumiwa kwa kuzingatia zama huwa walengwa wake ni wale pekee waliokuwa katika karne tatu bora ambao Rasuli wa Allah ﷺ ameshuhudia ubora wao, kama ilivyothibiti katika Hadithi: 


عَنْ عِمْرَانَ بْنَ حُصَيْنٍ ـ رضى الله عنهما ـ يَقُولُ قَالَ رَسُولُ اللَّهِ ﷺ ‏"‏ خَيْرُ أُمَّتِي قَرْنِي ثُمَّ الَّذِينَ يَلُونَهُمْ ثُمَّ الَّذِينَ يَلُونَهُمْ ‏"‏‏.‏ قَالَ عِمْرَانُ فَلاَ أَدْرِي أَذَكَرَ بَعْدَ قَرْنِهِ قَرْنَيْنِ أَوْ ثَلاَثًا ‏"‏ ثُمَّ إِنَّ بَعْدَكُمْ قَوْمًا يَشْهَدُونَ وَلاَ يُسْتَشْهَدُونَ، وَيَخُونُونَ وَلاَ يُؤْتَمَنُونَ، وَيَنْذُرُونَ وَلاَ يَفُونَ، وَيَظْهَرُ فِيهِمُ السِّمَنُ ‏"‏‏.‏ 


Kutokana na Imrana bin Huswayni (Allah Awe Radhi Nao) anasema kuwa: Rasuli wa Allahﷺ amesema: “Waliobora wa umma wangu ni wale wa karne yangu -Swahaba Allah Awe Radhi Nao Jamia-, kisha wale ambao wanawafuatia –Taabiina –Rahimahumullahu Jamia-, kisha wale ambao wanawafuatia (Taabiina)." (Imrana Allah Awe Radhi Nae) akaongeza kwa kusema: ‘Sielewi –sikumbuki- kama Rasuli wa Allah ﷺ alitaja karne mbili au tatu baada ya karne yake ‘ﷺ, kisha Rasuli wa Allahﷺ akasema: “Kwa hakika baada yenu (watakuja) kaumu ambao watashuhudia bila ya kuombwa kufanya hivyo, na wanafanya khiyana na wala hawaaminiki, na wanaweka nadhiri (lakini) hawazitimizi, na utadhihirika kati yao unene." Wamewafikiana Bukhari na Muslim: Bukhari katika kitabu cha Fadhila za Swahaba wa Nabii ﷺ, mlango wa Fadhila za Swahaba (Allah Awe Radhi nao) wa Nabii ﷺ. Hadithi namba (2); na Muslim, katika kitabu cha Fadhila za Swahaba wa Nabii ﷺ, mlango wa Fadhila za Swahaba (Allah Awe Radhi Nao Jamia), kisha wale ambao wanawafuatia, kisha wale ambao wanawafuatia. Hadithi namba (6156). Hili ni tamshi la Bukhari. Hii ni kusema kuwa kusudio la usemi huu Salaf: ni Swahaba na wale waliokuwa katika karne tatu bora. Ama likitumiwa kwa kuzingatia kile chenye kuitakidiwa wakati huo walengwa wake huwa kila anayeshikamana na kufuata manhaj ya Swahaba (Allah Awe Radhi Nao Jamia) na ya wale waliokuwa katika karne tatu bora katika itikadi na amali na mengineo mpaka Siku ya Mwisho. Angalia Hayaatus Salaf baynal Qawli wal ‘amali cha Ahmad bin Naaswir Twayyaar uk 8. Hivyo mtu anapodai kuwa anawafuata Salaf au anafuata manhaj ya (Salafiyyah) au yeye ni salafi hutakiwa aelewe kuwa kajinasibisha na Swahaba (Allah Awe Radhi Nao Jamia) na wale waliokuwa katika karne tatu bora, na kuwa anashikamana na yale yote waliyokuwa wameshikamana nayo hususan katika Dini na katika maisha kwa ujumla. Matumizi ya neno Salaf au Salafiyyah si mageni katika jamii ya Kiswahili; kwani Sheikh Farsi (Allah Amrehemu) katika maelezo yake ya Aayah ya 89 ya Suratul Baqarah alipokuwa akielezea kuhusu kutokubalika kuomba kwa jaha, alisema hivi: ‘Maneno haya hawakuyasema wale wafasiri wa mwanzo kabisa (Salaf) wenye kutegemewa, kama imamu Ibn Jarir..... Basi hiyo ya kuwa waliomba kwa jaha ya Mtume ﷺ siyo NDIYO: ingawa imetajwa na wafasiri wengi wa nyuma baada ya hao Salaf wa kutegemea’. Ni wazi kabisa katika maelezo yake kuwa kinachotokana na Salaf ndio SAHIHI na ndio cha kukishikilia iwe kwenye itikadi, au tafsiri au manhaj na kadhalika; yote kwa kuwa –kama asemavo Sheikh Farsi (Rahimahullahu)- ni wa kutegemewa na wengine ni kinyume chake, kwa kuwa Salaf wameshikamana na Qur aani na Sunnah za Rasuli Wake ﷺ kwa Muradi Wake Allah na kwa muradi wa Rasuli Wake ﷺ.


� Takhrij ni: Kuidhihirisha Hadithi kwa watu kwa kutaja wapokezi wake (yaani rijali wa mlolongo wake wa mapokezi ambao wameitowa Hadithi husika kutokana na tarika zao. Kwa mfano husema: Hadithi hii ameitowa Bukhari yaani: ameipokea na kutaja wapokezi wake. Au Kuifikisha Hadithi (na kile inachoashiria) kwenye vyanzo vyake vya asili vilivyonasibishwa (vitabu ambavo vimeisimulia kwa milolongo ya upokezaji kutoka kwa mwandishi hadi kufikia kwa Rasuli wa Allah ﷺ kama vile Sahihi ya Bukhari na Muslim na kadhalika), na ikiwa hilo haliwezekani, basi kwa vyanzo vya pili vilivyonasibishwa, na kama hilo haliwezekani, basi kwa yule aliyeisambaza kwa milolongo yake ya upokezaji, aghlabu huwa pamoja na kubainisha daraja ya Hadithi husika (kama ni sahihi au dhaifu inapobidi). Angalia: Usulut Takhriji wa Diraasati Asaanid cha Dr. Mahmoud Twahhan, uk 9.


� Allah Anasema:


وَالسَّابِقُونَ الْأَوَّلُونَ مِنَ الْمُهَاجِرِينَ وَالْأَنصَارِ وَالَّذِينَ اتَّبَعُوهُم بِإِحْسَانٍ رَّضِيَ اللَّـهُ عَنْهُمْ وَرَضُوا عَنْهُ وَأَعَدَّ لَهُمْ جَنَّاتٍ   ﴿١٠٠﴾


“Na wale waliotangulia awali (katika Uislamu) miongoni mwa Muhajirina na Ansari na wale waliowafuata kwa ihsani; Allah Ameridhika nao, nao wameridhika Naye …....” At Tawbah 9:100.


�  Aal Imraan 3:102.


� An Nisaa 4:1.


� Al Ahzaab 33: 70-71.


� Mfasiri: Ni pote lililoasisiwa na Ja’d ambae ndie aliyekuwa mtu wa kwanza anaeeleweka kuwa ndie aliyekuja na bidaa ya kuzungumzia kuhusiana na Sifa za Allah na kuzikanusha kwa kutumia akili yake. Ja’d alikuwa akikithirisha kwenda kwa Wahb bin Munabbih (miongoni mwa Tabiina wakubwa; Allah Amrehemu) na kuzijadili Sifa za Allah; Wahb (Allah Amrehemu) kwa Tawfiki ya Allah aliweza kufikia kugundua chanzo cha upotevu wake kwa kule kung’ang’ania kwake kujadili Sifa za Allah; Wahab alijaribu kumuwaidhi na kumuongoza kwenye manhaj sahihi, kwa kumuwekea bayana na wakati huohuo kumkataza na kumuonya na kumtahadharisha kwa kumwambia kuwa: Ole wako ewe Ja’d! Wacha kung’ang’ania kujadili masuala haya; hakika mimi nakuona kuwa wewe ni miongoni mwa wenye kuhiliki; kwani lau Allah Hakutueleza katika Kitabu Chake kuwa:Ana Mkono, basi tusingelimthibitishia hilo, na kwamba: Ana Macho, basi tusingelimthibitishia hilo ....; na akataja sifa ya Elimu, na ya Kusema na nyenginezo. Miongoni mwa itikadi za pote hili ni kuwa: Qur aani ni mahuluku; na ukanushaji wa Sifa za Allah. Angalia Sharh Uswul I’tiqad Ahlus  1-2, uk.42-43.  


� Mfasiri: Kuna Hadithi nyingi sahihi zenye kuthibitisha kuwa Waumini watamuona Rabi wao Akhera; miongoni mwake ni hii:


عَنْ أَبِي هُرَيْرَةَ رضي اللهُ عنه أَنَّ النَّاسَ، قَالُوا يَا رَسُولَ اللَّهِ هَلْ نَرَى رَبَّنَا يَوْمَ الْقِيَامَةِ فَقَالَ رَسُولُ اللَّهِ ﷺ ‏"‏ هَلْ تُضَارُّونَ فِي الْقَمَرِ لَيْلَةَ الْبَدْرِ ‏"‏‏.‏ قَالُوا لاَ يَا رَسُولَ اللَّهِ‏.‏ قَالَ ‏"‏ فَهَلْ تُضَارُّونَ فِي الشَّمْسِ لَيْسَ دُونَهَا سَحَابٌ ‏"‏‏.‏ قَالُوا لاَ يَا رَسُولَ اللَّهِ‏.‏ قَالَ ‏"‏ فَإِنَّكُمْ تَرَوْنَهُ كَذَلِكَ  “….. 


Kutokana na Abu Hurayrah (Allah Awe Radhi Nae) amesema kuwa: ‘Watu walisema: Ewe Rasuli wa Allah! Je, tutamuona Rabi wetu Siku ya Qiyaamah?’ Rasuli wa Allah ﷺ aliwajibu kwa kuwauliza: “Je, kwani mna tatizo lolote lile la kuuona mwezi usiku unapokuwa mpevu? Wakamjibu kwa kusema: ‘Hapana. Ewe Rasuli wa Allah!’ Rasuli wa Allah ﷺ akawauliza tena kwa kusema: “Je, kwani mna shida yoyote ile ya kuliona jua na ilhali hakuna mawingu?” Wakamjibu kwa kusema: ‘Hapana. Ewe Rasuli wa Allah!’ Rasuli wa Allah ﷺ akasema: “Basi hakika nyinyi mtamuona (Rabi wenu) kama hivyo….” Wamewafikiana Bukhari na Muslim: Bukhari katika kitabu cha Tawhidi, mlango wa Kauli ya Allah Ta’alaa:


وُجُوهٌ يَوْمَئِذٍ نَّاضِرَةٌ﴿٢٢﴾ إِلَىٰ رَبِّهَا نَاظِرَةٌ﴿٢٣﴾


“Nyuso siku hiyo zitanawiri. Zikimtazama Rabb wake.”Al Qiyamah 75:22-23. Hadithi namba (532); na Muslim katika kitabu cha Imani, mlango wa Kujuwa tariki ya Ru yah (Kumuona Allah). Hadithi namba (350) Hili ni lafdhi la Bukhari.


� Mfasiri: Qur aani ni Maneno ya Allah kwa herufi zake na maana yake. Allah Ameitamka kwa namna Aliyotaka; na hiyo ni Sifa Yake ya Kusema miongoni mwa sifa za vitendo; hivyo basi si laiki kwa Muumini kuidadisi kwa hali yeyote ile. Imamu As-Sa’di (Allah Amrehemu) katika kufasiri Aayah hii: 


وَإِنْ أَحَدٌ مِّنَ الْمُشْرِكِينَ اسْتَجَارَكَ فَأَجِرْهُ حَتَّىٰ يَسْمَعَ كَلَامَ اللَّـهِ ثُمَّ أَبْلِغْهُ مَأْمَنَهُ ۚ ﴿٦﴾


“Na ikiwa mmoja yeyote yule miongoni mwa washirikina atakuomba umlinde (hifadhi), basi mlinde mpaka asikie Kalamullah (Maneno ya Allah: Qur aan), kisha mfikishe mahali pake pa amani…. “; amesema kuwa: ‘Katika Aayah hii, kuna burhani ya wazi kuhusiana na mafundisho ya Ahali wa Sunnah wanaoitakidi kuwa Qur aani ni Maneno ya Allah na si mahuluku, kwa sababu Yeye Allah Ndiye Aliyeyasema (hayo maneno), na Akaihusisha Kwake Mwenyewe kuongezea sifa ya kielelezo chake; na hii inabatilisha dhehebu la Mu’tazila na wengineo wanaodai kuwa Qur aani ni mahuluku. Angalia Tafsiris Sa’adi.


� Kitabulul Imani uk.350- 351, maelezo ya Muhammad Harras.


� Minhajus Sunnah 2/106.


� Mfasiri: Tawhidi ina vigawanyo vyake:


Cha kwanza ni: Tawhidir-Rububiyyah: Nayo ni kumpwekesha Allah katika Uumbaji, Uendeshaji wa mambo yote katika ulimwengu, Utoaji riziki, Mwenye uwezo wa kuhuisha na Kufisha, kwa kuamini kwamba Yeye Pekee Ndiye Aliyeumba kila kitu, Anayeruzuku na Kuendesha mambo yote, Hana mshirika, na kuamini kwamba Ufalme wote ni Wake Pekee.


Cha pili ni: Tawhidil-Uluhiyyah: Kuitakidi kuwa Allah Pekee Ndiye Mwenye kustahiki kuabudiwa kwa haki. Maana yake ni kumpwekesha Allah katika ibada kwa kuelekeza ibada zote Kwake Pekee Subhaanahu bila ya kumshirikisha na yeyote yule au chochote kile. 


Cha tatu ni: Tawhidil-Asmaa wasw-Swifat: Ni kumpwekesha Allah katika Majina Yake Mazuri, na Sifa Zake Tukufu, nako ni kuitakidi kuwa Allah Yuko na Majina Mazuri na Sifa Tukufu, Hafanani na yeyote katika Sifa Zake, na wala katika Majina Yake. Ni kumthibitishia Allah Sifa na Majina yote yaliyokuja kwenye Qur aani na Sunnah za Rasuli Wake ﷺ, bila ya kuzigeuza Sifa hizo maana yake, au kuzipinga, au kuzifananisha au kizishabihisha na sifa za viumbe au kuzipa unamna. Yeye Amejipa Majina Mazurimazuri na Sifa Tukufu na Akawataka waja Wake wamuombe na kumtukuza kwa Majina na Sifa hizo.


� Mfasiri: Qadar (Kadari/Makadirio) ni yale mambo yaliyokwishaandikwa (pitishwa), Aliyoyakadiria Allah kwa viumbe kulingana na Elimu Yake iliyosabiki na kulingana na Hekima Yake. Kuamini Qadar ni wajibu juu ya kila Muislamu, kwani ni nguzo moja miongoni mwa nguzo sita (6) za imani kama ilivyothibiti kwenye Hadithi sahihi yenye kueleweka kwa jila la Hadithi ya Jibril (Alayhis Salamu):


عَنِ عُمَر بْن الْخَطَّابِ  رضي اللهُ عنه قَالَ بَيْنَمَا نَحْنُ عِنْدَ رَسُولِ اللَّهِ ﷺ ذَاتَ يَوْمٍ إِذْ طَلَعَ عَلَيْنَا رَجُلٌ شَدِيدُ بَيَاضِ الثِّيَابِ شَدِيدُ سَوَادِ الشَّعَرِ لاَ يُرَى عَلَيْهِ أَثَرُ السَّفَرِ وَلاَ يَعْرِفُهُ مِنَّا أَحَدٌ حَتَّى جَلَسَ إِلَى النَّبِيِّ ﷺ فَأَسْنَدَ رُكْبَتَيْهِ إِلَى رُكْبَتَيْهِ وَوَضَعَ كَفَّيْهِ عَلَى فَخِذَيْهِ وَقَالَ يَا مُحَمَّدُ فَأَخْبِرْنِي عَنِ الإِيمَانِ ‏.‏ قَالَ ‏"‏ أَنْ تُؤْمِنَ بِاللَّهِ وَمَلاَئِكَتِهِ وَكُتُبِهِ وَرُسُلِهِ وَالْيَوْمِ الآخِرِ وَتُؤْمِنَ بِالْقَدَرِ خَيْرِهِ وَشَرِّهِ ‏"‏.


Kutokana na Umar (Allah Awe Radhi Nae) amesema kuwa: Siku moja tulikuwa tumekaa na Rasuli wa Allah ﷺ, basi ghafla alitokea rajuli ambaye nguo zake zilikuwa nyeupe pepe na nywele zake zilikuwa nyeusi sana; hakuwa na alama ya machofu ya safari na wala hapakuwa na hata mmoja miongoni mwetu aliyemtambua, alikwenda akakaa karibu na Mtume ﷺ kwa kuweka magoti yake karibu na magoti yake (Mtume ﷺ) na akaweka viganja vyake juu ya mapaja yake kisha akauliza kwa kusema: ‘Ewe Muhammad! Nipashe habari kuhusu Imani’. Rasuli wa Allah ﷺ alimjibu kwa kusema: “Ni kuamini Allah, na Malaika Wake, na Vitabu Vyake, na Rusuli Wake na Siku ya Mwisho, na kuamini Qadar kheri yake na shari yake.” Wamewafikiana Bukhari na Muslim: Bukhari katika kitabu cha Imani, mlango wa Swali la Jibril (Alayhis Salamu) kwa Nabii ﷺ kuhusu Imani, na Uislamu, na Ihsani, na Ujuzi (wa Kujuwa lini kitakuwa) Qiyamah. Hadithi namba (48); na Muslim katika kitabu cha Imani, mlango wa Ubainifu wa Imani, na Uislamu, na Ihsani, na Kwamba Imani Inalazimu Kuthibitisha Qadar, na Kubainisha dalili za kujiweka mbali na kuwakataa wale wasioamini Qadar, na kuwa na kauli kali dhidi yao. Hadithi namba (1) Hili ni lafdhi la Muslim.


� Majmuu’u Fatawa 5/256.


� Qatwfuth Thamar uk. 47-48 .


� Mfasiri: Ilmul-kalaamu [Elimu ya akili na hoja; falsafa] kama inavyodaiwa ni: Elimu ya elimu zote, elimu ya asili ya mambo yote na vitu vyote, elimu ya kuelewa sababu na maana; taz. A standard English-Swahili Dictionary; pia taz. Kamusi ya Kiswahili Sanifu. Washabiki wake wanasema kuwa falsafa ni: Kutumia akili katika kuutafuta ukweli.


� Mfasiri: Ni vyema hapa kuelezea kuwa hizi istilahi tulizonazo katika zama hizi zenye gharadhi ya kuwadhihisha aina (vigawanyo) vya Tawhidi: Tawhidul-Uluhiyyah, Tawhidur-Rububiyyah, na Tawhidul-As-maa wasw Swifat; istilahi hizi hazikuwekwa na Rasuli wa Allah ﷺ,  na wala Swahaba zake (Allah Awe Radhi Nao Jamia); yote kwa kuwa katika zama zao, hakukuwepo haja ya kuigawanya Tawhidi katika vigawanyo vyenye lengo la upambanuzi na uchambuzi, ndio ikawa ni jambo la nadra kukutana na matumizi ya istilahi kama hizi katika matamshi na maandishi yao; bali tunachoweza kukutana au kukiona ni yale maelezo yao yenye kuhusiana na Tawhidullah yenye kumaanisha kwa ujumla kuwa Tawhidi ni mada moja yenye kushikamana kutokana na ufahamu wa watu wa zama zao; hivyo ndivyo walivyokuwa wakimaanisha kila wanapotaja neno au istilahi Tawhidullah; kwa kuwa ni istilahi yenye kujumuisha vipengele vyote vya Tawhidi vyenye kumaanisha kumpwekesha Allah kwa yale yote yanayomuhusu Allah. Vigawanyo vya Tawhidi vilitumiwa na wanazuoni waliokuja nyuma kutokana na kuweko haja ya kuigawanya, kuichambua na kuiwadhihisha Tawhidi katika zama zao, kutokana na ufahamu wa watu wa zama zao, ufahamu uliochanganyika na mafundisho ya dini walizokutana nazo, na falsafa iliyozagaa na kushamiri katika jamii zao. Wanazuoni wa nyakati hizo (Allah Awarehemu Jamia) baada ya kuiona hatari itayowasibu na inayowakabili Waislamu walihisi kuwepo umuhimu wa kuweka hivi vigawanyo vya Tawhidi kwa lengo la uchambuzi na ufafanuzi; hata hivyo, misingi yote ya vipengele vya vigawanyo hivi kwa uwazi kabisa inapatikana kwenye Qur aani na Sunnah sahihi za Rasuli wa Allah ﷺ. 


� Mfasiri: Kuna maneno mawili yenye kutumiwa kwa kumaanisha jambo moja; kwa kuwa maana zao zinakaribiana, neno la kwanza ni: Wasila (pia huandikwa Wasila au Wasilah; neno hili halipatikani kwenye Kamusi ya Kiswahili Sanifu): Katika lugha ya Kiarabu neno hili lina maana kuwa: Njia au sababu inayoweza kukufikisha utakapo; Allah Anasema:


يَا أَيُّهَا الَّذِينَ آمَنُوا اتَّقُوا اللَّـهَ وَابْتَغُوا إِلَيْهِ الْوَسِيلَةَ وَجَاهِدُوا فِي سَبِيلِهِ لَعَلَّكُمْ تُفْلِحُونَ﴿٣٥﴾


“Enyi mlioamini! Mcheni Allah na tafuteni Kwake Wasilah (njia za kumkurubia).” Al Maidah 5:35. Sheikh Al Farsi (Allah Amrehemu) katika kulieleza neno hili (Wasila) amesema: Ni jambo linalomfikisha mtu mahala fulani au linalomfikishia (linalompatia) kitu fulani; angalia maelezo yake kwenye Tafsiri ya Aayah ya 35 ya Suratul Maaidah. Neno la pili ni Tawasali (Tawasul) ambalo ni: Kumuomba Mungu kwa kuyaunganisha maombi hayo na baraka au jaha ya mtu au watu wenye cheo kwa Mungu. Angalia Kamusi ya Kiswahili Sanifu. Maana hii iliyowekwa kwenye Kamusi inapingana na kupinzani kulikowazi kabisa na mafundisho sahihi ya Kiislamu; yote kwa kuwa katika Uislamu anaetakiwa kuombwa ni Allah Pekee bila ya kupitia kwa yeyote yule na bila ya kuunganisha maombi hayo na baraka au jaha, au cheo cha mtu au watu; kwani kumuomba Allah kwa kuunganisha maombi iwe kwa haki ya Nabii Muhammad ﷺ au jaha (heshima) yake au ya yeyote yule miongoni mwa Mitume ﷺ au watu wema au baraka au dhati ni katika uzushi, bali ni katika njia zenye kumpelekea muombaji kutumbukia kwenye ushirikina. Na jambo hili la kumuomba Allah kwa kuyaunganisha maombi hayo na baraka au jaha ya mtu au watu wenye cheo kwa Allah kama lingelikuwa ni katika amali njema na yenye kukubalika au yenye kufaa kufanywa, basi wangelitusabiki kwa hilo Swahaba (Allah Awe Radhi Nao Jamia) ambao ni wenye kumuelewa na kumjua zaidi Rasuli wa Allah ﷺ na haki yake na jaha yake ﷺ; taz. Tawasulil Mashru’ wat Tawasulil Mamnu’ cha Sheikh Abdul Aziz bin Baaz na Sheikh Muhammad bin Swalih Uthaymiyn (Allah Awarehemu).


� Durul Mukhtar pamoja na Hashiyatu Radul Mukhtar (6/396-397).


� Al A’araaf 7:180.


� Sharhul Aqidatutw Twahawiyyah, uk.234, na It-hafus Sadatil Muttaqina 2/285, na Sharhul Fiqhil Akbar cha Qaariy uk 198.


� Imamu Abu Hanifa na Mohammad ibnil Hassan walichukia mtu kusema katika dua zake: ’Ewe Rabi! Hakika mimi nakuomba kwa utukufu wa matendegu ya Arshi Yako’ kwa kutokuweko andiko lenye kuruhusu hilo, ama Abu Yusuf (Allah Amrehemu) alijuzisha hilo kutokana na kuwepo kwa mapokezi; ambayo ndani yake imesimuliwa kwamba Nabii ﷺ ilikuwa miongoni mwa dua zake akisema:


اللهم إني أسألك بمعاقد العز من عرشك ومنتهى الرحمة من كتابك


“Ewe Rabi! Hakika mimi nakuomba kwa utukufu wa matendegu ya Arshi Yako, na kwa ukubwa wa Rehema Yako kutokana na Kitabu Chako”. Hadithi hii ameitoa Bayhaqi katika Kitabu cha Da’watil Kabirah kama ilivyo kwenye Binayah (9/382) na Naswbur Rayah (4/272), katika isnaad (silsila ya mapokezi) yake kuna ila tatu:


1. Kutosikia Dawud bin Abi Aswim kutoka kwa Ibn Mas’ud (Allah Awe Radhi nae).


2. Abdul Malik bin Jurayj ni mudallis (mwenye kuileta Hadithi kwa silsila yenye kudhanisha kwamba iko juu kuliko ilivyo uhakika wake kwa kushindwa kuonyesha imepokelewa kutoka wapi), na ni mwenye kuipandisha Hadithi moja kwa moja kwa Mtume ﷺ bila ya kuonyesha imetokana na Swahaba gani. 


3. Umar bin Harun anatuhumiwa kuwa ni muongo; na kwa minajili hiyo basi amesema Ibnul Jawziy kama kwenye Binayah (9/382): Hii ni Hadithi Mawdhuu’ (iliyozuliwa na kutungwa) bila ya shaka yoyote ile, na mlolongo wa wapokezi wake umeanguka hauna faida kama unavyouona. Taz. Tahdhibut Tahdhib (3/189), (6/405) na (7/501); na Taqribut Tahdhibu (1/520).


�Tawassul wal Wasilah, uk.82; pia taz: Ufafanuzi wa Fiqhul Akbar, uk. 198.


� Fiqhul Absatw, uk.56.  


� Fiqhul Akbar uk.302


� Mfasiri: Ahali wa Qadar (Qadariyyah): Ni jina lililotumiwa na Ahali wa Sunnah kwa wale wote wenye kudai kuwa wao wenyewe (nafsi zao) ndio wenye kuumba matendo yao pasina Allah. Qadariyyah ni kundi la kwanza kuchomoza katika umma na ilikuwa wakati wa mwisho wa kipindi cha Swahaba (Allah Awe Radhi nao jamia), kundi hili linaongozwa na Ma’badul Juhaniy kwa kuwa yeye ndie mtu wa kwanza aliyekuja na bidaa ya kukanusha Qadar mjini Basra, kwa kusema kuwa mambo ni sawasawa -yako bure tu- kwamba haikusabiki Qadar wala Elimu kutoka kwa Allah, na kwamba Allah Anayajua baada ya kutokea kwake. Kundi hili linakana Qadar (nguzo ya sita katika nguzo za imani) na kusudio la kauli yao ni kuwa: Viumbe wenyewe ndio wenye kuumba matendo yao na kwamba Allah Hayajui hayo matendo ila baada ya kutokea kwake; au husema kuwa: Chochote kinachotokea hakitokani na Qadar, na wala Qadhaa ya Allah, bali ni jambo linalotokana na matendo ya mja mwenyewe, bila ya hukumu ya kabla kutoka kwa Allah. Angalia, Mawsu’al-Muyassarah fil Adyan wal-Madhahib wal-Ahzabil-Mu’aswirah.


� Mafasiri: Ahali wa ‘Itizaal (Mu’tazila) ni: kila mwenye kukadimisha akili mbele ya Nusi; kundi hili hunasibishwa na Wasil bin Ataa kwa kuwa yeye ndie muasisi wake, kundi hili hubainika kwa kule kung’ang’ania kwao kutanguliza akili mbele ya Nususi. Huyu Wasil aliwahi kuwa mwanafunzi wa Hasanil Basri (Allah Amrehemu), na  ndie mtu wa kwanza aliyeanzisha bidaa ya kuwa fasiki huwa yuko baina ya manzila mbili –kusudio lao ni kuwa fasiki kwa kule kutenda dhambi kubwa huwa si Muislamu, na wakati huohuo huwa si kafiri, bali huwa yuko baina wa wawili hao- hapa duniani. Wasil aliona kuwa mtenda dhambi kubwa (fasiki) hawezi kumtoa kwenye Uislamu (hawezi kumkufurisha kama wafanyavo wenye kuwakufurisha Waislamu kwa kule kushikamana na bidaa iliyozushwa na Khawarij) na wakati huohuo hawezi kumkufurisha kwa kumtumbukiza kwenye shimo la ukafiri; hivyo basi akawa hana pa kumuweka, ndipo alipokuja na hii bidaa yake: kuwa fasiki huwa yuko baina ya manzila mbili. Basi pale Wasil alipodhihirisha bidaa yake hii (yenye kuhusiana na hukumu ya mtenda dhambi kubwa) katika majilisi ya Hasanul Basri (Rahimahullahu) ndio pakazuka hilafu baina yake na mwalimu wake ambae kwa upande wake baada ya kumbainishia kwa hoja na burhani bayana kuwa alichokisema sio sahihi, bali ni jambo la bidaa katika Dini, kwa kuwa halina dalili wala ushahidi wowote ule si kutoka kwenye Kitabu cha Allah na wala Sunnah za Rasuli Wake ﷺ, na wala si katika kauli za Swahaba (Allah Awe Radhi Nao Jamia), Wasil aliamua kushikilia kile akitakacho baada ya ubainifu wote huo, hapo ndio Hasanul Basri (Allah Amrehemu) alipoamua kumfukuza kwenye majilisi yake, na kumpelekea kujitenga na kujichukulia uamuzi wa kuanzisha majilisi yake ili apate fursa ya kueneza bidaa yake; jambo lililopelekea kupewa hili jina la Mu’tazila na kila aliyemfuata. Na katika bidaa walizozusha ni kama hizi: Kukanushia Sifa za Allah za Azali; kukanusha kuonekana kwa Allah kwa macho huko Akhera. Angalia, Mawsu’al-Muyassarah fil Adyan wal-Madhahib. 


�Sharhul Aqidatutw Twahawiyyah, 2/427 iliyohakikiwa na Dr Turki, Jala’ul’Aynan, uk. 368.


� Aqidatus Salaf Aswhabil Hadithi, uk.42, na Asmaa wasw Swifat cha Bayhaqi, uk. 456, na Kawthari hakusema chochote kuhusiana na hili, na Sharhul Aqidatutw Twahawiyyah, uk. 245, iliyohakikiwa na imamu Albani, na Sharhul Fiqhil Akbar, ya Qaariy uk.60.


� Fiqhul Absatw, uk.51.


� Fiqhul Absatw, uk.56.


�Mfasiri: Kuhusiana na tashbihi (kushabihisha): Haafidh Nu’ayman bin Hammad amesema: ‘Yeyote yule mwenye kudai kuwa Allah Anashabihiana na viumbe Vyake basi huyo huwa amekufuru, na yeyote yule mwenye kukanusha kile ambacho Allah Amejisifia Nafsi Yake Mwenyewe kwacho pia huwa amekufuru. Na ni vyema ieleweke kuwa hakuna tashbihi kwa hali yoyote ile katika yale yote ambayo Allah Amejisifia kwayo Nafsi Yake Mwenyewe, au yale yote ambayo Rasuli Wake ﷺ amemsifia kwayo’. Taz. ‘Uluww (uk. 217). Imamu Ishaaq bin Raahawayh amesema kuwa: ‘Tashbihi itapatinaka pale mtu atapodai kuwa: Mkono wa Allah ni kama mkono wangu au Usikivu wa Allah ni kama usikivu wangu na kadhalika; hii ndio tashbihi; lakini pale mtu anaposema: Mkono, Kuona na Kusikia kwa Allah ni kama Alivyosema Allah Mwenyewe katika Qur aani, kisha hatakiwi kuuliza vipi, na wala namna gani; huku hakuwezi kuwa tashbihi’. Mukhtaswarul ‘Uluww (uk. 191).


� Fiqhul Akbar, uk.301.


� Fiqhul Akbar, uk. 302.


� Fiqhul Akbar, uk.56.


� Aqidatutw Twahawiyyah, uk.25, iliyohakikiwa na Albani.


� Fiqhul Akbar, uk.301.


� Fiqhul Akbar, uk.301.


�Mfasiri: Shaikhul Islamu Ibn Taymiyyah (Allah Amrehemu) amesema kuwa: Mtu wa kwanza katika Uislamu aliyekuja na uzushi wa kusema kuwa Allah Hayuko juu ya Arshi kwa uhakika na kwamba maana ya Istiwaa (kulingana kwa namna inayolingana na Utukufu Wake Sub-haanah) ni istawlaa (kutawala) na mfano wa haya ya bidaa ni Ja’d bin Dirham, na aliichukuwa bidaa hii kutoka kwa Jahm bin Swafwan na kuidhihirisha, na ndio ikanasibishwa hii kauli kwake.


�Fiqhul Absatw, uk. 46, na tamshi kama hili limenukuliwa na Shaykhul Islaam Ibn Taymiyyah katika Majmuu’ Fatawa (5/48), na Ibnul Qayyim katika Ijitima’ul Juyushil Islamiyyah, uk. 139, na Dhahabi katika ‘Uluww, uk. 101-102, na Ibnu Qudamah katika ‘Uluww, uk.116, na Ibn Abi ‘Izzi katika Sharhut Twahawiyyah uk. 301. 


� Al Hadiyd 57:4.


� Asmaa wasw Swifat, uk.429.


� Fiqhul Absatw, uk.56.  


� Al Hadiyd 57:4.


� Asmaa wasw Swifat, 2/170.


� Mfasiri: Imamu Suyutwi (Allah Amrehemu) amesema (katika kitabu cha Al Awaail): kuwa: Mtu wa kwanza miongoni mwa wale waliotamka neno habithi katika itikadi –katika Uislamu- alikuwa ni Ja’d bin Dirham ....  Ja’d alikuja na bidaa ya kudai kuwa: Allah Hasemi. Ja’d alidhania –kwa kule kukadimisha akili yake mbele na Nususi- kuwa ataweza kufikia kumpwekesha Allah vile Anavyostahiki kupwekeshwa, jambo lililomshinikiza na kumsukuma kufikia kukanusha Sifa za Allah alizodhania kuwa akizithibitisha atakuwa anammithilisha Allah na viumbe Vyake; na miongoni mwa sifa hizo ni hii sifa ya Kusema, basi kule kuikanusha kwake sifa hii ndio kulikomshinikiza kuja na bidaa ya kusema kwamba: Qur aani ni mahuluku, na akakanusha kwamba Allah Ametamka Qur aani kwa uhakika na pia akakanusha kwamba Allah Amemchukua Ibrahim ﷺ kuwa ni khalili. Jahm aliichukuwa bidaa hii na njengine nyingi na kuzidhihirisha, na ndio ikaegemezwa kwake. Hivyo basi Jahm siye mtu wa kwanza aliyekuja na bidaa ya kudai kuwa Qur aani ni mahuluku, bali aliichukuwa bidaa hiyo kutokana na Ja’d bin Dirham.


� Fiqhul Akbar, uk.302.


� Fiqhul Akbar, uk.301.


� Fiqhul Akbar, uk.302.


� An Nisaa 4:164.


� Fiqhul Akbar, uk.302.


� Fiqhul Akbar, uk.301.


� Fiqhul Akbar, uk.301.


�Mfasiri: Kuamini Qadar hakutotimilia mpaka pale yatakapokusanyika ndani ya moyo wa mja mambo manne:


i. Kuamini kwamba Allah ni Mjuzi Pekee wa kila kitu kwa ujuzi uliosabiki.


ii.Kuamini kwamba Allah Ameandika makadirio ya kila kitu kwenye Lawhil-Mahfuudh (Ubao uliohifadhiwa).


iii. Kuamini kwamba hakiwi chochote kile si ardhini na wala si mbinguni isipokuwa kwa Irada ya Allah na kwa Matakwa Yake.


iv. Kuamini kwamba kila kitu ardhini na mbinguni ni mahuluku wa Allah; havina Muumba pasina Yeye na wala havina Rabi asiyekuwa Yeye. Angalia, Sharhu Thalathatil Usul cha Ibn Uthaymiyn (Rahimahullahu).


� Qalaid uqudil aqyan (q-77-b).


� Fiqhul Akbar, uk.302-303.


� Mfasiri: Hili linathibitisha Ujuzi (Elimu) ya Allah kama ilivyothibiti kwenye Hadithi:


عَنْ عَبْدِ اللَّهِ بْنِ عَمْرِو بْنِ الْعَاصِ رَضِيَ اللهُ عَنْهُ قَالَ سَمِعْتُ رَسُولَ اللَّهِ ﷺ يَقُولُ :"‏ كَتَبَ اللَّهُ مَقَادِيرَ الْخَلاَئِقِ قَبْلَ أَنْ يَخْلُقَ السَّمَوَاتِ وَالأَرْضَ بِخَمْسِينَ أَلْفَ سَنَةٍ - قَالَ - وَعَرْشُهُ عَلَى الْمَاءِ ‏"‏ ‏.


Kutokana na Abdillah bin Amru (Allah Awe Radhi Nae) amesema: Nilimsikia Rasuli wa Allah ﷺ akisema kuwa: “Allah Aliandika Makadirio ya viumbe miaka elfu hamsini kabla ya Kuumba mbingu na ardhi - akasema -: Na Arshi Yake (ilikuwa) iko juu ya maji.” Muslim, katika Kitabu cha Qadar (Kadari), mlango wa Mjadala Kati ya Adam na Musa (Amani Juu Yao). Hadithi namba (6416).


� Fiqhul Akbar, uk.302-303.


� Fiqhul Akbar, uk.302. Angalia note namba 62.


� Waswiyyah pamoja na ufafanuzi wake, uk. 21.


� Mfasiri: Kitu cha kwanza kilichoumbwa na Allah kilikuwa (ni) kalamu; Akaiambia andika makadirio ya viumbe vyote hadi itakaposimama Qiyamah:


عَنْ أَبِي حَفْصَةَ، قَالَ قَالَ عُبَادَةُ بْنُ الصَّامِتِ  رضي اللهُ عنه لاِبْنِهِ يَا بُنَىَّ إِنَّكَ لَنْ تَجِدَ طَعْمَ حَقِيقَةِ الإِيمَانِ حَتَّى تَعْلَمَ أَنَّ مَا أَصَابَكَ لَمْ يَكُنْ لِيُخْطِئَكَ وَمَا أَخْطَأَكَ لَمْ يَكُنْ لِيُصِيبَكَ سَمِعْتُ رَسُولَ اللَّهِ ﷺ يَقُولُ ‏"‏ إِنَّ أَوَّلَ مَا خَلَقَ اللَّهُ الْقَلَمَ فَقَالَ لَهُ اكْتُبْ ‏.‏ قَالَ رَبِّ وَمَاذَا أَكْتُبُ قَالَ اكْتُبْ مَقَادِيرَ كُلِّ شَىْءٍ حَتَّى تَقُومَ السَّاعَةُ ‏"‏.‏ يَا بُنَىَّ إِنِّي سَمِعْتُ رَسُولَ اللَّهِ ﷺ يَقُولُ ‏"‏ مَنْ مَاتَ عَلَى غَيْرِ هَذَا فَلَيْسَ مِنِّي ‏"‏ ‏.‏


Kutokana na Abu Hafsah (Allah Amrehemu) amesema kuwa; Ubadah bin Swamit (Allah Awe Radhi Nae) alisema kumwambia ibn wake: ‘Ewe mwanangu! Kwa hakika hutaweza kupata uhakika wa ladha ya imani mpaka pale utakapoweza kufikia kuelewa kwamba (chochote kile) kilichokusibu hakikuwa chenye kuweza kukukosa, na kwamba kilichokukosa hakikuwa chenye kuweza kukusibu’; nilimsikia Rasuli wa Allah ﷺ akisema: “Kwa hakika kitu cha kwanza Alichoumba Allah ni kalamu, Akaiambia: Andika. (kalamu ikasema): ‘Niandike nini, ewe Mola wangu! (Allah) Akasema: Andika makadirio ya kila kitu mpaka itakaposimama Saa (Qiyamah)”. (Ubadah bin Swamit Allah Awe Radhi Nae) akasema: ‘Ewe mwanangu! Hakika mimi nilimsikia Rasuli wa Allah ﷺ akisema: “Mwenye kufa juu ya ghairi haya basi (huyo) si katika mimi (si katika umma wangu)”. Abu Dawud katika kitabu cha Sunnah, mlango wa Katika Qadar. Hadithi namba (4683); na Tirmidhi katika Kitabu cha Qadar kutokana na Rasuli wa Allah ﷺ. Hadithi namba (2155). Hili ni lafdhi la Abu Dawud.


� Al Qamar 54:52-53.


� Fiqhul Akbar, uk.302.


� Mfasiri: Aayah hii ni miongoni mwa Aayat nyingi zenye kuthibitisha Matawa na Ujuzi (Elimu) ya Allah:


وَمَا تَشَاءُونَ إِلَّا أَن يَشَاءَ اللَّـهُ ۚ إِنَّ اللَّـهَ كَانَ عَلِيمًا حَكِيمًا ﴿٣٠﴾


"Na hamtoweza kutaka isipokuwa Atake Allah; hakika Allah daima ni Alimu (na) Hakimu." Al Insani 76: 30.


� Fiqhul Akbar, uk.302.


� Fiqhul Akbar, uk.304.


� Mfasiri: Aayah hii ni miongoni mwa Aayat zenye kuthibitisha kuwa mja na matendo yake ni mahuluku:


وَاللَّـهُ خَلَقَكُمْ وَمَا تَعْمَلُونَ ﴿٩٦﴾


"Na Allah Amekuumbeni (nyinyi) na (pia Ameyaumba) yale mnayoyafanya." Asw-Swaaffaat 37: 96.


� Waswiyyah pamoja na ufafanuzi wake, uk.14.


� Fiqhul Akbar, uk.303.


� Fiqhul Akbar, uk.303.


�Kilichosahihi ni kuwa: Allah Ameumba viumbe juu ya fitwrah (umbile la kuelemea kwenye kumpwekesha Allah), kama atakavyokuja kubainisha imamu Abu Hanifa (Allah Amrehemu) kwenye kauli ifuatayo.


� Fiqhul Akbar, uk.302-303.


� Fiqhul Akbar, uk.302.


� Fiqhul Akbar, uk.302.


� Fiqhul Akbar, uk.303.


� Fiqhul Akbar, uk.304.


� Waswiyyah pamoja na ufafanuzi wake, uk.2.


� Twahawiyyah, na ufafanuzi wake, uk.360.


� Waswiyyah pamoja na ufafanuzi wake, uk.3.


�Tamhid cha Ibn Abdul Barr 9/247, ufafanuzi wa Aqidatutw Twahawiyyah, uk.395.


� Fiqhul Akbar, uk.304.


� Fiqhul Absatw, uk.40.


� Manaqib Abi Hanifa cha Al Maliky. uk.76.


� Waswiyyah pamoja na ufafanuzi wake, uk.14.


� Kama ilivyo kwenye Nurul Lami’ (q-119-b).


� Manaqib Abi Hanifa cha Kurdi, uk.137.


� Tarikhul Baghdad 13/333.


� Mfasiri: Amru bin Ubayd ni sahiba na mshirika mkubwa wa Waswil bin Atwa katika kila bidaa, ni miongoni mwa waliowalingalia watu kwenye kukanusha Qadar, na yeye ni mtu mmoja aliyesikika akisema kuwa: ikiwa


تَبَّتْ يَدَا أَبِي لَهَبٍ وَتَبَّ ﴿١﴾ 


“Imeteketea mikono miwili ya Abu Lahab na ameteketea.” Al Masad: 111:1; iko kwenye Lawhil Mahfudh, basi Allah Hana hoja dhidi ya mwanadamu, na pia alisikika akitaja Hadithi miongoni mwa Hadithi za Rasuli wa Allah ﷺ, akasema: lau ningelimsikia Al A'mash (Rahimahullahu) anaisimulia basi ningelimkadhibisha, mpaka akafikia kusema kuwa: Na lau ningelimsikia Rasuli wa Allah ﷺ anaisema, basi ningeliikataa. Amefarika njia ya Makkah mwaka 143, pia imesemwa kuwa 144. Angalia Sharh Uswul I’tiqad Ahlus Sunnah wal Jama’ah 1/63. 


� Dhammul Kalam cha Harawiy, uk.28-31.


� Mfasiri: Athar kwa ujumla ni kile chenye kunasibishwa kwa Swahaba (Allah Awe Radhi Nao Jamia), au kwa aliyekuja baada ya Swahaba (Tabii) miongoni mwa kauli au vitendo; na wakati mwengine inaweza kuwa na maana ya kile chenye kunasibishwa kwa Rasuli wa Allah ﷺ kwa sharti mtu aseme: Imepokelewa katika Athar kutokana na Rasuli wa Allah ﷺ na wakati huo huwa ni sawasawa na Hadithi. Angalia Taysiru Mustwalah Hadithi cha Dr. Mahmoud Twahhan uk 16.


� Dhammul Kalam cha Harawi, (194/b).


� Manaqib Abi Hanifa cha Makki, uk.183 - 184.


� Manaqib Abi Hanifa cha Makki, uk.373.


� Mfasiri: Ama kuhusu Ahnaf [wafuasi wa dhehebu la kihanafi] kuna madai kuwa karibu wote kiitikadi ni Maatuuridiyyah; kwa kweli hili ni jambo la kustaajabisha na kushangaza sana kwa Ahnaf kumuacha imamu wao Abu Hanifa (Rahimahullahu) na kumfuata Abu Mansur Maatuuridi katika jambo muhimu kabisa katika Dini lenye umuhimu ushindao umuhimu wa elimu ya Fiqh kwa kuwa ni jambo la itikadi ambayo Abu Hanifa aliliita Fiqhul Akbar. Je, inawezekana kuwa Abu Hanifa (Rahimahullahu) hakuwa na itikadi yoyote ile aliyoshikamana nayo katika uhai wake? Na je, inawezekana kuwa Abu Hanifa (Rahimahullahu) alikufa bila ya kuwa na itikadi? Yote kwa kuwa Abu Mansur Maatuuridi alizaliwa baada ya imamu Abu Hanifa tena kwa muda mrefu; au je, imamu Abu Hanifa (Rahimahullahu) pia alikuwa Maatuuridiyyah dhehebu lililozuka baada ya kufa kwake?!


  


� Wamewafikiana Bukhari na Muslim; Bukhari, katika Kitabu cha Imani, mlango wa Kauli ya Allah:


فَإِن تَابُوا وَأَقَامُوا الصَّلَاةَ وَآتَوُا الزَّكَاةَ فَخَلُّوا سَبِيلَهُمْ ۚ  ﴿٥﴾


“Lakini wakitubu, na wakasimamisha Sala na wakatoa Zaka, basi waachieni huru njia zao.” At Tawba 9:5. Hadithi namba (25); na Muslim, katika Kitabu cha Imani, mlango wa amri ya kupigana na watu mpaka waseme: Laa Ilaha illallahu...... Hadithi namba (30).


� Dhammul Kalaam (q-210).


� Athar hii imesimuliwa na Daral Qutwni, katika Swifat uk. 75, na Ajurri, katika Sharia uk. 314, na Bayhaqi, katika I’tiqaad uk. 118, na Ibn Abdul Barr katika Tamhid (7/149).


� Intiqaa, uk.36. 


� Al Qiyamah 75: 22-23.


� Al Mutwaffifina 83:15.


� (2/42).


� Kuna watu wawili wenye jina kama hili ambao wamepokea kutoka kwa imamu Malik (Rahimahullahu); wa kwanza ni Abdullah bin Naafi’ bin Thabit Zubair Abu Bakr Madani; kuhusiana na huyu Ibn Hajar amesema kuwa ni: Swaduq [mwenye kusadikika/mkweli] alifariki 216H; na mtu wa pili ni Abdullah bin Naafi’ bin Abi Naafi’ Makhzumi; Ibn Hajar amesema kuwa ni: Thiqah alifariki 206H na imesemwa kuwa alifariki baada ya hapo, akisimulia kupitia maandishi yake huwa sahihi lakini hifdhi yake ni dhaifu, Taqribut Tahdhib (1/455-456), na Tahdhibut Tahdhib (6/50-51).


� Ni Ashhab bin Abdul Aziz bin Dawud Qaysi Abu Umar  Maswri; Ibn Hajar amesema kuwa ni: Thiqah  na Faqih alifariki 204H, Taqribut Tahdhib (1/80), na pia taz. Tahdhibut Tahdhib (1/359).


� Al Qiyamah 75: 22-23.


� Mfasiri: Hapa imamu Malik (Allah Amrehemu) anaashiria Hadithi ya Jarir bin Abdullah (Allah Awe Radhi Nae) 


عَنْ جَرِير ـ رضى الله عنه ـ قَالَ قَالَ النَّبِيُّ ﷺ "‏ إِنَّكُمْ سَتَرَوْنَ رَبَّكُمْ عِيَانًا ‏"‏‏. 


Kutokana na Jarir (Allah Awe Radhi Nae) amesema kuwa: ‘Rasuli wa Allah ﷺ kasema: “Hakika nyinyi mtamuona Rabi wenu kwa macho yenu.” Bukhari, katika Kitabu cha Tawhidi, mlango wa Kauli ya Allah:


وُجُوهٌ يَوْمَئِذٍ نَّاضِرَةٌ ﴿٢٢﴾ إِلَىٰ رَبِّهَا نَاظِرَةٌ ﴿٢٣﴾


“(Baadhi ya) Nyuso siku hiyo zitanawiri. Zikimtazama Rabbi wake” Al Qiyamah 75: 22-23. Hadithi namba (530).


� Al A’raaf 7:143.


� Al A’raaf 7:143. Mfasiri: Sheikh Sha’rawi (Allah Amrehemu) katika maelezo yake kuhusiana na tafsiri ya neno lililotumika kwenye Aayah hii amesema kuwa: ‘Allah Hakusema: Sitoonekana, bali Alimwambia Nabii Wake Musa ﷺ kuwa: Hutoniona. Neno hutoniona halina maana ya kuwa hatoonekana. 


� Al Mutwaffifin 83:15.


� Twaha 20:5.


� Hilyah (6/325-326) na pia imesimuliwa na Swabuni katika ‘Aqidatus Salaf Aswhabul Hadithi uk.17-18, kutokana na Ja’far bin Abdillahi kutokana na Malik na Ibn Abdul Barr katika Tamhid (7/151) kutokana na Abdillahi bin Naafi’ kutokana na Malik na Bayhaqiu katika Asmaa wasw Swifat uk. 408, kutokana na Abdillahi bin Wahab kutokana na Malik; Ibn Hajar amesema katika Fat-h (13/406-407) mlolongo wake ni mzuri na ameisahihisha Dhahabi katika ‘Uluww uk.103. 


� Zindiqu [mzandiki wingi wao wazandiki] ni neno lililotokana na lugha ya Kifarsi na kuingizwa katika lugha ya Kiarabu. Waislamu walilitumia kwa mara ya kwanza pale walipotaka kuelezea kuhusu wale watu wenye kuamini asili mbili: mungu wa mwangaza na mungu wa giza; kisha ukapanuka utumiaji wake na maana yake kwao wakawajumuisha Dahriyyina (wenye kuitakidi ukadimu wa ulimwengu, na wakati, na vitu; na kukana kuwepo kwa Muumba, na uumbaji, na kufufuliwa, na kuhesabiwa, na kuitakidi kuwa uhai na kufa ni miongoni wa tabia za vitu na mwenendo wa nyota) na Mulhiddina (wenye kukana kuwepo kwa Muumba, kwa kudai kuwa huu ulimwengu umetokea sadfa bila ya Muumbaji, na kwamba vitu ni vya abadi na milele, na kwamba mabadiliko ya ulimwengu hutokea kwa sadfa, au kulingana na maumbile ya vitu na kanuni zake, na kwamba ulimwengu utamalizika kama ulivyoanza na wala hakuna uhai baada ya mauti kwa lengo la kukana kufufuliwa) na kila mwenye itikadi potofu, bali walilitumilia kwa wale wenye kupandikiza na kusambaza shaka na kwa kila mwenye kupotea katika hukumu za Dini hususan katika itikadi na vitendo. Mfasiri: Ama kwenye Kamusi ya Kiswahili Sanifu: Mzandiki ni mnafiki, mdanganyifu, mwongo.


� Hilyah (6/325) na pia imesimuliwa na Laalikai katika Sharh Uswul I’tiqad Ahlus Sunnah wal Jama’ah (1/249) kutokana na Abu Muhammad Yahya bin Khalaf kutokana na Malik na pia ilitajwa na Qadhi Iyyadh katika Tartibul Madarik (2/44). 


� Intiqaa, uk.35. 


� Abu Dawud katika Masailil Imamu Ahmad uk.263, na pia amesimulia Abdullah bin Ahmad katika Sunnah, uk 11 na Ibn Abdul Barr katika Tamhid (7/138). 


� Ni Abdullah bin Wahab Qurashiy Maswri; Ibn Hajar amesema kuwa ni: Faqih Thiqah hafidh Abid alifariki 197H, Taqribut Tahdhib (1/460).


� As Sajdah 32:13.


� Hilyah (6/326). 


� Tartibul Madarik {2/48}, na taz. Sharh Uswul I’tiqad Ahlus Sunnah wal Jama’ah (2/701).


� Sunnah, cha Ibn Aswim (1/87-88); pia ameisimulia Abu Naim katika Hilyah (6/326). 


� Intiqaa, uk.34. 


� Tartibul Madarik (2/47).


� Sunnah, Ibn Aswim (1/88); pia Hilyah (6/326). 


� Al Baqarah 2:221.


� Mfasiri: Bidaa ya kukana Qadar.


� Mfasiri: Khaarijiy wingi wake ni Khawaarij ni kichwa miongoni mwa vichwa vya fitina katika Uislamu kwa kuwa ni pote la kwanza kuchomoza katika Uislamu na kuzusha bidaa ya kauli kuwa: Sahiba wa kabira (mtenda dhambi kubwa) atadumu Motoni.


� Mfasiri: Raafidhiy wingi wake ni Raafidhah au Rawaafidh ni kichwa miongoni mwa vichwa vya fitina katika Uislamu kwa kuwa ni pote la kwanza lililokuja na uzushi wa kuwa: Uimamu ni msingi miongoni mwa misingi ya imani, kama Unabii, na daraja yake iko juu ya daraja ya Unabii na kwamba: Imamu ni kama Mtume katika umaasumu (kuhifadhiwa na utendaji dhambi au makosa kwenye Dini), na wasifa na elimu yake (ni kama ya Mtume). Pia kundi hili linaeleweka kwa ule uamuzi wake wa kuukataa uhalifa wa mahalifa wawili wa Rasuli wa Allah ﷺ: Abu bakr na Umar (Allah Awe Radhi Nao).  Angalia, Al-Mawsu’al-Muyassarah fil Adyan wal-Madhahib wal-Ahzabil-Mu’asirah.  


� Tartibul Madarik (2/47).


� Ni Abdul Malik bin Abdul Aziz bin Juraijar Rumi Umawi Makki; Dhahabi amesema kuwa ni: Imamu Hafidh Faqihul Haram Abul Walid, alifariki 150H, Tadhkiratul Huffadh (1/169), na pia taz. Tarikhul Baghdad (10/400).


� Intiqaa, uk.34. 


� Hilyah (6/327). 


� Al Baqarah 2:143.


� Mfasiri: Mur-jiah ni pote linaloitakidi kuwa imani ni moyoni na kuitamka tu, na haithibitishwi kwa matendo.


� Intiqaa, uk.34. 


� Ni Abdullah bin Sawwar binil Anbar Baswri Qaadhi, Ibn Hajar amesema kuwa ni: Thiqah, alifariki 228H, na kumesemwa kuwa alifariki katika mwaka usiokuwa huo, Taqribut Tahdhib (1/421), na  Tahdhibut Tahdhibu (5/248).


� Al Hashr 59:10.


� Hilyah (6/327). 


� Ambae alijifunza kwa Malik na alisikia kutoka kwake na ni katika waladi wa Zubair binil Awwam ambaye ni Abdullah bin Naafi’ bin Thabit bin Abdullahi biniz Zubair binil Awwam.


� Al Fat-h 48:29.


� Hilyah (6/327). 


� Mfasiri: Alawiyyina kwanza walikuwa wakieleweka wa jina la Nuswayriyyah, kisha mwanzoni mwa karne ya ishirini wakajibadilisha jina kwa lengo la kuwapumbaza watu na kwa lengo la kuficha uhakika wa itikadi zao na dhehebu lao; nao daima bali ni katika desturi na kawaida yao kuwa pamoja na maadui wa Waislamu kwa kuwaunga mkono dhidi ya Waislamu; wana sikukuu nyingi tu, wao hushereheka sikukuu zote za makafiri (Nasara), na pia hushereheka siku aliyouliwa Umar ibnil Khatwtwaab (Allah Awe Radhi Nae) kufurahia kule kuuliwa kwake, na kuwa ni kifurahisho kwao, pia husheherekea Idil Hajj ambayo kwao wao huwa siku ya tarehe kumi na mbili ya mwezi wa Dhul Hijjah: Hili ni kundi miongoni mwa makundi ya kishia -hata hivyo Shia wanawahesabu kuwa ni katika makundi yaliyopindukia mipaka na wala hawako tayari kunasibishwa au kuhesabiwa kuwa ni katika makundi yao- lilipopindukia mipaka, kundi hili lilidhihiri katika karne ya tatu ya Hijriyyah, na muasisi wake ni Muhammad bin Nuswair Al Baswri An Numayri amefariki mwaka 270H ambae alidai utume, na kudai kuwa yeye ni msaidizi wa Mahdi Al Muntadhir na kudai kuwa Ali (Allah Awe Radhi Nae) ni mungu na ni wajibu kuabudiwa. Hawa jamaa hawana kitu chenye kuitwa twahara, wala kutia udhu wala kukoga janaba …; wanaiadhimisha pombe na wanainywa kikwelikweli, na wanauadhimisha mzabibu kwa hilo; na wala hawaamini nguzo za Uislamu, kwa wao kufunga ni mtu kujizuilia kustarehe na wanawake mwezi mzima wa Ramadhani; pia wanasema kuwa Hajj ni ukafiri na ni kuabudu masanamu; huswali katika siku mara tano, lakini Sala zao huwa hazina sujudu na kadhalika. Angalia, Al Mawsu’ah Al Muyassarah fil Adyan wal Madhahi.


� Tartibul Madarik (2/44-45).


� Ni Mus ‘ab bin Abdullah bin Mus ’ab bin Thabit bin Abdullahi bin Zubair binil Awwam Asdi Madani alikaa Baghdad; Ibn Hajar amesema kuwa ni: Swaduq mjuzi wa nasabu, alifariki 236H, Taqribut Tahdhib (2/252), na taz. Tahdhibut Tahdhibu (10/162).


� Jamii’ Bayanil Ilmi wa fadhluh uk. 415.


� Hilyah (6/325). Pia kuna kauli ya imamu Shafi yenye kusema: “Ni bora mja akutane na Rabi wake na kila aina ya dhambi isipokuwa shirk kuliko kukutana Naye hali ya kuwa amezusha jambo katika Dini”.


� Ni Ishaaq bin Isa bin Najih Baghdadi, Ibn Hajar amesema kuwa ni: Swaduq, alifariki 214H, Taqribut Tahdhib (1/60), na taz. Tahdhibut Tahdhibu (1/245).


� Mfasiri: Gharibul Hadith ni: Sayansi inayotafiti katika misamiati iliyojumuishwa katika Hadithi ambayo maana yake imefichikana kwa wengi, kwa sababu ya kutotumika na kuenea kwa matumizi yake kwa gharadhi ya kuweza kufikia kuielewa Hadith kwa usahihi. Pia ni vyema ieleweke kuwa Gharibul Hadith ni tofauti kabisa na Hadith Gharib; Hadith Gharib kwa ujumla ni: Hadithi iliyopokelewa na mtu mmoja mithili Hadithi yenye kueleweka kuwa ni Hadithi ya Jibril (‘Alayhis Salaam).


� Dhammul Kalam (q - 173 -a).


� Sharaf Aswhabul Hadithi uk.5.


� Dhammul kalam (q - 173 -b).


� Dhammul-kalam (q - 173 -a).


� Hilyah (6/324). 


� Jaamii’ Bayanil ‘ilmi wa fadhluh uk. 416 - 417.


� Mfasiri: Ama kuhusu Maalikiyyah [wafuasi wa dhehebu la kimaliki] kuna madai kuwa karibu wote kiitikadi ni Asha’irah. Suala linalojitokeza hapa ni hili: Kumetokea nini mpaka hawa Maalikiyyah wakaamua kumuacha imamu wao na kumfuata Abul Hasan Ash’ari aliyezaliwa baada ya imamu Malik kwa muda mrefu. Kwa kweli hili ni jambo la kustaajabisha kwa Maalikiyyah kumuacha imamu wao na kumfuata Abul Hasan Ash’ari katika jambo muhimu kabisa katika Dini ambalo ni jambo la itikadi; je, ni jambo linalowezekana kuwa imamu Malik (Allah Amrehemu) hakuwa na itikadi yoyote ile aliyoshikamana nayo katika uhai wake? Na je, kweli alikufa bila ya kuwa na itikadi? Au je, imamu Malik (Allah Amrehemu) pia alikuwa Asha’irah dhehebu lililozuka baada ya kufa kwake?  


� Angalia Siyar A’lamun Nubalaa, cha Dhahabi.


� Wamewafikiana Bukhari na Muslim; Bukhari, katika Kitabu cha Viapo na Nadhiri, mlango wa Msiape Kwa [kutaja] Baba Zenu. Hadithi namba (641); na Muslim, katika Kitabu cha Viapo, mlango wa Kukatazwa Kuapa Kwa [kutaja] Asiyekuwa Allah. Hadithi namba (4038). Hili ni lafdhi la Bukhari.


� Ibn Abi Haatim katika Adabush Shafi uk.193; na Abu Naim katika Hilyah (9/112-113), na Bayhaqi katika Sunanul-Kubra (10/28), na katika Asmaa wasw Swifat uk.255-256, na ameitaja pia Baghawiy katika Sharhus Sunnah (1/188), na taz. ’Uluww uk. 121 na Mukhtaswar uk.77. 


� Ijtimaa’ul Juyushil Islamiyyah uk.165, Ithbat Swifatil ‘Uluww uk.124, na taz. Majmuu’ul Fatawa (4/181-183), na ‘Uluww cha Dhahabi uk.120. na Mukhtaswar wake cha Albani uk.176.


� Al Baqarah [2:163-164].


� Siyar A’laamun Nubalaaa (10/31).


� Ni Yunus bin Abdul A’laa bin Maysarah Swadafi Swamari; Ibn Hajar amesema kuwa ni: Thiqah; alifariki 264H, Taqribut Tahdhib (2/385), na taz. Shadharatudh Dhahab (2/149) na Twabaqatish Shafi’y cha Ibn Hidayatu Allah uk.28.


� Intiqaa, uk.79, na Majmu’ul Fatawa (6/187). 


� Risalah uk. 7-8.


� Siyar A’lamun Nubalaa (20/341).


� Ash Shuraa 42:11.


� Al Mutwaffifin 83:15.


� Intiqaa, uk.79. 


� Al Mutwaffifin 83:15.


� Sharh Uswul I’tiqad Ahlus Sunnah wal Jama’ah (2/506).


� Huenda akawa ni Musa bin Abul Jarudi; Nawawi amesema kuwa ni: Mmoja miongoni mwa sahiba za Shafi na ni waliochukuwa kutoka kwake na kupokea kutokana na yeye, na Ibn Hibatu Allahi amesema kuwa: Alikuwa akitoa fatuwa Makkah kwa kutegemea dhehebu la Shafi na haieleweki tarehe ya kufa kwake, Tahdhibul Asmaa wal Lughat (2/160), na Twabaqatish Shafi uk.29.


� Ni Ibrahimu bin Ismail, Dhababi amesema kuwa ni; Jahmiy aliyeangamia, alikuwa akibishana sana na akisema kuwa Qur aani ni mahuluku, alifariki 218H Miyzanul I’tidal (1/20) na taz. Lisanul Miyzan (1/34 - 35).


�Intiqaa, uk.79 na katika Al Lisan (1/35) tukio hili lilitajwa na Hafidh kwenye Manaqibsh Shaafi’yy cha Bayhaqi.


� Sharh Uswul I’tiqad Ahlus Sunnah wal Jama’ah (1/252).


� Angalia Siyar A’lamun Nubalaa, cha Dhahabi; pia angalia Ma’rifatus Sunan wal Athar cha Bayhaqi. 


� At Tauba 9:6.


� An Nisaa 4:164.


� Manaqibush Shafi (1/407 - 408).


� Ni Muhammad bin Ali Ishari sheikh Swaduq na maarufu, na ni pekee aliyekuja na sehemu hii ya riwayah na ameisimulia pamoja na yale aliyoyapokea kwa usalama wa ndani, kama alivyosema Dhahabi katika Mizan (3/656) kuwa wengi miongoni mwa Salaf wametegemea yale yaliyothibiti katika hii aqida kama vile Muwaffaq bin Qudamah katika kitabu chake Swifatul ‘Uluww uk.124, na Ibn Abu Ya’laa katika Twabaqat (1/283) na Ibnul Qayyim katika Ijtima’ul Juyushil lslamiyyah uk.165, na Dhahabi mwenyewe katika Siyar (10/79), kisha hii Risalah ambayo nitainukuu kwa matini yake alisomewa imamu Hafidh Ibn Naswar Dimishqi na ameinukuu yote Ibn Abu Ya’laa katika Twabaqat na nitathibitisha tofauti baina yao.


� Nimeichukuwa hii itikadi kutoka kwenye kopi iliyochukuliwa kutokana na maandishi ya asili yaliyoandikwa kwa mkono (kopi hiyo) imehifadhiwa kwenye maktaba kuu ya chuo kikuu cha Leaden nchini Holand.


� Al Maaidah 5:64.


� Az Zumar 39:67. 


� Al Qaswasw 28:88.


� Ar Rahmaan 55:27.


�Wamewafikiana Bukhari na Muslim; Bukhari, katika Kitabu cha Tawhidi, mlango wa Yaliyokuja Kuhusiana na Kauli ya Allah


إِنَّ رَحْمَتَ اللَّـهِ قَرِيبٌ مِّنَ الْمُحْسِنِينَ ﴿٥٦﴾


“Hakika Rehema ya Allah iko karibu na Muhsinina.” Al A’raf 7:56. Na Jahannam itasema: je, kuna maziyd’. Hadithi namba (541); na Muslim, katika Kitabu cha Jannah na Sifa za neema zake na watu wake, mlango wa Moto watauingia majabari na Jannah wataingia wanyonge. Hadithi namba (6825). Hili ni lafdhi la Bukhari.


� Wamewafikiana Bukhari na Muslim; Bukhari, katika Kitabu cha Jihadi, mlango wa Kafiri anamuua Muislamu kisha baadaye anasilimu na kuuawa kwenye Sabili ya Allah. Hadithi namba (80); na Muslim, katika Kitabu cha Imarah, mlango wa ubainifu kuwa watu wawili mmoja anamuua mwenzake na wote wawili wataiingia Jannah. Hadithi namba (6660). Hili ni lafdhi la Bukhari.


�Wamewafikiana Bukhari na Muslim; Bukhari, katika Kitabu cha Tahajjud, milango wa Dua na Sala (katika nyakati za) Mwisho wa Usiku. Hadithi namba (246); na Muslim, katika Kitabu cha Sala za Wasafiri na kupunguzwa kwake, mlango wa kurughubisha katika dua na Dhikr kwenye –nyakati za- mwisho za usiku. Hadithi namba (1656). Hili ni lafdhi la Bukhari.


� Wamewafikiana Bukhari na Muslim; Bukhari, katika Kitabu cha Fitan, mlango wa kutajwa Dajjaal. Hadithi namba (254); na Muslim, katika Kitabu cha Fitina na Alama za Qiyamah, mlango wa kutajwa Dajjal na wasifu wake. Hadithi namba (7007).  Hili ni lafdhi la Bukhari.


� Wamewafikiana Bukhari na Muslim; Bukhari, katika Kitabu cha Tawhidi, mlango wa Kauli ya Allah 


وُجُوهٌ يَوْمَئِذٍ نَّاضِرَةٌ ﴿٢٢﴾ إِلَىٰ رَبِّهَا نَاظِرَةٌ ﴿٢٣﴾


“(Baadhi ya) Nyuso siku hiyo zitanawiri. Zikimtazama Rabbi wake” Al Qiyamah 75: 22-23. Hadithi namba (529); na Muslim, katika Kitabu cha Misikiti na Sehemu za Kusalia, mlango wa Fadhila za Sala mbili: Sala ya Asubuhi na Aswr na kudumisha. Hadithi namba (1322). Hili ni lafdhi la Bukhari.


� Muslim, katika Kitabu cha Qadar, mlango wa Allah Huzigeuza nyoyo Apendavyo. Hadithi namba (6418). 


� Ash Shuuraa 42:11.


� Manaqibush Shafiy (1/412-413), Sharh Uswuul I’tiqad Ahlus Sunnah wal Jama’ah (2/702). 


� Mfasiri: Sufyan bin Uyaynah [aliyefariki.197 H] –Allah Amrehemu- amesema kuwa: ‘Sunnah ni mambo kumi, hivyo basi yeyote yule atakaeyakubali (hayo mambo kumi), basi huwa amekwishakamilisha Sunnah; na yeyote yule atakayelikataa (jambo moja) lolote lile katika hayo basi huwa amekataa Sunnah: Kuikubali Qadar, kuwatanguliza Abu Bakr na Umar (Allah Awe Radhi Nao), Hodhi kwenye Jannah, Shafa'ah (Uombezi), Mizani, Swiraat (daraja juu ya Jahannam), imani ni matamshi na vitendo, Qur aani ni Maneno ya Allah (na wala si mahuluku), adhabu ya kaburini, kufufuliwa Siku ya hesabu na kutoshuhudia kwamba Muislamu yeyote yule bila shaka yoyote ile ni mtu wa Jannah au Jahannam (isipokuwa pakiwepo andiko)’. Angalia Sharh Usuul I'tiqad Ahlus Sunnah wal Jama'ah cha Laalikaai (1/175).


� Mfasiri: Kama ilivyothibiti katilka Hadithi sahihi:


عَنِ ابْنِ عَبَّاسٍ ـ رضى الله عنهما ـ عَنِ النَّبِيِّ ﷺ أَنَّهُ مَرَّ بِقَبْرَيْنِ يُعَذَّبَانِ فَقَالَ ‏"‏ إِنَّهُمَا لَيُعَذَّبَانِ وَمَا يُعَذَّبَانِ فِي كَبِيرٍ أَمَّا أَحَدُهُمَا فَكَانَ لاَ يَسْتَتِرُ مِنَ الْبَوْلِ، وَأَمَّا الآخَرُ فَكَانَ يَمْشِي بِالنَّمِيمَةِ ‏"‏‏.‏ ثُمَّ أَخَذَ جَرِيدَةً رَطْبَةً فَشَقَّهَا بِنِصْفَيْنِ، ثُمَّ غَرَزَ فِي كُلِّ قَبْرٍ وَاحِدَةً‏.‏ فَقَالُوا يَا رَسُولَ اللَّهِ، لِمَ صَنَعْتَ هَذَا فَقَالَ ‏"‏ لَعَلَّهُ أَنْ يُخَفَّفَ عَنْهُمَا مَا لَمْ يَيْبَسَا ‏"‏‏.


Kutokana na Ibn Abbas (Allah Awe Radhi Nao) kutokana na Nabii ﷺ kwamba alipita karibu na makaburi (ya watu) mawili (waliokuwa) wakiadhibiwa (ndani ya makaburi yao), basi (Nabii ﷺ) alisema: “Kwa hakika (watu) wawili hawa (waliomo ndani ya makaburi haya) wanaadhibiwa (ndani ya makaburi yao), na hawaadhibiwi kwa kabira; mmoja wao alikuwa hajikingi na mkojo, na mwengine alikuwa akienda kufitinisha.” Kisha Nabii ﷺ akachukua tawi bichi (la mtende) na kulipasua pande mbili kisha akaatika kila kipande kwenye kila kaburi. (Swahaba Allah Awe Radhi Nao Jamia) wakasema: Ewe Rasuli wa Allah ﷺ! Kwanini umefanya hivyo? Rasuli wa Allah ﷺ akawajibu kwa kusema: “Natumai watahafifishiwa (adhabu) madamu (matawi haya ni mabichi) hayajakauka.” Wamewafikiana Bukhari na Muslim; Bukhari, katika Kitabu cha Jeneza, mlango wa (Kuweka) Jani la Mtende Juu ya Kaburi. Hadithi namba (443); na Muslim katika Kitabu cha Tahara, mlando wa Ushahidi kwamba mkojo ni Najisi na Wajibu Kuchukua Hadhari juu yake. Hadithi namba (575). Hili ni lafdhi la Bukhari. Pia 


عَنْ عَائِشَةَ رضى الله عنها أَنَّ النَّبِيَّ ﷺ كَانَ يَقُولُ‏ "‏ اللَّهُمَّ إِنِّي أَعُوذُ بِكَ مِنَ الْكَسَلِ وَالْهَرَمِ وَالْمَغْرَمِ وَالْمَأْثَمِ، اللَّهُمَّ إِنِّي أَعُوذُ بِكَ مِنْ عَذَابِ النَّارِ وَفِتْنَةِ النَّارِ وَعَذَابِ الْقَبْرِ، وَشَرِّ فِتْنَةِ الْغِنَى، وَشَرِّ فِتْنَةِ الْفَقْرِ، وَمِنْ شَرِّ فِتْنَةِ الْمَسِيحِ الدَّجَّالِ، اللَّهُمَّ اغْسِلْ خَطَايَاىَ بِمَاءِ الثَّلْجِ وَالْبَرَدِ، وَنَقِّ قَلْبِي مِنَ الْخَطَايَا، كَمَا يُنَقَّى الثَّوْبُ الأَبْيَضُ مِنَ الدَّنَسِ، وَبَاعِدْ بَيْنِي وَبَيْنَ خَطَايَاىَ كَمَا بَاعَدْتَ بَيْنَ الْمَشْرِقِ وَالْمَغْرِبِ ‏"‏‏.


Kutokana na Aishah (Allah Awe Radhi Nae) kwamba Nabii ﷺ alikuwa (akiomba kwa) kusema: “Allahumma!  Hakiki mimi najilinda Kwako kutokana na uvivu, na uzee, na madeni na dhambi, Allahumma! Hakika mimi najikinga Kwako kutokana na adhabu ya Moto, na fitina za Moto, na adhabu ya kaburi, na shari za fitina za utajiri, na shari za fitina za ufukara, na shiri za fitina za masihud dajjal; Allahumma! Osha makosa (dhambi) zangu kwa maji ya theluji na mvua ya mawe, na Takasa moyo wangu kutokana na makosa kama inavyotakaswa nguo nyeupe kutokana na uchafu, na Baidisha baina yangu na baina ya dhambi zangu kama Ulivyobaidisha baina ya Mashariki na Magharibi.” Wamewafikiana Bukhari na Muslim; Bukhari katika Kitabu Dua, mlango wa Kujikinga na Uzee (kufikia kutoelewa chochote) na Fitina za dunia na fitina za Moto. Hadithi namba (386).; na Muslim, katika Kitabu cha Misikiti na Sehemu za Kuswalia, mlango wa Yanayotakiwa (kuomba) Kujikinga nayo ndani ya Sala. . Hadithi namba (1218).  Hili ni lafdhi la Bukhari.


� Mfasiri: Kama ilivyothibiti katilka Hadithi sahihi:


عَنِ الْبَرَاءِ بْنِ عَازِبٍ ـ رضى الله عنهما ـ عَنِ النَّبِيِّ ﷺ قَالَ ‏"‏ إِذَا أُقْعِدَ الْمُؤْمِنُ فِي قَبْرِهِ أُتِيَ، ثُمَّ شَهِدَ أَنْ لاَ إِلَهَ إِلاَّ اللَّهُ، وَأَنَّ مُحَمَّدًا رَسُولُ اللَّهِ، فَذَلِكَ قَوْلُهُ يُثَبِّتُ اللَّهُ الَّذِينَ آمَنُوا بِالْقَوْلِ الثَّابِتِ‏"


Kutokana na Baraa bin Azib (Allah Awe Radhi Nao) kutokana na Nabii ﷺ amesema kuwa: “Atakapowekwa Muumini kitako kaburini mwake, watamjia (Malaika), kisha atashuhudia kwamba hakuna Ilahi Anaestahiki kuabudiwa kwa haki isipokuwa Allah, na kwamba Muhammad ﷺ ni Rasuli wa Allah; basi hiyo ndiyo kusudio la Kauli Yake:


يُثَبِّتُ اللَّـهُ الَّذِينَ آمَنُوا بِالْقَوْلِ الثَّابِتِ فِي الْحَيَاةِ الدُّنْيَا وَفِي الْآخِرَةِ ﴿٢٧﴾


“Allah Huwathibitisha wale walioamini kwa Kauli Thabiti katika uhai wa duniaNI na Akhera” Ibrahim 14:27. Wamewafikiana Bukhari na Muslim; Bukhari katika Kitabu cha Jeneza, mlango wa Yaliyokuja Kuhusiana na Adhabu ya Kaburi. Hadithi namba (450); na Muslim, katika Kitabu cha Jannah na Wasifu wa Neema Zake na Watu Wake, mlango wa Kuonyeshwa Maiti Pahala Pake Katika Jannah au Moto na Kuthibiti kwa Adhabu ya Kaburi na Kujikinga Nayo. Hadithi namba (6862). Hili ni lafdhi la Bukhari.


� Manaqibush Shafi (1/415).


� Sharh Uswul I’tiqad Ahlus Sunnah wal Jama’ah (2/701).


� Manaqibush Shafi (1/413).  


� Al Baqarah 2:143.


� Intiqaa, uk. 81. 


� Manaqibush Shafi (1/387).


� Mfasiri: Kama ilivyothibiti katilka Hadithi sahihi:


عَنْ أَبِي هُرَيْرَةَ رضى الله عنه- قَالَ قَالَ النَّبِيُّ صلى الله عليه وسلم:‏ "‏ لاَ يَزْنِي الزَّانِي حِينَ يَزْنِي وَهْوَ مُؤْمِنٌ، وَلاَ يَسْرِقُ حِينَ يَسْرِقُ وَهْوَ مُؤْمِنٌ، وَلاَ يَشْرَبُ حِينَ يَشْرَبُهَا وَهْوَ مُؤْمِنٌ، وَالتَّوْبَةُ مَعْرُوضَةٌ بَعْدُ ‏"‏‏.‏"


Kutokana na Abu Hurayrah (Allah Awe Radhi Nae) amesema kuwa: Nabii ﷺ amesema: “Hazini mzinifu pale anapozini hali ya kuwa ni Muumini, na wala haibi (mwizi) pale anapoiba hali ya kuwa ni Muumini, na wala hanywi (khamri: ulevi) pale anapoinywa hali ya kuwa ni Muumini, na (mlango wa) toba uko wazi baada ya hayo (akitubia toba yake itatakabaliwa: yaani bado ni muumini)." Wamewafikiana Bukhari na Muslim; Bukhari katika Kitabu cha Hudud (Mipaka na Adhabu Iiyowekwa na Allah), mlango wa Dhambi ya Zinaa. Hadithi namba (801); na Muslim, katika Kitabu cha Imani, mlango wa Ubainifu kuwa Imani Inapungua Kwa Maasi (Kuasi) na Kuikanusha (Kupungua kwake) Kutoka kwa Mwenye Kufanya Maasi (yaani: Kukanusha Kukamilishwa kwake). Hadithi namba (109). Hili ni lafdhi la Bukhari. Imamu Al-Nawawi (Rahimahullahu) amesema katika kitabu cha [Sharh Sahih Muslim 2/41, 42,]: “Hadithi hii ni moja wapo ya ambayo wanazuoni wametofautiana katika maana yake. Basi usemi sahihi ambao wachunguzi wameusema ni kuwa: Hii inamaanisha kwamba: Mtu hafanyi dhambi hizi katika hali ya kuwa na imani kamili.


� An Nahl 16:106.


� Ar Ra’d 13:28.


� Al Maidah 5:41.


� Al Baqarah 2:284.


� Al Baqarah 2:136.


� Al Baqarah 2:83.


� An Nisaa 4:140.


� Al An’am 6:68.


�Mfasiri: Twaghut wingi wake ni Twawaaghit: Ni kila chenye kuabudiwa, kinachofuatwa au kutiiwa ambacho mja huwa anapindukia mipaka katika hayo. Nao ni wa aina nyingi na wakubwa wao ni watano:


i.   Iblis aliyelaanika.


ii. Mwenye kuabudiwa hali ya kuwa yuko radhi kwa hilo.


iii. Mwenye kuwataka watu wamuabudu.


iv. Mwenye kudai kuwa anajua (elewa) chochote kile katika ghaibu.


v. Asiyehukumu kwa yale Aliyoyateremsha Allah. Taz. I'lamul Muwaqqi'ina an Rabbil Alamina 1/50 cha Ibnil Qayyim, pia Taz. Sharh Usuluth Thalathah.


� Az Zumar 39:17-18.


� Al Muminum 23:1-4.


� Al Qaswasw 28:55.


� Al Furqan 25:72.


� An Nuur 24 31-31.


� Al Israa 17:36.


� Al Muminum 23:5.


� Fusw swilat 41:22.


� Al Maidah 5:6.


� Muhammad 47:4.


� Al Israa 17:37].


� Al Hajj 22:77.


� Al Jinn 72:18.


� Al Baqarah 2:143.


� At Tauba 9:124-125.


� Al Kahf 18:13.


� Manaqibush Shafiy (1/387-393).


� Manaqibush Shafi (1/442).


� Manaqibush Shafi (1/432).


�Ni Muhammad bin Abdillahi bin Abdul Hakam Maswri Abu Abdullahi, kuhusiana na yeye Shayrazi amesema kuwa: Alimsuhuba imamu Shafi (Rahimahullahu) na alijifunza fiqh kutoka kwake na wakati wa mihnah [fitina ya madai ya kuwa Qur aani ni mahuluku] alichukuliwa na kupelekwa Baghdad kwa Ibn Abu Dawud na hakumjibu vile alivyotaka yeye, kisha alirejeshwa Misri. Alifariki 262H, Twabaqatul Fuqaha uk 99, taz. Twabaqatush Shafi’yyah cha Ibn Hidayatillahi uk.30 na Shadharatudh Dhahab (2/154). 


� Manaqibush Shafi (1/433).


� Dhammul Kalam (Q-215) na Dhahabi aliisimulia kwenye Siyar (10/31).


� Dhammul Kalam (Q-213) na Dhahabi aliisimulia kwenye Siyar (10/30).


� Dhammul Kalam (Q-213) na Dhahabi aliisimulia kwenye Siyar (10/30).


� Dhammul Kalaam (Q-215).


� Ibanatul Kubra uk.535-536.


� Manaqibush Shafi cha Ibn Abu Haatim uk.182.


� Mfasiri: Ama Shaafi’yyah [wafuasi wa dhehebu la kishafi] pia kuna madai kuwa karibu wote kiitikadi ni Asha’irah [wafuasi wa Abul Hasan Ash’ari tena ufuasi wenyewe ni kabla ya huyo mwenye kufuatwa kuachana na kuyatupilia mbali yale aliyofuatwa kwayo na kutubia kwa kujirudia kwenye itikadi ya ahali wa Sunnah na Jamaa]. Suala linalojitokeza hapa ni kama hili: Kumetokea nini hadi Shaafiyyah kumfuata Abul Hasan Ash’ari aliyezaliwa nusu karne baada ya imamu Shafi (Rahimahullahu). Je, ni kweli kuwa imamu Shafi (Rahimahullahu) hakuwa na itikadi yoyote ile aliyoshikamana nayo katika uhai wake? Abul Hasan Ash’ari alizaliwa baada yake tena kwa muda mrefu? Au na yeye imamu Shafi pia alikuwa Asha’irah?!


� Twabaqatil Hanabilah (1/416).


� Ni Hanbal bin Is-haaq bin Hanbal bin Hilaal bin Asad Abu Ali Shaybani naye ni ibnu ami imamu Ahmad bin Hanbal, Khatwib amesema kuhusiana na yeye kuwa: ni Thiqah na ni thabiti; alifariki mwaka 273H Tarikhul Baghdad (8/286-287) na taz. Twabaqatil Hanabilah (1/143).


� Kitabul Mih-nah uk.68.


� Twabaqatil Hanabilah (1/56).


� Sunnah cha ‘Abdulla bin Ahmad bin Hanbal uk. 71.


� Sharh Uswuul I’tiqad Ahlus-Sunnah wal Jama’ah (2/507).


� Ni Musaddad bin Misrahad Asdi Baswri, kuhusiana na yeye amesema Dhahabi kuwa ni: Imamu Hafidh Hujjah; amefariki mwaka 228H, Siyar A’lamun Nubalaa (10/591), na taz. Tahdhibut Tahdhib (10/107).


� Manaqibul Imamu Ahmad uk.221.


� Radd ‘alal Jahmiyyah uk. 104.


� Dar u Ta’arudhul ‘Aql wan- Naql (2/30).


� Twabaqatil Hanabilah (1/59, 145)


� Imamu Abu Bakr Marruuthiy swahiba wa imamu Ahmad bin Hanbal amesema kuwa: Nilimsikia Abu Abdullahi Ahmad bin Hanbal pale alipoambiwa kuwa Abdul Wahhaab alikuwa akizungumza na alisema kuwa: Yeyote yule anayedai kuwa Allah Alimsemesha Musa ﷺ  bila ya sauti, basi huyo ni Jahmiy, na ni adui wa Allah na ni adui wa Uislamu.  Kuyasikia hayo basi Abu Abdullahi alisema: Mazuri yalioje hayo aliyoyasema! Allah Amrehemu. Imesimuliwa na Khallaal kutokana na Marruthi, Dar u Ta’arudhul ‘Aql wan- Naql (2/37-39). Abdullahi bin Ahmad amesema kuwa: Nilisema kumwambia baba yangu kuwa: ‘Kwa hakika kuna wale wasemao kuwa Allah Hakumsemesha Musa ﷺ kwa sauti’. Basi baba yangu alinijibu kwa kusema: Hao ni wazushi Jahmiyyah, wao ni wenye dhehebu la kukanusha Sifa za Allah, Majmuu’ul Fatawa (12/368). 


� Twabaqatil Hanabilah (1/185).


� Sharh Uswul I’tiqad Ahlus Sunnah wal Jama’ah (1/157).


� Manaqibul Imamu Ahmad uk.169 na 172.


� Sunnah cha Khallaal (q-85).


� Sunnah uk.68.


� Sunnah cha Khallaal (q-85).


� Sunnah cha ‘Abdullahi bin Ahmad uk. 119.


� Sunnah (1/384).


� Twabaqatil Hanabilah (1/275).


� Mfasiri: Kama ilivyothibiti katilka Hadithi sahihi:


عَنْ أَبِي أُمَامَةَ رضى الله عنه-  عَنْ رَسُولِ اللَّهِ صلى الله عليه وسلم أَنَّهُ قَالَ ‏ "‏ مَنْ أَحَبَّ لِلَّهِ وَأَبْغَضَ لِلَّهِ وَأَعْطَى لِلَّهِ وَمَنَعَ لِلَّهِ فَقَدِ اسْتَكْمَلَ الإِيمَانَ ‏"‏ ‏.‏


Kutokana na Abu Umamah (Allah Awe Radhi Nae) kutokana na Nabii ﷺ kuwa amesema: “Mwenye kupenda kwa ajili ya Allah, na kubughudhi (kuchukia) kwa ajili ya Allah, na akatoa kwa ajili ya Allah na akazuia kwa ajili ya Allah, basi kwa hakika imani (yake) itakuwa kamilifu." Abu Daud, katika Kitabu cha Sunnah, mlango wa Uthibitisho Wa Kuongezeka na Kupungua Kwa Imani. Hadithi namba (4664); na Tirmidhi, katika Kitabu cha Wasifu wa Qiyaamah na Ulainishaji Nyoyo na Uchajiumngu Kutokana na Rasuli wa Allah ﷺ, mlango wa Katika Qiyaamah. Hadithi namba (2521). Hili ni lafdhi la Abu Daud. Imamu Tirmidhi amesema kuwa ni: Hii ni Hadithi Hasani.


� Manaqibul Imamu Ahmad uk.153, 168 na 173.


� Tirmidhi, katika Kitabu cha Radha’h [kunyonyesha], mlango wa yale yaliyokuja katika haki za mwanamke juu ya mumewe, na akasema kuwa: . Hadithi namba (1162). Hii ni Hadithi Hasan Sahihi; na Abu Dawud, katika Kitabu cha Sunnah, mlango wa dalili ya kuzidi na kupungua kwa Imani. Hadithi namba (4665). Sunaniud Daarimi, katika Kitabu cha Na Katika Ar Riqaaq (Yenye Kulainisha Nyoyo). Hadithi namba (2706). Hili ni lafdhi la Abu Dawud.


� Ni Abu Dawud Sulaiman bin Ash’ath bin Ishaq Sijistaani Swahibus Sunan [muandishi wa Sunnah], kuhusiana na yeye Dhahabi amesema kuwa ni: Imamu thabiti kiongozi wa Mahuffaadh, alifariki mwaka 275, Tadhkiratul Huffadh (2/591) na taz. Tarikhul Baghdad (9/55).


� Sunnah cha Khallaal (q-96).


� Sunnah cha Abdullahi bin Ahmad (1/307 - 308).


� Muslim, katika Kitabu cha Jeneza, mlango wa Yale Yenye Kutakiwa Kusemwa wakati wa Kuingia (Kufanya Ziara) Makaburini na Kuwaombea Dua Ahli Zake. Hadithi namba (2126).


� Mfasiri: kuhusu suala hili Ahali wa Sunnah wanalitolea ushahidi wenye kuthibitisha hilo la kuzidi na kupungua kwa imani Allah Anasema:  


وَإِذَا مَا أُنزِلَتْ سُورَةٌ فَمِنْهُم مَّن يَقُولُ أَيُّكُمْ زَادَتْهُ هَـٰذِهِ إِيمَانًا ۚ فَأَمَّا الَّذِينَ آمَنُوا فَزَادَتْهُمْ إِيمَانًا وَهُمْ يَسْتَبْشِرُونَ﴿١٢٤﴾


“Na inapoteremshwa Surah, basi miongoni mwao wako wanaosema: Nani kati yenu imemzidishia (Surah) hii imani? Ama wale walioamini huwazidishia imani nao wanafurahia.“ Tawbah 9:124; na katika Hadithi:


عَنْ أَبِي هُرَيْرَةَ رضى الله عنه قَالَ قَالَ النَّبِيُّ ﷺ "‏ لاَ يَزْنِي الزَّانِي حِينَ يَزْنِي وَهْوَ مُؤْمِنٌ، وَلاَ يَسْرِقُ حِينَ يَسْرِقُ وَهْوَ مُؤْمِنٌ، وَلاَ يَشْرَبُ حِينَ يَشْرَبُهَا وَهْوَ مُؤْمِنٌ، وَالتَّوْبَةُ مَعْرُوضَةٌ بَعْدُ ‏"‏‏.‏


Kutokana na Abu Hurayrah (Allah Awe Radhi Nae) amesema Nabii ﷺ amesema: “Hazini mzinifu wakati anapozini hali ya kuwa ni Mumini (mwenye Imani kamili), na wala haibi mwizi wakati anapoiba hali ya kuwa ni Muumini (mwenye Imani kamili), na wala hanywi hamri (pombe) wakati anapoinywa hali ya kuwa ni Muumini (mwenye Imani kamili); na bado Tawbah inapokelewa baada ya hapo". Wamewafikiana Bukhari na Muslim; Bukhari katika Kitabu Hudud (Adhabu zilizowekwa na Sharia ya Kiislamu kwa mtenda kabira), mlango wa Dhambi ya Zinaa. Hadithi namba (801); na Muslim, katika Kitabu cha Imani, mlango wa Ubainifu wa Kupungua kwa Imani kwa (sababu ya) Maasi na Kuikanusha Kwa Yule Mwenye Kufanya Maaasi Kwa Maana ya Kutaka Kukana Ukamilifu wake (wa Imani). Hadithi namba (109). Hili ni lafdhi la Bukhari.


� Sunnah cha Abdullahi bin Ahmad (1/307).


� Sunnah uk.77-78.


� Mfasiri: Kuna Hadithi sahihi zenye kuwataja wale Swahaba waliobashiriwa Jannah na Rasuli wa Allah ﷺ; kama hii:


عَنْ عَبْدِ الرَّحْمَنِ بْنِ عَوْفٍ  قَالَ قَالَ رَسُولُ اللَّهِ ﷺ "‏ أَبُو بَكْرٍ فِي الْجَنَّةِ وَعُمَرُ فِي الْجَنَّةِ وَعُثْمَانُ فِي الْجَنَّةِ وَعَلِيٌّ فِي الْجَنَّةِ وَطَلْحَةُ فِي الْجَنَّةِ وَالزُّبَيْرُ فِي الْجَنَّةِ وَعَبْدُ الرَّحْمَنِ بْنُ عَوْفٍ فِي الْجَنَّةِ وَسَعْدٌ فِي الْجَنَّةِ وَسَعِيدٌ فِي الْجَنَّةِ وَأَبُو عُبَيْدَةَ بْنُ الْجَرَّاحِ فِي الْجَنَّةِ ‏"‏ ‏.‏ 


Kutokana na Abdur Rahman bin Awf (Allah Awe Radhi Nae) amesema kuwa Rasuli wa Allah ﷺ amesema: “Abu Bakr (Allah Awe Radhi Nae) kwenye Jannah –mtu wa Jannah, Umar (Allah Awe Radhi Nae) kwenye Jannah, Uthman (Allah Awe Radhi Nae) kwenye Jannah, Ali (Allah Awe Radhi Nae) kwenye Jannah, Twalhah (Allah Awe Radhi Nae) kwenye Jannah, Zubair (Allah Awe Radhi Nae) kwenye Jannah, Abdur Rahman bin Awf (Allah Awe Radhi Nae) kwenye Jannah, Sa’d (Allah Awe Radhi Nae) kwenye Jannah, Sa’id (Allah Awe Radhi Nae) kwenye Jannah, na Abu Ubaydah binil Jarraah (Allah Awe Radhi Nae) kwenye Jannah". Tirmidhi, katika Kitabu cha katika Kitabu cha Fadhila za Swahaba (Allah Awe Radhi Nao Jamia), mlango katika Fadhila za Abdur Rahman bin Awf (Allah Awe Radhi Nae). Hadithi namba (3747); na Abu Dawud katika Kitabu cha Sunnah, mlango wa Katika Mahalifa (Allah Awe Radhi Nao Jamia), Hadithi namba (4632); na Ibn Maajah, katika Kitabu cha Muqadimah, mlango katika fadhila za Kumi (Allah Awe Radhi Nao Jamia). Hadithi namba (133), Hili ni lafdhi la Tirmidhi.


� Manaaqibul Imaamu Ahmad cha Ibnil Jawziy uk.170.


� Sunnah uk.235.


� Sunnah uk.235.


� Manaaqibul Imaamu Ahmad cha Ibnil Jawziy uk.163.


� Twabaqaatil Hanaabilah (1/45).


� Ibanatul (2/538).


� Jamii’ Bayanil Ilmi wa fadhluh (2/95).


� Ni Abul Hassan Ubaidullahi bin Yahya bin Khaqan Turki kisha Baghdadi, kuhusu yeye Dhahabi amesema kuwa ni: Waziri mkubwa.... waziri wa Mutawakkil na Mu’tamid, aliheshimika sana wakati wa Mutawakkil na alikuwa mkarimu na mpole mwenye huruma. Na Ibnu Abu Ya’laa amesema kuwa: Amenukuu vitu kutoka kwa imamu wetu miongoni mwa hivyo ni kuwa amesema: Nilimsikia Ahmad akisema: Naiweka nafsi yangu safi na mali ya kiongozi lakini sio haramu. Alifariki mwaka 263H, Siyar A’lamun Nubala (13/9), Twabaqatil Hanabilah (1/204).


� Dhammul Kalam (q- 216 - b).


� Manaqibul Imamu Ahmad uk.205.


� Ibanatul cha Ibni Batwtwah (2/539).


� Ibanatul cha Ibnil Batwtwah (2/539).


� Ibanatul cha Ibni Batwtwah (2/540).


� Mfasiri: Kuna madai kuwa Masunni kifiqh wako tofauti, hivyo basi hakuna chenye kuweza kuwafanya kuwa na kauli moja kiitikadi; wachilia mbali wasiokuwa Masunni; na huu wito wa kuwataka Waislamu kushikamana na ufahamu wa Salaf kwenye Dini kwa ujumla na kwenye itikadi hususan ni moja kati ya propaganda za kihanabilah [wafuasi wa dhehebu la kihambali]; kwani wao kama inavyodaiwa ndio Salafi, au ndio waliozusha huu usemi wa Salafiyyah. Madai haya na mengine mengi kama haya ni miongoni mwa madai yenye kutolewa karibu na wazushi wote; kwani wao hudai kuwa hii itikadi inayodaiwa kuwa ni itikadi ya maimamu wane ambayo pia ndio itikadi ya Ahali wa Sunnah na ndio itikadi ya Ahali wa Hadith, ukweli [kulingana na wao] ni itikadi ya kundi la kiwahabi, na kwamba wao [Mawahabi] wameirithi itikadi hii kutoka kwa maimamu wa dhehebu la Hashawiyya Mujassimah -haya ni miongoni mwa majina yanayobambikizwa wanazuoni wa Ahali wa Sunnah na watu wa uzushi karibu wote- kama vile Ibn Taymiyyah na mwanafunzi wake Ibnul Qayyim na wengineo (Rahimahumullahu). Swali hapa ni hili; je, hawa maimamu wane nao pia ni miongoni mwa Hashawiyyha Mujassimah? Au je, hawa maimamu ni mawahabi pia? Ibn Abdul Wahhaab (Allah Amrehemu) anaenasibishwa na itikadi hii kazaliwa 1115H ni miaka mingi baada ya hawa maimamu wane; pia Ibn Taymiiyah 661H na Ibnul Qayyim 691H (Allah Awarehemu) wote walizaliwa baada ya hawa maimamu wane. Ukweli kama ulivyobainika ni kuwa hii si itikadi ya Ibn Taymiyyah na wala si ya mwanafunzi wake Ibnul Qayyim, na wala si ya Ibn Abdul Wahhaab (Rahimahumullahu), bali ni itikadi iliyotamkwa na Qur aani na kuthibiti kwenye Sunnah sahihi za Rasuli wa Allah ﷺ na ndiyo itikadi ya Swahaba (Allah Awe Radhi Nao Jamia) na ndio itikadi ya wanafunzi wao na ndiyo itikadi ya maimamu wane (Rahimahumullahu) na ndio itikadi ya kila mwenye kutaka kuwafuata Swahaba kwa ihsani mpaka Siku ya Qiyamah.


� Mfasiri: Mufawwidhah (wenye kufawidhi): Hili ni jina na wakati huohuo hukusudiwa kuwa ni sifa inayotumiwa na wapinzani wa Ahali wa Sunnah katika itikadi kwa kule kuthibitisha kwao Majina na Sifa za Allah kama zilivyothibiti katika Qur aani na Sunnah sahihi za Rasuli Wake ﷺ; jina hili au sifa hii hutumiwa kwa lengo la kutaka kuwadogosha na kuwadharau Salaf wa umma kwa kueleza kuwa wasifu wao ni kama huu: hawaelewi kitu chochote kile -hususan katika itikadi yenye kufungamana na Sifa za Allah- na pia hawajui, wala hawafahamu lolote lile kuhusiana na hilo, wao ni zumbukuku; kwani wao huwa wanafawidhi maana za Sifa za Allah kwa kurejesha kwao maana ya namna zikoje hizo Sifa kwa Allah au kwa kutojuzisha kuziulizia namna zilivo hizo Sifa za Allah baada ya kuzithibitisha kama zilivyothibiti katika Qur aani na Sunnah sahihi za Rasuli wa Allah ﷺ. Kwa hakika hii ni dhuluma kubwa dhidi ya Salaf, kwa kuwa ni kuwazushia; kwani hakuna miongoni mwa Salaf mmoja yeyote yule anayetamka hivyo au anayeitakidi hayo, au andika hayo; bali kile cha uhakika na ndio cha kweli kinachosemwa, na kuelezewa na Salafa -baada ya kuitakidi itikadi thabiti kwa kuthibitisha Majina Safa za Allah- kuwa nususi zote zilizokuja ndani yake Majina na Sifa ni katika nususi Muhkamah: ambazo hufahamika na hueleweka maana yake na hufasirika, na wala sio katika Mutashaabih; basi wao -Salaf- kuhusiana na maana zake huwa hawazifawidhi kwa Allah –kinyume na dai la wapinzani wao na kinyume na kuzusha kwao-, bali hutamka bayana kuwa maana ya Sifa husika ni kadha wa kadha kama inavyoeleweka na kufahamika katika lugha ya Kiarabu –hivi ndivyo wasemavo-; ama ikoje hiyo Sifa, kuhusu hili, Salaf wote hutamka bayana kama ilivyotamkwa na kuwekwa wazi kwa mwenye masikio ya kusikia asikie, na kwa mwenye macho ya kuona aone: Ikoje ni ghayr ma’quul (haitambuliki/haieleweki), na hili ndio jawabu (kwa Sifa zote za Allah ikiwemo ya) Istiwaa (Kulingana kunako lingana na Utukufu Wake Subhaanah) ghayr majhuul (SIO jambo lisilojulikana kwenye lugha ya Kiarabu), na IMANI (kuamini hizo Sifa kwa kuzithibitisha kama zilivyothibiti ni Wajibu (lazima), na kuuliza [au kuhoji hilo kwa kusema: Zikoje?] ni bidaa; kama ilivyopokelewa kutokana na imamu Malik (Allah Amrehemu); haya ndio wanayoyatamka na kuyakariri Salaf asubuhi na jioni, kinyume na hili dai la kuzusha dhidi ya Salaf kuwa ni Mufawwidhah, linalotolewa na viumbe wasioelewa wanachokisema, au kuandikwa na baadhi ya waandishi na wanaharakati kwa kuwatungia hili neno: Mufawwidhah kwa kusudio kuwa Salaf hawaelewi wala hawafahamu kitu chochote kile kutoka kwenye nususi walizozinukuu isipokuwa kule kuzinukuu na kuzisoma pekee.


� Swaad 38:29.


� Ash Shu’araa 26:192 - 195.


� Yuusuf 12:2.


� Mfasiri: Qur aani ilikuwa ikishuka kwa Rasuli wa Allah ﷺmuda wa karibu wa miaka ishirini na tatu (23), na Rasuli wa Allah ﷺ alikuwa akiibalighisha kwa Swahaba (Allah Awarehemu Jamia), na Swahaba (Allah Awarehemu Jamia) walikuwa wakiisikia na kuisikiliza na kuelewa na kufahamu vilivyo maana yake, ndio wakaiamini kwayo na kuitendea kazi kwa kutekeleza maamrisho na makatazo yake. Na kwa hakika miongoni mwa yale yaliyoteremka nayo Qur aani yalikuwa: Habari za mambo ya ghaibu, kama vile habari kuhusiana na Dhati ya Allah, Majina Yake Matukufu, na Sifa Zake Tukufu, na kuhusu Siku ya Mwisho na kadhalika; yote hayo na yaliyo katika maana ya hayo ilikuwa Qur aani ikiteremka nayo, na Rasuli wa Allah ﷺ akiyafikisha na kuyabainisha kwa Swahaba (Allah Awe Radhi Nao Jamia), na hapakutokea wala hapajulikani Swahaba hata mmoja miongoni mwa Swahaba (Allah Awe Radhi Nao Jamia) kwamba alikuwa na wasiwasi na kitu chochote kile katika hayo, au alikuwa na shaka yoyote ile katika hayo. Na sisi tunaitakidi kuwa wao Swahaba (Allah Awe Radhi Nao Jamia) walikuwa wakielewa na kufahamu yale yote waliyokuwa wakielezwa, vyenginevyo basi wangeliuliza kwa yale wasiyoyaelewa au angalau kutaka ufafanuzi kuhusiana na maana yake kwa kuwa ni mambo yenye kufungamana na sehemu muhimu katika uhai wao nayo ni sehemu ya itikadi, tumeona na kusikia vipi walivyonyanyua panga zao na kuipinga Dini na itikadi yake pale walipokuwa hawakukinaishwa nayo, kisha baada ya hapo wakawa ni wenye kuipigania na kuitetea kwa hali na mali, na wasingeweza kufikia kufanya hilo la kujitoa muhanga kwa ajili ya Dini ambayo hawakuweza kufikia kuelewi wala kuifahamu aqida yake na wala hawaelewi maana ya Nususi zake. Swahaba (Allah Awe Radhi Nao Jamia) kama ilivyokuja kwenye Nususi za Qur aani ambazo zinasomwa hadi Siku ya kusimama kwa Qiyaamah na pia yaliyopokelewa kutokana na Hadithi nyingi tu kuwa walimuuliza Rasuli wa Allah ﷺ kuhusiana na baadhi ya mambo ya Kisharia lakini yote yalikuwa ni mambo ya kiutendani na ya kutekelezwa, na wala hayakuwa mambo ya itikadi; maana yake ni kuwa waliielewa itikadi vile itakiwavyo kueleweka vyenginevo wangeliuliza. Angalia Sharh Uswul I’tiqad Ahlus Sunnah wal Jama’ah (1/28 - 29).


� Mfasiri: Kwa yakini Swahaba (Allah Awe Radhi Nao Jamia) wote walikuwa juu ya aqida moja pekee; yote kwa kuwa walidiriki zama za Wahyi na kupata utukufu wa kuwa na usuhuba na aliyeletewa huo Wahyi ambae ni Rasuli wa Allah ﷺ  ambae kwa upande wake ﷺ aliweza kufikia kuwaondoshea dhulma ya wasiwasi na shaka. Angalia Sharh Uswul I’tiqad Ahlus Sunnah (1/29).


� Mfasiri: Swahaba (Allah Awe Radhi Nao Jamia) walizozana katika masuala mengi ya hukumu, lakini kwa Taufiki na Hamdi Yake Allah hawakuwahi kuzozana katika suala hata moja miongoni mwa masuala ya Majina Matukufu, na Sifa Tukufu, na Matendo ... Angalia Sharh Uswul I’tiqad Ahlus Sunnah wal Jama’ah (1/29 -30).

